
IGIHE nari mfite imyaka 12, nabonye ko nari mfite ikintu cy’agaciro natanga. Ubwo twari mu ikoraniro, hari umuvandimwe wambajije niba narifuzaga kubwiriza. Naramushubije nti “yego,” nubwo ntari narigeze mbwiriza. Twagiye mu ifasi, maze ampa udutabo twavugaga iby’Ubwami bw’Imana. Yarambwiye ati “genda usure abantu batuye hakurya y’umuhanda, nanjye ndasura abo hakuno.” Nubwo nari mfite ubwoba, natangiye kujya ku nzu n’inzu, kandi natangajwe n’uko natanze udutabo twose nari mfite. Uko bigaragara, abantu benshi bishimiraga ubutumwa nabagezagaho.

Navutse mu mwaka wa 1923, mvukira mu mugi wa Chatham wo mu karere ka Kent ho mu Bwongereza. Icyo gihe abantu bari baramanjiriwe kubera ko intambara y’isi yose itari yaratumye isi iba nziza nk’uko bari babyiteze. Ababyeyi banjye na bo bari baratakarije icyizere abayobozi b’idini ry’Ababatisita, kuko wabonaga bashishikajwe cyane no kwishakira inyungu zabo. Igihe nari mfite imyaka icyenda, mama yatangiye kujya mu materaniro y’Abigishwa ba Bibiliya, bari baherutse gufata izina rishya ry’Abahamya ba Yehova. Muri ayo materaniro yitwaga “amashuri,” hari mushiki wacu wigishaga abana yifashishije Bibiliya n’igitabo cy’imfashanyigisho (La Harpe de Dieu). Nakundaga cyane ibyo nigaga.






NIGIRA KU BAVANDIMWE BAKUZE


Igihe nari ingimbi, nishimiraga kumenyesha abantu ibyiringiro byo mu Ijambo ry’Imana. Akenshi nabwirizaga ku nzu n’inzu jyenyine, ariko kujyana n’abandi byanyigishije byinshi. Urugero, umunsi umwe jye n’undi muvandimwe ukuze twari ku magare tugiye kubwiriza, tunyura ku muyobozi w’idini maze ndavuga nti “dore ihene.” Uwo muvandimwe yarahagaze, maze twicara ku giti arambaza ati “ni nde waguhaye uburenganzira bwo gucira abantu imanza ubita ihene? Reka tubwirize abantu ubutumwa bwiza, ibyo guca imanza tubirekere Yehova.” Kuva icyo gihe, nagiye nibonera ukuntu gutanga bihesha ibyishimo.—Mat 25:31-33; Ibyak 20:35.

Hari undi muvandimwe ukuze wanyigishije ko rimwe na rimwe tuba tugomba kwihangana, kugira ngo tubone ibyishimo duheshwa no gutanga. Umugore we ntiyakundaga Abahamya ba Yehova. Igihe kimwe uwo muvandimwe yansabye ko tunyurana iwe. Umugore we yari yarakajwe cyane n’uko yari yagiye kubwiriza, atangira kudutera udupaki tw’amajyane. Uwo muvandimwe yaramwihoreye, atoragura ayo majyane yishimye, ayasubiza mu mwanya wayo. Yabonye ingororano yo kwihangana nyuma y’imyaka myinshi, igihe umugore we yabatizwaga akaba Umuhamya wa Yehova.

Nakomeje kugira icyifuzo cyo kubwira abandi ibyiringiro by’igihe kizaza, kandi jye na mama twabatirijwe i Dover muri Werurwe 1940. Muri Nzeri 1939, ubwo nari mfite imyaka 16, u Bwongereza bwatangaje ko bugiye kurwana n’u Budage. Umunsi umwe ari muri Kamena 1940, narebeye mu muryango w’inzu yacu, mbona amakamyo arimo abasirikare babarirwa mu bihumbi bari bahahamutse. Bari barokotse urugamba rw’i Dunkirk. Nabonaga bihebye kandi nifuzaga kubabwira iby’Ubwami bw’Imana. Mu mpera z’uwo mwaka, Abadage batangiye gusuka ibisasu mu Bwongereza. Buri mugoroba nabonaga indege z’Abadage z’intambara ziguruka mu kirere cy’iwacu. Ibisasu byabaga bivuza ubuhuha, twabyumva biturika tukarushaho kugira ubwoba. Iyo twasohokaga bukeye, twasangaga amazu menshi yabaye amatongo. Narushagaho kubona ko Ubwami bw’Imana ari bwo bwonyine twari dutezeho amakiriro!






NTANGIRA UMURIMO WO GUTANGA


Mu mwaka wa 1941 ni bwo mu by’ukuri natangiye umurimo watumye ndushaho kugira ibyishimo. Nakoraga mu ruganda rw’i Chatham, nimenyereza gukora amato, uwo ukaba ari umwanya abantu bifuzaga. Abagaragu ba Yehova bari bamaze igihe basobanukiwe ko Abakristo batagombaga kurwana mu ntambara zishyamiranya amahanga. Icyo gihe twari dutangiye gusobanukirwa ko tutagomba gukora mu nganda zicura intwaro (Yoh 18:36). Kubera ko uruganda nakoragamo rwakoraga amato y’intambara, nabonye ko igihe cyari kigeze ngo ndeke ako kazi ntangire umurimo w’igihe cyose. Natangiriye umurimo mu mugi wa Cirencester uri ku nkombe, mu karere ka Cotswolds.

Maze kugira imyaka 18, nafunzwe amezi icyenda nzira ko nanze kujya mu gisirikare. Nagize ubwoba igihe banshyiraga muri kasho bagakinga, ngasigara jyenyine. Ariko bidatinze, abarinzi n’izindi mfungwa batangiye kumbaza icyatumye mfungwa, maze mbasobanurira imyizerere yanjye nishimye.

Maze gufungurwa, nasabwe gusanga Leonard Smith* tukabwiriza mu midugudu itandukanye yo mu karere k’iwacu ka Kent. Guhera mu mwaka wa 1944, indege zisaga igihumbi zitagira abapilote zipakiye ibisasu zaguye mu karere ka Kent. Indege z’Abanazi zajyaga gutera ibisasu mu mugi wa Londres zacaga hejuru y’iwacu. Ibyo bisasu byagwaga mu karere k’iwacu byari biteye ubwoba. Iyo wumvaga moteri y’indege izimye, wabaga uzi ko nyuma y’amasegonda make iri bugwe igaturika. Ibyo byakundaga kubaho kenshi. Twari dufite umuryango w’abantu batanu twigishaga Bibiliya. Hari igihe twigaga twicaye munsi y’ameza y’icyuma kugira ngo inzu nisenyuka itatugwaho. Abagize uwo muryango bose baje kubatizwa.






NGEZA UBUTUMWA BWIZA MU BINDI BIHUGU

Twamamaza ikoraniro igihe nari ngitangira gukora umurimo w’ubupayiniya muri Irilande (hasi)





Nyuma y’intambara, namaze imyaka ibiri nkorera umurimo w’ubupayiniya mu majyepfo ya Irilande. Kubwiriza muri Irilande byari bitandukanye cyane no kubwiriza mu Bwongereza. Twajyaga ku nzu n’inzu tugasaba icumbi tuvuga ko turi abamisiyonari, kandi tugatanga amagazeti mu muhanda. Gukora ibintu nk’ibyo mu gihugu cyari indiri ya Kiliziya Gatolika, byari ubupfapfa rwose! Igihe umuntu yatwenderezaga, nabibwiye umupolisi maze arambaza ati “ubundi se wari uzi ko bigenda bite?” Ntitwari tuzi ukuntu abapadiri bari bafite ububasha bwinshi. Birukanishaga ku kazi abantu bose bemeraga ibitabo byacu, kandi natwe batwirukanishije aho twari ducumbitse.

Bidatinze twamenye ko mu gihe tugeze mu karere, byaba byiza dufashe amagare tukajya kubwiriza kure y’aho twabaga ducumbitse, tukabwiriza gusa abantu bo mu gace kagenzurwa n’undi mupadiri. Abantu bo hafi twabasuraga nyuma y’abandi bose. Hari umusore w’i Kilkenny twiganaga incuro eshatu mu cyumweru, nubwo twashoboraga kwibasirwa n’abantu biremye udutsiko. Nakundaga cyane kwigisha abandi ukuri kwa Bibiliya ku buryo niyemeje kwiyandikisha mu Ishuri rya Bibiliya rya Watchtower rya Gileyadi, ryatozaga abamisiyonari.



[image: Ubwato bwitwaga Sibia]
Ubwato bwitwaga Sibia bwari icumbi ry’abamisiyonari kuva mu mwaka wa 1948 kugeza mu wa 1953 (iburyo)





Nyuma y’amasomo yamaze amezi atanu i New York, jye n’abandi banyeshuri batatu twoherejwe mu birwa bito byo mu nyanja ya Karayibe. Mu kwezi k’Ugushyingo 1948, twavuye i New York turi mu bwato bwitwaga Sibia. Nari mfitiye amatsiko urwo rugendo kuko bwari ubwa mbere ngenda mu bwato. Umwe muri twe witwaga Gust Maki, yari umusare umenyereye. Yatwigishije ibintu by’ibanze, urugero nko kuzamura no kumanura imyenda igendesha ubwato, gukoresha busole no guhangana n’umuyaga. Gust yakoresheje ubuhanga bwe anyura mu miraba iteje akaga tugera muri Bahamasi nyuma y’iminsi 30.






“MURITANGAZE MU BIRWA BYA KURE”


Twamaze amezi make tubwiriza mu birwa bya Bahamasi, hanyuma tujya kubwiriza mu ifasi y’ibirometero bigera kuri 800, uhereye mu birwa bya Vierges hafi ya Poruto Riko ukagera hafi ya Tirinite. Twamaze imyaka itanu tubwiriza cyane cyane mu birwa byitaruye, bitarimo Abahamya. Rimwe na rimwe twamaraga ibyumweru byinshi tudashobora kohereza amabaruwa cyangwa kuyakira. Ariko twashimishwaga cyane n’uko twatangazaga ijambo rya Yehova muri ibyo birwa.—Yer 31:10.

Abamisiyonari babaga mu bwato bwa Sibia (uturutse ibumoso ugana iburyo): Ron Parkin, Dick Ryde, Gust Maki na Stanley Carter





Iyo twageraga ku kirwa, abaturage barahururaga bakaza kureba abo turi bo. Bamwe babaga ari ubwa mbere babonye ubwato nk’ubwo, cyangwa ari ubwa mbere babonye umuzungu. Abantu bo muri ibyo birwa bagiraga urugwiro, bagashishikazwa n’iby’idini kandi bari bazi Bibiliya. Incuro nyinshi baduhaga amafi, avoka n’ubunyobwa. Ubwato bwacu bwari buto tudafite ahantu hahagije ho kuryama, aho gutekera cyangwa aho kumesera, ariko twabukoreshaga uko buri.

Twaromokaga tukamara umunsi wose dusura abantu. Twababwiraga ko hari disikuru ishingiye kuri Bibiliya. Ku mugoroba twavuzaga inzogera yo ku bwato. Twashimishwaga no kubona ukuntu abantu bazaga kumva iyo disikuru. Babaga bitwaje amatara ya peteroli, ukabona ameze nk’utunyenyeri ku misozi. Hari igihe hazaga abantu bagera mu ijana, bakageza nijoro babaza ibibazo. Bakundaga kuririmba, kandi twacapaga amagambo y’indirimbo z’Ubwami tukazibaha. Uko twari bane twageragezaga kuririmba neza abandi na bo bakunga amajwi yabo mu yacu, ukumva biryoheye amatwi. Ibyo bihe byabaga bishimishije cyane.

Iyo twabaga tumaze kwigisha abantu Bibiliya, hari abaduherekezaga bakatugeza mu rugo rw’abandi twigishaga, bakongera kwigira hamwe na bo. Nyuma y’ibyumweru bike twarimukaga tukajya kubwiriza ahandi, tugasiga dusabye ababaga bashimishijwe cyane gukomeza kwigisha abandi kugeza igihe tuzagarukira. Kubona ukuntu bamwe muri bo bafatanaga uburemere iyo nshingano, byabaga bishimishije.

Muri iki gihe ibyo birwa bisurwa na ba mukerarugendo benshi, ariko muri icyo gihe byari ibirwa byitaruye bikikijwe n’amazi y’ubururu, inkombe ziriho umucanga n’ibiti by’imikindo. Ubusanzwe twagendaga nijoro tuva ku kirwa kimwe tujya ku kindi. Amafi manini yabaga akinira iruhande rw’ubwato bwacu, kandi nta kindi wumvaga uretse ijwi ry’ubwato bwabaga butema amazi. Ukwezi kwabaga kumurika hejuru y’inyanja ituje.

Tumaze imyaka itanu tubwiriza muri ibyo birwa twagiye muri Poruto Riko, kugira ngo duhindure ubwato dufate ubwakoreshaga moteri. Tuhageze nahuye na mushiki wacu mwiza cyane w’umumisiyonari witwa Maxine Boyd, numva ndamukunze. Yari yarabaye umubwiriza urangwa n’ishyaka kuva akiri umwana. Nyuma yaho yari yarabaye umumisiyonari muri Repubulika ya Dominikani, kugeza igihe ubutegetsi bw’Abagatolika bwabirukanaga mu mwaka wa 1950. Nari nemerewe kuguma muri Poruto Riko ukwezi kumwe gusa kubera ko nabaga mu bwato. Nari kujya kubwiriza mu birwa nkazamara imyaka myinshi ntaragaruka. Ku bw’ibyo naribwiye nti “Ronald, niba ushaka uyu mukobwa, witinda mu makorosi.” Nyuma y’ibyumweru bitatu, namusabye ko twabana, kandi twashyingiranywe nyuma y’ibyumweru bitandatu. Jye na Maxine twabaye abamisiyonari muri Poruto Riko, bityo sinigera nkorera muri ubwo bwato bushya.

Mu mwaka wa 1956 twatangiye gusura amatorero. Abavandimwe benshi bari bakennye, ariko twishimiraga kubasura. Urugero, mu mudugudu wa Potala Pastillo, hari imiryango ibiri y’Abahamya yari ifite abana benshi, kandi nabacurangiraga umwironge. Nabajije umwana umwe w’umukobwa witwaga Hilda niba yarifuzaga ko tujyana kubwiriza. Yaravuze ati “nabishakaga ariko ntibishoboka. Nta nkweto mfite.” Twamuguriye inkweto maze tujyana kubwiriza. Nyuma y’imyaka myinshi, ubwo jye na Maxine twari twasuye Beteli y’i Brooklyn mu mwaka wa 1972, mushiki wacu wari urangije ishuri rya Gileyadi yaje kudusuhuza. Yiteguraga kujya muri Ekwateri aho yari yoherejwe gukorera umurimo. Yaratubwiye ati “ndabona mutamenye. Ni jye wa mwana w’i Pastillo utari ufite inkweto.” Yari Hilda! Twarishimye cyane turarira!

Mu mwaka wa 1960 twagiye gukorera ku biro by’ishami byo muri Poruto Riko, byari mu nzu y’amagorofa abiri i Santurce mu karere ka San Juan. Mu mizo ya mbere, jye na Lennart Johnson twakoraga akazi hafi ya kose. We n’umugore we ni bo babaye Abahamya ba Yehova ba mbere muri Repubulika ya Dominikani, kandi bageze muri Poruto Riko mu mwaka wa 1957. Nyuma yaho, Maxine yoherezaga amagazeti y’abantu babaga barakoresheje abonema, akohereza asaga igihumbi buri cyumweru. Yakundaga cyane uwo murimo kubera ko yatekerezaga ko abo bantu bose bari kubona amafunguro yo mu buryo bw’umwuka.

Nkunda cyane umurimo wo kuri Beteli, kubera ko utuma nkoresha imbaraga zanjye zose nkorera Yehova. Ariko si ko buri gihe biba byoroshye. Urugero, mu gihe cy’ikoraniro rya mbere mpuzamahanga ryabereye muri Poruto Riko mu mwaka wa 1967, nari mfite akazi kenshi. Nathan Knorr wayoboraga umurimo w’Abahamya ba Yehova yaje muri Poruto Riko. Yatekereje ko nari nirengagije gutegura gahunda yo gutwara abamisiyonari bari baje muri iryo koraniro, nubwo nari nabikoze. Yangiriye inama itajenjetse ku birebana no kugira gahunda, kandi ambwira ko nari namutengushye. Sinifuzaga kujya na we impaka, ariko numvaga narenganye kandi namaze iminsi mbabaye. Icyakora igihe jye na Maxine twongeraga guhura n’umuvandimwe Knorr, yaradutumiye turasangira.

Twajyaga tuva muri Poruto Riko, tukajya gusura umuryango wanjye mu Bwongereza. Igihe jye na mama twemeraga ukuri, Data we ntiyakwemeye. Ariko iyo abavandimwe bo kuri Beteli bazaga gutanga disikuru, incuro nyinshi mama yarabacumbikiraga. Data yari yarazinutswe abayobozi bo mu idini rye. Yiboneye ukuntu abo bagenzuzi bo kuri Beteli biyoroshyaga bari batandukanye n’abayobozi bo mu idini rye, kandi yaje kubatizwa mu mwaka wa 1962, aba Umuhamya wa Yehova.



[image: Ronald na Maxine Parkin bamaze igihe gito bashyingiranywe na nyuma y’imyaka 50]
Jye na Maxine muri Poruto Riko hashize igihe gito dushyingiranywe n’igihe twari tumaranye imyaka 50, mu mwaka wa 2003





Umugore wanjye nkunda cyane Maxine yapfuye mu mwaka wa 2011. Ntegereje kuzongera kumubona mu gihe cy’umuzuko. Kubitekereza biranshimisha cyane. Mu myaka 58 namaranye na Maxine twiboneye ukuntu abagaragu ba Yehova bo muri Poruto Riko biyongereye, bakava kuri 650 bakagera ku 26.000. Mu mwaka wa 2013 ibiro by’ishami byo muri Poruto Riko byahurijwe hamwe n’ibyo muri Amerika, maze noherezwa gukorera i Wallkill muri leta ya New York. Numvaga narabaye nk’umuturage wo muri Poruto Riko kuko nari mazeyo imyaka 60 yose, ariko igihe cyari kigeze ngo mpave.






“IMANA IKUNDA UTANGA YISHIMYE”


Ndacyishimira gukorera Imana kuri Beteli. Ubu mfite imyaka isaga 90, kandi mfite inshingano yo gutera inkunga abagize umuryango wa Beteli kuko ndi umwungeri wo mu buryo bw’umwuka. Kuva aho ngereye i Wallkill maze gusura abantu basaga 600. Bamwe mu bo tuganira baba bifuza ko mbagira inama ku bibazo byabo bwite cyangwa iby’umuryango. Abandi bo baba basaba inama ku birebana n’uko bakora neza umurimo wabo kuri Beteli. Ababa bamaze igihe gito bashatse basaba inama ku birebana n’ishyingiranwa. Bamwe bahinduriwe inshingano bajya gukora umurimo wo kubwiriza. Ntega amatwi abifuza ko tuganira bose, kandi iyo mbona bikwiriye, ndababwira nti “‘Imana ikunda utanga yishimye.’ Bityo rero mwishimire umurimo wanyu. Ni Yehova mukorera.”—2 Kor 9:7.

Kugira ngo ugire ibyishimo, waba uri kuri Beteli cyangwa ahandi hose, ugomba kuzirikana impamvu ibyo ukora bifite agaciro. Umurimo wose dukora kuri Beteli ni umurimo wera. Ugira uruhare mu gufasha ‘umugaragu wizerwa kandi w’umunyabwenge’ guha umuryango w’abavandimwe bo ku isi hose amafunguro yo mu buryo bw’umwuka (Mat 24:45). Aho twaba dukorera Yehova hose, tuba tumuhesha ikuzo. Nimureke twishimire gukora ibyo Imana idusaba, kubera ko “ikunda utanga yishimye.”







^ par. 13 Inkuru ivuga ibya Leonard Smith yasohotse mu Munara w’Umurinzi wo ku itariki ya 15 Mata 2012.






^ (Mat 25:31-33) “Igihe Umwana w’umuntu azaza afite ikuzo ashagawe n’abamarayika bose, icyo gihe azicara ku ntebe ye y’ubwami y’ikuzo. 32 Amahanga yose azateranyirizwa imbere ye, maze atandukanye abantu nk’uko umwungeri atandukanya intama n’ihene. 33 Azashyira intama iburyo bwe, naho ihene azishyire ibumoso bwe.



^ (Ibyak 20:35) Naberetse muri byose ko nimukorana umwete mutyo ari bwo muzafasha abadakomeye, kandi ko mugomba kuzirikana amagambo y’Umwami Yesu, igihe yavugaga ati ‘gutanga bihesha ibyishimo kuruta guhabwa.’”



^ (Yohana 18:36) Yesu aramusubiza ati “ubwami bwanjye si ubw’iyi si. Iyo ubwami bwanjye buba ubw’iyi si, abagaragu banjye baba barwanye kugira ngo ntahabwa Abayahudi. Ariko noneho ubwami bwanjye si ubw’iyi si.”



^ (Yer 31:10) Mwa mahanga mwe, nimwumve ijambo rya Yehova kandi muritangaze mu birwa bya kure, mugira muti “uwatatanyije Isirayeli azayiteranyiriza hamwe, ayirinde nk’uko umwungeri arinda umukumbi we.



^ (2 Kor 9:7) Buri wese akore nk’uko yabyiyemeje mu mutima we, atagononwa cyangwa asa n’ushyizweho agahato, kuko Imana ikunda utanga yishimye.



^ (Mat 24:45) “Mu by’ukuri se, ni nde mugaragu wizerwa kandi w’umunyabwenge, shebuja yashinze abandi bagaragu be ngo ajye abaha ibyokurya mu gihe gikwiriye?









[image: Adamu na Eva mu busitani bwa Edeni]



Ishyingiranwa—Uko ryatangiye n’icyo rigamije


“Yehova Imana aravuga ati ‘si byiza ko uyu muntu akomeza kuba wenyine. Ngiye kumuha umufasha wo kumubera icyuzuzo.’”—INTANG 2:18.

INDIRIMBO: 36, 11

WASUBIZA UTE?


	Kuki twavuga ko ishyingiranwa ari impano ituruka ku Mana?



	Ni iki wavuga ku birebana n’ishyingiranwa kuva mu gihe cya Adamu kugeza mu gihe cya Yesu?



	Ni iki cyafasha Umukristo kumenya niba akwiriye gushaka?












1, 2. (a) Ishyingiranwa ryatangiye rite? (b) Ni iki umugabo n’umugore ba mbere bagombaga kuzirikana ku birebana n’ishyingiranwa? (Reba ifoto ibimburira iki gice.)

ISHYINGIRANWA rirasanzwe mu bantu. Gusuzuma uko ryatangiye n’icyo rigamije, bishobora gutuma turibona mu buryo bukwiriye kandi tukaryishimira mu buryo bwuzuye. Imana imaze kurema umuntu wa mbere ari we Adamu, yamuzaniye inyamaswa kugira ngo azite amazina. Ariko Adamu we ntiyari afite “umufasha wari kumubera icyuzuzo.” Bityo, Imana yasinzirije Adamu cyane, imukuramo urubavu iruremamo umugore, maze iramumuzanira. (Soma mu Ntangiriro 2:20-24.) Ku bw’ibyo rero, ishyingiranwa ryatangijwe n’Imana.

2 Yesu yemeje ko Yehova yavuze ati ‘umugabo azasiga se na nyina yomatane n’umugore we, bombi babe umubiri umwe’ (Mat 19:4, 5). Kuba Imana yarafashe urubavu rwa Adamu ikaruremamo umugore, byari gutuma uwo mugabo n’umugore ba mbere babona ko ari umubiri umwe. Yehova ntiyashakaga ko batana cyangwa se ngo umwe muri bo ashakane n’abandi.






URUHARE RW’ISHYINGIRANWA MU MUGAMBI WA YEHOVA


 3. Intego y’ibanze y’ishyingiranwa yari iyihe?

3 Adamu yishimiye cyane uwo mugore we wari mwiza cyane, amwita Eva. Kubera ko uwo mugore yari “icyuzuzo” cye, yari kumubera “umufasha.” Buri wese yari gusohoza inshingano ye, bigatuma bombi bishima (Intang 2:18). Intego y’ibanze y’ishyingiranwa yari iyo kubyara abantu bari gutura ku isi (Intang 1:28). Nubwo abana bari kuba bakunda ababyeyi babo cyane, igihe cyari kujya kigera bakabasiga, bakajya gushinga ingo zabo. Abantu bari kuzura isi mu rugero rukwiriye kandi bari kwagura paradizo igakwira isi yose.

 4. Byagendekeye bite umuryango wa mbere?

4 Umuryango wa mbere wahuye n’ibibazo kubera ko Adamu na Eva bakoresheje nabi umudendezo wabo basuzugura Yehova. ‘Inzoka ya kera’ ari yo Satani Usebanya, yashutse Eva yemera ko kurya ku mbuto z’“igiti kimenyesha icyiza n’ikibi” byari gutuma agira ubwenge bwihariye, bwari kumufasha kumenya icyiza n’ikibi. Ntiyagaragaje ko yubahaga ubutware bw’umugabo we ngo abanze amugishe inama. Adamu na we aho kugira ngo yumvire Imana, yemeye imbuto Eva yari amuhaye.—Ibyah 12:9; Intang 2:9, 16, 17; 3:1-6.

 5. Uko Adamu na Eva bashubije Yehova bitwigisha iki?

5 Igihe Imana yabazaga Adamu uko byagenze, Adamu yabigeretse ku mugore agira ati “wa mugore wampaye ngo tubane, ni we wampaye imbuto z’icyo giti maze ndazirya.” Eva na we yavuze ko ari inzoka yamushutse (Intang 3:12, 13). Izo zari impamvu z’urwitwazo. Yehova yaciriyeho iteka uwo mugabo n’umugore ba mbere, kubera ko bari bigometse. Ibyo bitwigisha isomo rikomeye. Kugira ngo urugo rube rwiza, buri wese mu bashakanye agomba kwirengera ibyo akora kandi akumvira Yehova.

 6. Wasobanura ute ibivugwa mu Ntangiriro 3:15?

6 Nubwo Satani yakoze ibintu bibi cyane muri Edeni, Yehova yahaye abantu ibyiringiro biboneka mu buhanuzi bwa mbere buri muri Bibiliya. (Soma mu Ntangiriro 3:15.) “Urubyaro” rw’“umugore” rwari kuzamena umutwe icyo kiremwa cy’umwuka cyigometse. Ubwo buhanuzi budufasha kubona ko Yehova abanye neza n’ibiremwa byinshi by’umwuka bikiranuka, bimukorera mu ijuru. Nyuma yaho Ibyanditswe byagaragaje ko muri uwo muryango w’Imana ugereranywa n’umugore, hari guturukamo uwari ‘kumena’ Satani umutwe. Nanone yari gutuma abantu bumvira babona ibyiringiro umugabo n’umugore ba mbere batakaje byo kubaho iteka ku isi, nk’uko umugambi wa mbere wa Yehova wari uri.—Yoh 3:16.

 7. (a) Kuba Adamu na Eva barigometse byagize izihe ngaruka ku muryango? (b) Ni iki Bibiliya isaba abagabo n’abagore?

7 Kwigomeka kwa Adamu na Eva byagize ingaruka ku muryango wabo no ku yindi miryango yose yashinzwe nyuma yaho. Urugero, Eva n’abandi bagore bari kuzamukomokaho bari kujya bababara cyane mu gihe batwite no mu gihe babyara. Ibyifuzo by’abagore byari guherera ku bagabo babo, ariko abagabo bari kubatwaza igitugu ndetse bakabakorera ibikorwa by’urugomo, nk’uko tubibona mu ngo nyinshi muri iki gihe (Intang 3:16). Icyakora Bibiliya isaba abagabo kuyobora ingo zabo mu buryo burangwa n’urukundo. Abagore na bo basabwa kugandukira abagabo babo (Efe 5:33). Iyo abashakanye batinya Imana kandi bagashyira hamwe, ibintu bikunda guteza amakimbirane mu muryango bishobora kugabanuka cyangwa bikavaho burundu.






IBYARANZE ISHYINGIRANWA KUVA MU GIHE CYA ADAMU KUGEZA KU MWUZURE


 8. Wavuga iki ku birebana n’ishyingiranwa kuva mu gihe cya Adamu kugeza mu gihe cy’Umwuzure?

8 Mbere y’uko Adamu na Eva bapfa bitewe n’icyaha no kudatungana, babanje kubyara abahungu n’abakobwa (Intang 5:4). Umuhungu wabo w’imfura Kayini, yashatse umugore muri bene wabo. Lameki wakomotse kuri Kayini ni we mugabo wa mbere uvugwaho ko yashatse abagore babiri (Intang 4:17, 19). Kuva mu gihe cya Adamu kugeza ku Mwuzure wo mu gihe cya Nowa, abantu bake gusa ni bo basengaga Yehova. Muri bo harimo Abeli, Henoki, Nowa n’umuryango we. Bibiliya ivuga ko mu gihe cya Nowa, ‘abana b’Imana y’ukuri babonye ko abakobwa b’abantu ari beza, maze bafata abo batoranyije bose babagira abagore babo.’ Abo bamarayika biyambitse imibiri bagashaka abagore, babyaye abana b’abanyarugomo bitwaga Abanefili. Icyo gihe, “ububi bw’abantu bwari bwogeye mu isi,” kandi “igihe cyose ibitekerezo byo mu mitima yabo byabaga bibogamiye ku bibi gusa.”—Intang 6:1-5.

 9. Yehova yakoze iki ngo akureho ibibi mu gihe cya Nowa, kandi se ibyabaye icyo gihe byagombye kutwigisha iki?

9 Yehova yateje Umwuzure wo mu gihe cya Nowa kugira ngo akureho ibibi. Muri icyo gihe abantu bari bahugiye mu bikorwa byabo bya buri munsi hakubiyemo gushaka, ku buryo batitaye ku byo “Nowa wari umubwiriza wo gukiranuka” yavugaga birebana n’irimbuka ryari ryegereje (2 Pet 2:5). Yesu yagereranyije imyifatire y’abantu bo muri icyo gihe n’iyo tubona muri iki gihe. (Soma muri Matayo 24:37-39.) Muri iki gihe, abantu benshi banga gutega amatwi ubutumwa bwiza bw’Ubwami bw’Imana bubwirizwa mu isi yose, ngo bube ubuhamya bwo guhamiriza amahanga yose mbere y’uko imperuka iza. Ibyabaye icyo gihe bitwigisha iki? Bitwigisha ko tutagombye kwemera ko ibibazo by’umuryango, urugero nko gushaka no kurera abana, bitubuza kubona ko umunsi wa Yehova wegereje.






IBYARANZE ISHYINGIRANWA KUVA MU GIHE CY’UMWUZURE KUGEZA MU GIHE CYA YESU


10. (a) Ubusambanyi bwari bwogeye mu rugero rungana iki mu mico myinshi? (b) Aburahamu na Sara batanze bate urugero rwiza mu rugo rwabo?

10 Nubwo Nowa n’abahungu be batatu buri wese yari afite umugore umwe, mu bihe bya kera hari abantu bagiraga abagore benshi. Mu mico myinshi ubusambanyi bwabaye ikintu gisanzwe, bigera nubwo bushyirwa mu mihango y’idini. Igihe Aburamu (waje kwitwa Aburahamu) n’umugore we Sarayi (waje kwitwa Sara) bumviraga Imana bakajya i Kanani, icyo gihugu cyari cyuzuyemo ibikorwa byateshaga agaciro ishyingiranwa. Ku bw’ibyo Yehova yarimbuye imigi ya Sodomu na Gomora, ayiziza ko abaturage bayo bakoraga ubusambanyi bw’akahebwe cyangwa bakabushyigikira. Aburahamu yayoboraga neza umuryango we kandi Sara yatanze urugero rwiza agandukira umugabo we. (Soma muri 1 Petero 3:3-6.) Aburahamu yakoze ibishoboka byose ngo umuhungu we Isaka ashake umugore wasengaga Yehova. Isaka na we ni yo nkunga yateye umuhungu we Yakobo, abahungu be bakaba barakomotsweho n’imiryango 12 y’Abisirayeli.

11. Amategeko ya Mose yarindaga ate Abisirayeli?

11 Nyuma yaho Yehova yagiranye isezerano n’abakomotse kuri Yakobo (waje kwitwa Isirayeli). Yabahaye Amategeko ya Mose yarindaga umugabo n’umugore muri gahunda yabo yo kuyoboka Yehova. Urugero, hariho amategeko yagengaga ishyingiranwa no gushaka abagore benshi, kandi Abisirayeli ntibari bemerewe gushakana n’abasengaga imana z’ibinyoma. (Soma mu Gutegeka kwa Kabiri 7:3, 4.) Iyo abashakanye bagiranaga ibibazo bikomeye, akenshi byakemurwaga n’abakuru babo. Ibibazo by’ubuhemu, gufuha no kudashira amakenga uwo mwashakanye, byakemurwaga neza. Gutana byari byemewe, ariko na byo byari bifite amategeko abigenga. Umugabo yashoboraga gutana n’umugore we iyo yabaga yamubonyeho “ikintu kidakwiriye” (Guteg 24:1). Icyo ‘kintu kidakwiriye’ nticyasobanuwe, ariko birumvikana ko kitabaga ari ikintu cyoroheje.—Lewi 19:18.






NTUKARIGANYE UWO MWASHAKANYE


12, 13. (a) Mu gihe cya Malaki, abagabo bamwe bafataga bate abagore babo? (b) Muri iki gihe, umuntu wabatijwe aramutse atwaye umugabo cyangwa umugore w’abandi byagira izihe ngaruka?

12 Mu gihe cy’umuhanuzi Malaki, abagabo benshi b’Abayahudi bariganyaga abagore babo, bakabasenda bitewe n’impamvu izo ari zo zose. Abo bagabo birukanaga abagore bo mu busore bwabo, wenda bagira ngo bishakire abakiri bato cyangwa abapagani. Igihe Yesu yari ku isi, abagabo b’Abayahudi bari bakiriganya abagore babo, bakabasenda “ku mpamvu iyo ari yo yose” (Mat 19:3). Yehova yangaga abatanaga muri ubwo buryo.—Soma muri Malaki 2:13-16.

13 Muri iki gihe, ubuhemu nk’ubwo ntibushobora kwihanganirwa mu bagaragu ba Yehova. Ariko reka tuvuge ko umuntu wabatijwe atwaye umugabo cyangwa umugore w’abandi, agashyingiranwa na we bamaze kubona ubutane. Iyo atihannye acibwa mu itorero kugira ngo rikomeze kurangwa n’isuku (1 Kor 5:11-13). Aba agomba kubanza ‘kwera imbuto zikwiranye no kwihana’ kugira ngo agarurwe mu itorero (Luka 3:8; 2 Kor 2:5-10). Nubwo nta gihe cyagenwe kigomba gushira kugira ngo uwo muntu agarurwe mu itorero, ubwo buriganya ntibushobora kwirengagizwa nubwo budakunze kubaho mu bagaragu b’Imana. Bishobora kuba ngombwa ko hashira igihe kirekire, nk’umwaka cyangwa imyaka myinshi, kugira ngo uwo munyabyaha agaragaze ko yihannye by’ukuri. Kandi nubwo yagarurwa, aba agomba ‘kuzamurikira Imana ibyo yakoze.’—Rom 14:10-12; reba Umunara w’Umurinzi wo ku itariki ya 15 Gashyantare 1980, ku ipaji ya 31-32 mu gifaransa.






ISHYINGIRANWA MU BAKRISTO


14. Amategeko ya Mose yari agamije iki?

14 Amategeko ya Mose yamaze imyaka isaga 1.500 ayobora Abisirayeli. Yatumaga abagize ubwoko bw’Imana bazirikana amahame akiranuka mu gihe bakemura ibibazo by’umuryango n’ibindi bibazo, kandi yarabarinze abageza kuri Mesiya (Gal 3:23, 24). Amategeko ya Mose amaze guseswa n’urupfu rwa Yesu, Imana yatangije gahunda nshya (Heb 8:6). Muri iyo gahunda nshya, hari ibintu byari byemewe mu Mategeko ya Mose bitari bicyemewe.

15. (a) Ni irihe hame rigenga ishyingiranwa mu itorero rya gikristo? (b) Ni ibihe bintu Umukristo yagombye gutekerezaho mu gihe ateganya gutana n’uwo bashakanye?

15 Igihe Yesu yasubizaga Abafarisayo, yababwiye ko Mose yemereye abagabo gusenda abagore babo, ariko ko ‘kuva mu ntangiriro atari uko byari bimeze’ (Mat 19:6-8). Bityo, Yesu yagaragaje ko amahame y’Imana arebana n’umuryango yari yarashyizweho muri Edeni, agomba gukurikizwa mu itorero rya gikristo (1 Tim 3:2, 12). Abashakanye bagomba kuba “umubiri umwe,” maze urukundo bakunda Imana n’urwo bakundana rugashimangira ubumwe bwabo. Ubutane bwemewe n’amategeko ariko budatewe n’ubusambanyi, ntibutuma umuntu yemererwa kongera gushaka (Mat 19:9). Icyakora umuntu ashobora guhitamo kubabarira mugenzi we wamuciye inyuma ariko akihana, nk’uko umuhanuzi Hoseya yababariye umugore we Gomeri wiyandarikaga. Yehova na we yababariye ishyanga rya Isirayeli ryishoye mu busambanyi bwo mu buryo bw’umwuka, ariko rikaza kwihana (Hos 3:1-5). Nanone iyo umuntu azi ko uwo bashakanye yamuciye inyuma akongera kugirana na we imibonano mpuzabitsina, biba bigaragaje ko yamubabariye kandi ntaba agifite impamvu ishingiye ku Byanditswe yo gutana na we.

16. Ni iki Yesu yavuze ku birebana n’ubuseribateri?

16 Yesu amaze kugaragaza ko ubusambanyi ari bwo bwonyine bushobora gutuma Abakristo b’ukuri batana, yavuze ko hari “abafite impano” y’ubuseribateri. Yongeyeho ati “ushaka kwemera ubwo buzima nabwemere” (Mat 19:10-12). Hari abantu benshi bahisemo gukomeza kuba abaseribateri kugira ngo bakorere Yehova nta birangaza. Abo bakwiriye kubishimirwa.

17. Ni iki cyafasha Umukristo gufata umwanzuro wo gushaka cyangwa kudashaka?

17 Mbere yo gufata umwanzuro wo gushaka cyangwa kudashaka, umuntu agomba kwigenzura mu mutima we akareba niba ashobora gukomeza kuba umuseribateri. Intumwa Pawulo na we yashishikarije abantu ubuseribateri. Icyakora yaravuze ati “ariko kubera ko ubusambanyi bwogeye, buri mugabo agire uwe mugore, na buri mugore agire uwe mugabo.” Yongeyeho ati “ariko niba badashoboye kwifata, nibashake, kuko ibyiza ari ugushaka kuruta kugurumanishwa n’iruba.” Gushaka bishobora gutuma umuntu yirinda kwikinisha cyangwa ubusambanyi. Ariko nanone umuntu agomba kureba imyaka afite, kuko Pawulo yavuze ati “ariko niba hari utekereza ko yitwara uko bidakwiriye ku birebana n’ubusugi bwe, niba yararenze igihe cy’amabyiruka, kandi ibyo akaba ari uko bikwiriye kugenda, nakore ibyo yifuza, nta cyaha yaba akoze. Nashake” (1 Kor 7:2, 9, 36; 1 Tim 4:1-3). Icyakora nta wagombye kwihutira gushaka bitewe n’uko yumva afite irari ryinshi rya gisore. Ashobora kuba atarakura bihagije ku buryo yasohoza inshingano z’urugo.

18, 19. (a) Ishyingiranwa rya gikristo ryagombye guhuza abantu bameze bate? (b) Mu gice gikurikira tuzasuzuma iki?

18 Ishyingiranwa rya gikristo ryagombye guhuza umugabo n’umugore biyeguriye Yehova kandi bamukunda n’umutima wabo wose. Nanone bagombye kuba bakundana cyane ku buryo bumva bifuza kubana akaramata. Birumvikana ko bazabona imigisha kubera ko bumviye inama yo gushakana n’“uri mu mwami gusa” (1 Kor 7:39). Kandi nta gushidikanya ko iyo bamaze gushakana, bemera ko Bibiliya ari yo itanga inama nziza kuruta izindi zituma bagira urugo rwiza.

19 Mu gice gikurikira, tuzasuzuma inama zo muri Bibiliya zishobora gufasha Abakristo bashakanye guhangana n’ingorane zo muri iyi “minsi y’imperuka,” aho abagabo n’abagore benshi bafite ingeso zishobora gusenya imiryango (2 Tim 3:1-5). Yehova yaduhaye Ijambo ry’agaciro ririmo ibyo dukeneye byose kugira ngo tugire urugo rwiza kandi rurangwa n’ibyishimo, mu gihe tugikomeje kugendana n’ubwoko bwe mu nzira igana ku buzima bw’iteka.—Mat 7:13, 14.









^ (Intang 2:18) Yehova Imana aravuga ati “si byiza ko uyu muntu akomeza kuba wenyine. Ngiye kumuha umufasha wo kumubera icyuzuzo.”



^ par. 1 (Intang 2:20-24) Uwo muntu yita amazina amatungo yose n’ibiguruka mu kirere byose n’inyamaswa zose, ariko ntihaboneka umufasha wari kumubera icyuzuzo. 21 Nuko Yehova Imana asinziriza cyane uwo muntu, maze mu gihe yari asinziriye amukuramo urubavu rumwe, aho rwari ruri ahasubiza inyama. 22 Urwo rubavu Yehova Imana yavanye muri uwo muntu aruremamo umugore maze aramumuzanira. 23 Nuko uwo muntu aravuga ati “Noneho uyu ni igufwa ryo mu magufwa yanjye, Kandi ni umubiri wo mu mubiri wanjye. Uyu azitwa Umugore, Kuko yakuwe mu mugabo.” 24 Ni cyo gituma umugabo azasiga se na nyina akomatana n’umugore we, maze bombi bakaba umubiri umwe.



^ par. 2 (Mat 19:4, 5) Arabasubiza ati “mbese ntimwasomye ko kuva mu ntangiriro uwabaremye yabaremye ari umugabo n’umugore, 5 maze akavuga ati ‘ni cyo gituma umugabo azasiga se na nyina akomatana n’umugore we, bombi bakaba umubiri umwe’?



^ par. 3 (Intang 2:18) Yehova Imana aravuga ati “si byiza ko uyu muntu akomeza kuba wenyine. Ngiye kumuha umufasha wo kumubera icyuzuzo.”



^ par. 3 (Intang 1:28) Imana ibaha umugisha, irababwira iti “mwororoke mugwire mwuzure isi kandi muyitegeke, mutegeke amafi yo mu nyanja n’ibiguruka byo mu kirere n’ibyaremwe byose bifite ubuzima byigenza ku isi.”



^ par. 4 (Ibyah 12:9) Icyo kiyoka kinini kijugunywa hasi, ni cyo ya nzoka ya kera yitwa Satani Usebanya, ari na cyo kiyobya isi yose ituwe. Nuko kijugunywa ku isi, abamarayika bacyo na bo bajugunyanwa na cyo.



^ par. 4 (Intang 2:9) Yehova Imana ameza mu butaka igiti cyose kinogeye ijisho, gifite ibyokurya byiza. Kandi hagati muri ubwo busitani amezamo igiti cy’ubuzima n’igiti kimenyesha icyiza n’ikibi.



^ par. 4 (Intang 2:16, 17) Yehova Imana aha uwo muntu iri tegeko rigira riti “igiti cyose cyo muri ubu busitani uzajye urya imbuto zacyo uko ushaka. 17 Ariko igiti kimenyesha icyiza n’ikibi ntuzakiryeho, kuko umunsi wakiriyeho no gupfa uzapfa.”



^ par. 4 (Intang 3:1-6) Inzoka yagiraga amakenga kurusha izindi nyamaswa zose Yehova Imana yari yararemye. Nuko ibaza uwo mugore iti “ni ukuri koko Imana yavuze ko mutagomba kurya ku giti cyose cyo muri ubu busitani?” 2 Uwo mugore asubiza iyo nzoka ati “imbuto z’ibiti byo muri ubu busitani twemerewe kuzirya. 3 Ariko imbuto z’igiti kiri hagati muri ubu busitani zo, Imana yaravuze iti ‘ntimuzazirye, ntimuzazikoreho, mutazapfa.’” 4 Inzoka na yo ibwira uwo mugore iti “gupfa ko ntimuzapfa. 5 Kuko Imana izi ko umunsi mwaziriye, amaso yanyu azahumuka mukamera nk’Imana, mukamenya icyiza n’ikibi.” 6 Nuko uwo mugore abona ko icyo giti gifite ibyokurya byiza kandi ko kinogeye amaso; koko rero, kureba icyo giti byari binogeye ijisho. Ni ko gusoroma imbuto zacyo arazirya. Nyuma yaho, igihe yari kumwe n’umugabo we, amuhaho na we arazirya.



^ par. 5 (Intang 3:12, 13) Nuko uwo mugabo aramusubiza ati “wa mugore wampaye ngo tubane, ni we wampaye imbuto z’icyo giti maze ndazirya.” 13 Yehova Imana abyumvise abaza uwo mugore ati “ibyo wakoze ibyo ni ibiki?” Uwo mugore arasubiza ati “inzoka ni yo yanshutse maze ndazirya.”



^ (Intang 3:15) Kandi nzashyira urwango hagati yawe n’umugore no hagati y’urubyaro rwawe n’urubyaro rwe. Ruzakumena umutwe, nawe uzarukomeretsa agatsinsino.”



^ par. 6 (Intang 3:15) Kandi nzashyira urwango hagati yawe n’umugore no hagati y’urubyaro rwawe n’urubyaro rwe. Ruzakumena umutwe, nawe uzarukomeretsa agatsinsino.”



^ par. 6 (Yohana 3:16) “Imana yakunze isi cyane ku buryo yatanze Umwana wayo w’ikinege, kugira ngo umwizera wese atarimbuka, ahubwo abone ubuzima bw’iteka.



^ par. 7 (Intang 3:16) Abwira uwo mugore ati “nzongera ububabare bwawe utwite. Uzabyara abana ubabazwa n’ibise, kandi kwifuza kwawe kuzaherera ku mugabo wawe, na we azagutegeka.”



^ par. 7 (Efe 5:33) Ariko nanone, umuntu wese muri mwe abe ari ko akunda umugore we nk’uko yikunda; ku rundi ruhande, umugore agomba kubaha cyane umugabo we.



^ par. 8 (Intang 5:4) Iminsi yose Adamu yaramye amaze kubyara Seti, ni imyaka magana inani. Hagati aho yabyaye abahungu n’abakobwa.



^ par. 8 (Intang 4:17) Nyuma y’ibyo Kayini aryamana n’umugore we, aratwita maze abyara Henoki. Hanyuma atangira kubaka umugi, awitirira umuhungu we Henoki.



^ par. 8 (Intang 4:19) Lameki yashatse abagore babiri. Uwa mbere yitwaga Ada, uwa kabiri akitwa Zila.



^ par. 8 (Intang 6:1-5) Nuko abantu batangiye kuba benshi ku isi, bamaze no kubyara abakobwa, 2 abana b’Imana y’ukuri babona ko abakobwa b’abantu ari beza, maze bafata abo batoranyije bose babagira abagore babo. 3 Hanyuma Yehova aravuga ati “umwuka wanjye ntuzihanganira umuntu ubuziraherezo kuko ari umubiri. Ni yo mpamvu iminsi ye izaba imyaka ijana na makumyabiri.” 4 Muri iyo minsi ndetse na nyuma yaho, abana b’Imana y’ukuri bakomeje kuryamana n’abakobwa b’abantu babyarana abana b’abahungu, ari bo Banefili bari abanyambaraga; ni bo bya birangirire bya kera byabaye ku isi. 5 Nuko Yehova abona ko ububi bw’abantu bwari bwogeye mu isi, kandi ko igihe cyose ibitekerezo byo mu mitima yabo byabaga bibogamiye ku bibi gusa.



^ par. 9 (2 Pet 2:5) Nanone, ntiyaretse guhana isi ya kera, ahubwo yakijije Nowa wari umubwiriza wo gukiranuka, hamwe n’abandi barindwi, igihe yazanaga umwuzure ku isi y’abatubaha Imana.



^ par. 9 (Mat 24:37-39) Nk’uko iminsi ya Nowa yari iri, ni ko no kuhaba k’Umwana w’umuntu kuzaba. 38 Nk’uko abantu bari bameze muri iyo minsi yabanjirije umwuzure, bararyaga, baranywaga, abagabo bararongoraga n’abakobwa bagashyingirwa, kugeza umunsi Nowa yinjiriye mu nkuge; 39 ntibabyitaho kugeza ubwo umwuzure waje ukabatwara bose. Uko ni ko no kuhaba k’Umwana w’umuntu kuzaba.



^ par. 10 (1 Pet 3:3-6) Umurimbo wanyu ntukabe uw’inyuma, wo kuboha umusatsi no kwirimbisha zahabu no kwambara imyenda, 4 ahubwo ube umuntu uhishwe mu mutima wambaye umwambaro utangirika, ni ukuvuga umwuka wo gutuza no kugwa neza, kuko ari wo ufite agaciro kenshi mu maso y’Imana. 5 Uko ni ko abagore bera ba kera biringiraga Imana na bo birimbishaga, bakagandukira abagabo babo 6 nk’uko Sara yumviraga Aburahamu, akamwita “umutware.” Kandi namwe muri abana ba Sara niba mukomeza gukora ibyiza mudatinya ikintu cyose giteye ubwoba.



^ par. 11 (Guteg 7:3, 4) Ntuzashyingirane na bo. Abakobwa bawe ntuzabashyingire abahungu babo, kandi abahungu bawe ntuzabasabire abakobwa babo. 4 Kuko bazabayobya bakareka kunkurikira, bagakorera izindi mana, bigatuma mwikongereza uburakari bwa Yehova, agahita abarimbura.



^ par. 11 (Guteg 24:1) “Umugabo nashaka umugore akamurongora, hanyuma ntamwishimire kubera ko yamubonyeho ikintu kidakwiriye, azamwandikire icyemezo cy’ubutane akimuhe, amwirukane iwe.



^ par. 11 (Lewi 19:18) “‘Ntukihorere cyangwa ngo urware inzika abo mu bwoko bwawe; ujye ukunda mugenzi wawe nk’uko wikunda. Ndi Yehova.



^ par. 12 (Mat 19:3) Nuko Abafarisayo baza aho ari bazanywe no kumugerageza, baramubaza bati “mbese amategeko yemera ko umugabo atana n’umugore we ku mpamvu iyo ari yo yose?”



^ par. 12 (Mal 2:13-16) “Dore ikindi kintu cya kabiri mukora bigatuma igicaniro cya Yehova cyuzuzwa amarira, kuboroga no gusuhuza umutima, ku buryo atita ku ituro mutura kandi ntiyishimire ibiva mu kuboko kwanyu. 14 Murabaza muti ‘byatewe n’iki?’ Byatewe n’uko Yehova yabaye umuhamya wo kugushinja ko wariganyije umugore wo mu busore bwawe kandi ari mugenzi wawe n’umugore w’isezerano. 15 Icyakora hari umwe utarabikoze, kuko yari afite umwuka usigaye. Kandi se uwo yashakaga iki? Urubyaro rw’Imana. Namwe mwirinde ku bihereranye n’umwuka wanyu, mwiyemeze kutazariganya abagore bo mu busore bwanyu. 16 Imana yanga abatana,” ni ko Yehova Imana ya Isirayeli avuga, “ikanga n’umuntu utwikiriza imyambaro ye urugomo,” ni ko Yehova nyir’ingabo avuga. “Mujye murinda umutima wanyu, ntimukariganye.



^ par. 13 (1 Kor 5:11-13) Ariko noneho, mbandikiye mbabwira ko mureka kwifatanya n’umuntu wese witwa umuvandimwe, niba ari umusambanyi cyangwa umunyamururumba cyangwa usenga ibigirwamana cyangwa utukana cyangwa umusinzi cyangwa umunyazi, ndetse rwose ntimugasangire n’umuntu umeze atyo. 12 Mpuriye he no gucira urubanza abo hanze y’itorero? Mbese ntimucira urubanza abo mu itorero, 13 mu gihe abo hanze Imana ari yo ibacira urubanza? “Mukure uwo muntu mubi muri mwe.”



^ par. 13 (Luka 3:8) Nuko rero, nimwere imbuto zikwiranye no kwihana. Ntimwibwire muti ‘dufite Aburahamu, ni we data.’ Ndababwira ko Imana ibasha guhindurira Aburahamu abana muri aya mabuye.



^ par. 13 (2 Kor 2:5-10) Niba hari uwatumye habaho umubabaro, si jye yawuteye ahubwo ni mwe mwese yawuteye mu rugero runaka. Icyakora sinshaka gukoresha amagambo akarishye cyane. 6 Uko uwo muntu yacyashywe na benshi muri mwe birahagije, 7 ku buryo ubu noneho mwagombye kuba mwiteguye kumubabarira no kumuhumuriza, kugira ngo mu rugero runaka, uwo muntu aticwa n’agahinda gakabije afite. 8 Ku bw’ibyo rero, ndabinginga ngo mumugaragarize urukundo. 9 Nanone iki ni cyo gitumye mbandikira: ni ukugira ngo mbone ikimenyetso kibaturukaho, menye niba mwumvira muri byose. 10 Iyo mugize uwo mubabarira ku kintu icyo ari cyo cyose, nanjye mba mubabariye. Mu by’ukuri, ku rwanjye ruhande, uwo naba narababariye, niba hari uwo nababariye ku kintu icyo ari cyo cyose, ni mwe nabigiriye imbere ya Kristo,



^ par. 13 (Rom 14:10-12) Ariko se kuki ucira urubanza umuvandimwe wawe? Cyangwa se nanone, kuki usuzugura umuvandimwe wawe? Twese tuzahagarara imbere y’intebe y’urubanza y’Imana, 11 kuko byanditswe ngo “‘ni ukuri, ni ukuri,’ ni ko Yehova avuga, ‘amavi yose azamfukamira, n’ururimi rwose ruzemera ku mugaragaro ko ndi Imana.’” 12 Nuko rero, buri wese muri twe azamurikira Imana ibyo yakoze.



^ par. 14 (Gal 3:23, 24) Icyakora, ukwizera kutaraza twarindwaga n’amategeko, dukingiraniwe gutwarwa na yo, dutegereje ukwizera kwagombaga kuzahishurwa. 24 Nguko uko Amategeko yatubereye umuherekeza utuyobora kuri Kristo, kugira ngo tubarweho gukiranuka tubiheshejwe no kwizera.



^ par. 14 (Heb 8:6) Ariko noneho Yesu yahawe umurimo uhebuje wo gukorera abantu, ku buryo ari n’umuhuza w’isezerano riruta irya mbere, ryashyizweho mu buryo bwemewe n’amategeko rishingiye ku byasezeranyijwe birushaho kuba byiza.



^ par. 15 (Mat 19:6-8) Icyo gihe ntibaba bakiri babiri, ahubwo baba ari umubiri umwe. Ku bw’ibyo rero, icyo Imana yateranyirije hamwe* ntihakagire umuntu ugitandukanya.” 7 Baramubaza bati “none se kuki Mose yategetse ko umugabo aha umugore we icyemezo cyo kumusenda, agatana na we?” 8 Arabasubiza ati “Mose yabitewe n’uko imitima yanyu inangiye, abemerera gutana n’abagore banyu. Ariko kuva mu ntangiriro si uko byari bimeze.

Mt 19:6
 Mu kigiriki ni “yashyize munsi y’umugogo umwe.”


^ par. 15 (1 Tim 3:2) Ku bw’ibyo rero, umugenzuzi agomba kuba inyangamugayo, akaba umugabo w’umugore umwe, udakabya mu byo akora, utekereza neza, ugira gahunda, ukunda kwakira abashyitsi, ushoboye kwigisha,



^ par. 15 (1 Tim 3:12) Umukozi w’itorero abe umugabo w’umugore umwe, uyobora neza abana be n’abo mu rugo rwe,



^ par. 15 (Mat 19:9) Ndababwira ko umuntu wese utana n’umugore we, atamuhoye gusambana, akarongora undi, aba asambanye.”



^ par. 15 (Hos 3:1-5) Yehova yongera kumbwira ati “genda wongere ukunde umugore w’umusambanyi wakunzwe n’undi, nk’uko Yehova akunda Abisirayeli, mu gihe bo bahindukirira izindi mana, bagakunda n’utugati tw’imizabibu.” 2 Nuko mucyura mutanzeho ibiceri cumi na bitanu by’ifeza na homeri* imwe n’igice y’ingano za sayiri. 3 Maze ndamubwira nti “uzamara iminsi myinshi uri uwanjye. Ntuzasambane, cyangwa ngo wongere kuba uw’undi mugabo; nanjye muri icyo gihe cyose sinzakwegera.” 4 Uko ni ko n’Abisirayeli bazamara iminsi myinshi badafite umwami n’umutware n’igitambo n’inkingi na efodi na terafimu. 5 Hanyuma Abisirayeli bazagaruka bashake Yehova Imana yabo na Dawidi umwami wabo; mu minsi ya nyuma, bazaza basange Yehova bahinda umushyitsi kugira ngo abagirire neza.

Hs 3:2
 Homeri ni urugero rw’itwara. Reba Umugereka wa 11.


^ par. 16 (Mat 19:10-12) Abigishwa baramubwira bati “niba iby’umugabo n’umugore ari uko bimeze, gushaka si byiza.” 11 Yesu arababwira ati “abantu bose si ko bashobora kwemera ayo magambo, keretse abafite impano. 12 Hari abadashaka kubera ko bavutse ari ibiremba, hari n’abagizwe inkone n’abantu, hakaba n’abigira inkone bitewe n’ubwami bwo mu ijuru. Ushaka kwemera ubwo buzima nabwemere.”



^ par. 17 (1 Kor 7:2) Ariko kubera ko ubusambanyi bwogeye, buri mugabo agire uwe mugore, na buri mugore agire uwe mugabo.



^ par. 17 (1 Kor 7:9) Ariko niba badashoboye kwifata, nibashake, kuko ibyiza ari ugushaka kuruta kugurumanishwa n’iruba.



^ par. 17 (1 Kor 7:36) Ariko niba hari utekereza ko yitwara uko bidakwiriye ku birebana n’ubusugi* bwe, niba yararenze igihe cy’amabyiruka, kandi ibyo akaba ari uko bikwiriye kugenda, nakore ibyo yifuza, nta cyaha yaba akoze. Nashake.

1Kr 7:36
Mu kigiriki, ijambo ubusugi ryerekeza ku bahungu n’abakobwa.


^ par. 17 (1 Tim 4:1-3) Icyakora, amagambo yahumetswe n’Imana avuga rwose ko mu bihe bya nyuma bamwe bazagwa bakava mu byo kwizera, bakita ku magambo ayobya yahumetswe n’abadayimoni n’inyigisho zabo, 2 bayobejwe n’uburyarya bw’abantu bavuga ibinyoma, bafite inkovu mu mitimanama yabo nk’iz’ubushye bw’icyuma gishyiraho ikimenyetso. 3 Babuzanya gushyingiranwa, bagategeka abantu kutarya ibyokurya Imana yaremye, kandi yarabiremye ngo abafite ukwizera kandi bazi neza ukuri bajye babirya bashima.



^ par. 18 (1 Kor 7:39) Umugore aba ahambiriwe igihe cyose umugabo we akiriho. Ariko umugabo we aramutse asinziriye mu rupfu, yaba afite umudendezo wo gushyingiranwa n’uwo ashaka, icyakora iyo ari uri mu Mwami gusa.



^ par. 19 (2 Tim 3:1-5) Ariko umenye ko mu minsi y’imperuka hazabaho ibihe biruhije, bigoye kwihanganira, 2 kuko abantu bazaba bikunda, bakunda amafaranga, birarira, bishyira hejuru, batuka Imana, batumvira ababyeyi, ari indashima, ari abahemu, 3 badakunda ababo, batumvikana n’abandi, basebanya, batamenya kwifata, bafite ubugome, badakunda ibyiza, 4 bagambana, ari ibyigenge, bibona, bakunda ibinezeza aho gukunda Imana, 5 bafite ishusho yo kwiyegurira Imana ariko batemera imbaraga zako; bene abo ujye ubatera umugongo.



^ par. 19 (Mat 7:13, 14) “Nimwinjirire mu irembo rifunganye, kuko inzira ijyana abantu kurimbuka ari ngari kandi ari nini, n’abayinyuramo bakaba ari benshi. 14 Ariko irembo rifunganye n’inzira ijyana abantu ku buzima ni nto cyane, kandi abayibona ni bake.









[image: Umugeni n’umukwe bamaze gusezerana]



Uko Abakristo bagira ishyingiranwa ryiza


“Umuntu wese muri mwe abe ari ko akunda umugore we nk’uko yikunda;. . . umugore agomba kubaha cyane umugabo we.”—EFE 5:33.

INDIRIMBO: 87, 3

WASUBIZA UTE?


	Ni izihe nshingano Imana yahaye abagabo n’abagore?



	Kuki urukundo n’ubwuzu ari iby’ingenzi mu ishyingiranwa?



	Bibiliya yafasha ite abashakanye bafitanye ibibazo?












 1. Nubwo ubusanzwe ishyingiranwa ritangirana n’ibyishimo, ni iki abashakanye bakwitega? (Reba ifoto ibimburira iki gice.)

IYO umugeni warimbye ageze imbere y’umukwe ku munsi w’ubukwe bwabo, baba bishimye bitavugwa. Mu gihe barambagizanyaga, urukundo rwabo rwariyongereye cyane ku buryo ubu biteguye guhiga umuhigo wo kutazahemukirana. Birumvikana ko hari ibyo baba bagomba guhindura iyo batangiye kubana mu rugo rwabo rushya. Ariko Ijambo ry’Imana ritanga inama nziza ku bantu bose bahitamo gushaka, kubera ko Imana yuje urukundo ari yo yatangije umuryango, kandi ikaba yifuza ko abashakanye bagira urugo rwiza rurangwa n’ibyishimo (Imig 18:22). Icyakora Bibiliya itubwira yeruye ko abantu badatunganye bashakana, “bazagira imibabaro mu mubiri wabo” (1 Kor 7:28). None se hakorwa iki kugira ngo iyo mibabaro ibe mike? Kandi se Abakristo bakora iki ngo bagire urugo rwiza?

 2. Ni ayahe moko y’urukundo abashakanye bagombye kugaragarizanya?

2 Bibiliya igaragaza ko urukundo ari ingenzi cyane. Urukundo rurangwa n’ubwuzu rurakenewe mu bashakanye. Nanone bakeneye urukundo rurangwa hagati y’abadahuje igitsina, kuko rutuma barushaho kwishimana. Urukundo rurangwa hagati y’abagize umuryango na rwo rugira akamaro iyo bamaze kugira abana. Icyakora, urukundo rushingiye ku mahame ni rwo rutuma abashakanye bagira urugo rwiza. Urwo rukundo ni rwo intumwa Pawulo yavugaga, igihe yandikaga ati “umuntu wese muri mwe abe ari ko akunda umugore we nk’uko yikunda; ku rundi ruhande, umugore agomba kubaha cyane umugabo we.”—Efe 5:33.






INSHINGANO Z’ABASHAKANYE


 3. Urukundo rw’abashakanye rwagombye kuba rukomeye mu rugero rungana iki?

3 Pawulo yaranditse ati “bagabo, mukomeze gukunda abagore banyu nk’uko Kristo na we yakunze itorero kandi akaryitangira” (Efe 5:25). Abigishwa ba Yesu bigana urugero rwe, bagomba gukundana nk’uko na we yabakunze. (Soma muri Yohana 13:34, 35; 15:12, 13.) Urukundo Abakristo bashakanye bagaragarizanya rwagombye kuba rukomeye cyane ku buryo bibaye ngombwa umwe yakwemera gupfira undi. Icyakora iyo abashakanye bafitanye ibibazo bikomeye, bashobora kumva urukundo rwabo rudakomeye bigeze aho. Ariko urukundo rushingiye ku mahame, “rutwikira byose, rwizera byose, rwiringira byose, rwihanganira byose.” Koko rero, “urukundo ntirushira” (1 Kor 13:7, 8). Iyo abashakanye batinya Imana kandi bakibuka ko bahize umuhigo wo kutazahemukirana, bibafasha gukemura ibibazo ibyo ari byo byose bishobora kuvuka, bifashishije amahame ya Yehova yo mu rwego rwo hejuru.

4, 5. (a) Inshingano y’umugabo yo kuba umutware w’umuryango ikubiyemo iki? (b) Umugore yagombye kubona ate ubutware? (c) Ni ibihe bintu umugabo n’umugore we bahinduye?

4 Pawulo yagaragaje inshingano ya buri wese mu bashakanye agira ati “abagore bagandukire abagabo babo nk’uko bagandukira Umwami, kuko umugabo ari umutware w’umugore we, nk’uko Kristo na we ari umutware w’itorero” (Efe 5:22, 23). Ibyo ntibishaka kuvuga ko umugore adafite agaciro imbere y’umugabo we. Ahubwo bimufasha gusohoza inshingano Imana yahaye abagore igihe yavugaga iti “si byiza ko uyu muntu [Adamu] akomeza kuba wenyine. Ngiye kumuha umufasha wo kumubera icyuzuzo” (Intang 2:18). Umugabo w’Umukristo agomba gukoresha ubutware bwe mu buryo burangwa n’urukundo nk’uko Kristo “umutware w’itorero” agaragaza urukundo. Iyo umugabo abigenje atyo, umugore we yumva afite umutekano, akishimira kumwubaha, akamushyigikira kandi akamugandukira.

5 Cathy[1] yagaragaje ko kubaka urugo bisaba kugira ibyo umuntu ahindura, agira ati “nkiri umuseribateri nari iyizimiza ikicyura. Gushaka byansabye kugira ibyo mpindura, nitoza kujya ngisha inama umugabo wanjye. Buri gihe si ko byabaga byoroshye, ariko gukorera hamwe nk’uko Yehova abishaka, byatumye turushaho kunga ubumwe.” Umugabo we witwa Fred yaravuze ati “gufata imyanzuro ntibyanyoroheraga. Ariko maze gushaka, byarushijeho kugorana kuko nagombaga gufata imyanzuro nzirikana abantu babiri. Icyakora ubu bigenda birushaho kunyorohera, kuko nishingikiriza kuri Yehova mu isengesho kandi nkita ku bitekerezo by’umugore wanjye. Ubu twunze ubumwe.”

 6. Ni mu buhe buryo iyo mu muryango havutse ibibazo, urukundo “rwunga abantu mu buryo bwuzuye”?

6 Kugira ngo urugo rukomere, buri wese mu bashakanye aba agomba kwihanganira kudatungana kwa mugenzi we. Bagomba ‘gukomeza kwihanganirana no kubabarirana rwose.’ Bose bakora amakosa. Ariko iyo bayakoze, bashobora kuyavanamo amasomo, bakitoza kubabarira, kandi bakemera ko urukundo rwabo ‘rubunga mu buryo bwuzuye’ (Kolo 3:13, 14). Nanone “urukundo rurihangana kandi rukagira neza. . . . Ntirubika inzika y’inabi rwagiriwe” (1 Kor 13:4, 5). Abakristo bashakanye bagombye guhita bakemura ibyo batumvikanyeho. Bagombye kugerageza gukemura ibibazo byose bagiranye izuba ritararenga (Efe 4:26, 27). Kubwira umuntu ubikuye ku mutima uti “mbabarira nakubabaje” bisaba ubutwari no kwicisha bugufi, ariko bihita bikemura ibibazo kandi bigatuma abashakanye barushaho kunga ubumwe.






URUKUNDO RURANGWA N’UBWUZU NI INGENZI CYANE


7, 8. (a) Ni iyihe nama Bibiliya igira abashakanye ku birebana n’imibonano mpuzabitsina? (b) Kuki abashakanye bagomba kugaragarizanya urukundo rurangwa n’ubwuzu?

7 Bibiliya itanga inama nziza zishobora gufasha abashakanye gushyira mu gaciro mu gihe buri wese aha mugenzi we ibyo amugomba. (Soma mu 1 Abakorinto 7:3-5.) Ni iby’ingenzi cyane ko buri wese yita ku byiyumvo bya mugenzi we kandi akamuha ibyo akeneye. Iyo umugore atitaweho ngo agaragarizwe ubwuzu, kwishimira imibonano mpuzabitsina biramugora. Abagabo bagomba kubana n’abagore babo ‘bahuje n’ubumenyi’ (1 Pet 3:7). Imibonano mpuzabitsina ntigomba gukorwa ku gahato, ahubwo yagombye gukorwa buri wese abyishimiye. Nubwo akenshi umugabo ashishikazwa vuba no gukora imibonano mpuzabitsina, yagombye gutegereza igihe bombi baba biteguye.

8 Bibiliya ivuga ibyo kugaragarizanya urukundo rurangwa n’ubwuzu mu gihe cy’imibonano mpuzabitsina, nubwo itarimo urutonde rw’amategeko agaragaza ibyemewe n’ibitemewe (Ind 1:2; 2:6). Abakristo bashakanye bagombye kugaragarizanya urukundo rurangwa n’ubwuzu.

 9. Kuki kwifuza kugirana imibonano mpuzabitsina n’umuntu mutashyingiranywe bidakwiriye?

9 Urukundo rukomeye abashakanye bakunda Imana na bagenzi babo, ruzatuma batemera ko hagira ikintu icyo ari cyo cyose gisenya urugo rwabo. Hari imiryango yagiye izamo umwuka mubi cyangwa igasenyuka bitewe n’uko umwe mu bashakanye yabaswe no kureba porunogarafiya. Abashakanye bagomba kurwanya cyane ikintu cyose cyatuma bareba porunogarafiya cyangwa bakifuza kugirana imibonano mpuzabitsina n’undi muntu batashyingiranywe. Bagombye no kwirinda gukora ikintu cyose cyagaragara nk’aho ari ukugirana agakungu n’umuntu batashakanye, kuko ibikorwa nk’ibyo bitarangwa n’urukundo. Kwibuka ko Imana izi ibitekerezo byacu n’ibikorwa byacu, bizatuma dushimangira icyifuzo dufite cyo kuyishimisha no gukomeza kuba indakemwa.—Soma muri Matayo 5:27, 28; Abaheburayo 4:13.






IGIHE MU MURYANGO HAJEMO UMWUKA MUBI


10, 11. (a) Gutana kw’abashakanye byogeye mu rugero rungana iki? (b) Bibiliya ivuga iki ku birebana no kwahukana? (c) Ni iki cyafasha abashakanye kutihutira kwahukana?

10 Iyo abashakanye bahorana ibibazo bikomeye, umwe muri bo cyangwa bombi ashobora gutekereza kwahukana cyangwa gutana. Mu bihugu bimwe na bimwe, hafi kimwe cya kabiri cy’abashakana baratana. Ibyo ntibikunze kubaho mu itorero rya gikristo. Icyakora, nta wabura guhangayikishwa n’uko ibibazo by’abashakanye bikomeje kwiyongera mu bagaragu b’Imana.

11 Bibiliya igira iti ‘umugore ntagomba kuva ku mugabo we. Ariko aramutse yahukanye, akomeze kuba aho adashatse undi, cyangwa se asubirane n’umugabo we; kandi umugabo na we ntagomba gusiga umugore we’ (1 Kor 7:10, 11). Nta wagombye kwihutira gufata umwanzuro wo kwahukana. Iyo abashakanye bafitanye ibibazo bikomeye, kwahukana bishobora gusa n’aho ari cyo gisubizo. Icyakora akenshi bikunze guteza ibindi bibazo. Yesu amaze kuvuga ko Imana yari yaravuze ko umugabo azasiga se na nyina akabana n’umugore we akaramata, yongeyeho ati “icyo Imana yateranyirije hamwe ntihakagire umuntu ugitandukanya” (Mat 19:3-6; Intang 2:24). Ibyo nanone bisobanura ko yaba umugabo cyangwa umugore nta wagombye ‘gutandukanya icyo Imana yateranyirije hamwe.’ Yehova abona ko abashakanye bagomba kubana akaramata (1 Kor 7:39). Kuzirikana ko buri wese muri twe azamurikira Imana ibyo yakoze, byagombye gutuma abashakanye bihutira gukemura ibibazo bitarakomera.

12. Ni iki gishobora gutuma abashakanye batekereza kwahukana?

12 Kwitega ibintu bidashyize mu gaciro bishobora kuba intandaro y’ibibazo by’abashakanye. Iyo umuntu atabonye ibyo yari yiteze mu rushako, ashobora kumva yarashutswe, atanyuzwe ndetse akaba umurakare. Nanone abantu bashobora kugirana ibibazo bitewe n’uko batandukanye mu byiyumvo, batakuriye hamwe cyangwa bakagirana ubwumvikane buke bushingiye ku mafaranga, bene wabo no kurera abana. Icyakora twishimira ko Abakristo benshi bashakanye bemera kuyoborwa n’Imana bakabonera umuti ibyo bibazo byose.

13. Ni izihe mpamvu zifatika zatuma umuntu yahukana?

13 Hari igihe hashobora kubaho impamvu zumvikana zituma umuntu yahukana. Zimwe mu zatumye bamwe bahukana, zikubiyemo kuba umuntu yanga nkana gutunga urugo, agira urugomo rukabije, kandi akaba yaramaramaje kubuza uwo bashakanye kuyoboka Imana. Abakristo bafite ibibazo bikomeye mu rugo rwabo bagombye kwegera abasaza bakabafasha. Abo bavandimwe b’inararibonye bashobora gufasha abashakanye, bakabereka uko bakurikiza inama zo mu Ijambo ry’Imana. Mu gihe dushakira umuti ibibazo by’umuryango, nanone twagombye gusenga Yehova tumusaba umwuka wera, tukamusaba kudufasha gukurikiza amahame ya Bibiliya no kwera imbuto z’umwuka.—Gal 5:22, 23.[2]

14. Bibiliya ibwira iki Abakristo bashakanye n’abantu badasenga Yehova?

14 Hari igihe Umukristo aba yarashakanye n’umuntu udasenga Yehova. Bibiliya itanga impamvu zagombye gutuma akomeza kubana na we. (Soma mu 1 Abakorinto 7:12-14.) Uwo bashakanye utizera yaba abyemera cyangwa atabyemera, “yezwa” n’uko yashakanye n’umuntu usenga Yehova. Imana ibona ko abana babo na bo ari “abera.” Pawulo yarabajije ati “wa mugore we, ubwirwa n’iki niba utazakiza umugabo wawe, cyangwa se wa mugabo we, ubwirwa n’iki niba utazakiza umugore wawe” (1 Kor 7:16)? Amatorero y’Abahamya ba Yehova hafi ya yose arimo Abakristo bagize uruhare mu ‘gukiza’ abo bashakanye batizeraga.

15, 16. (a) Ni iyihe nama Bibiliya igira Abakristokazi bafite abagabo badasenga Yehova? (b) Umukristo yabigenza ate niba uwo bashakanye ‘utizera ashatse gutandukana na we’?

15 Intumwa Petero yagiriye Abakristokazi inama yo kugandukira abagabo babo ‘kugira ngo niba hari n’abagabo batumvira ijambo, bareshywe n’imyifatire yabo nta jambo bavuze, kuko bazaba bibonera imyifatire yabo izira amakemwa, kandi irangwa no kubaha cyane.’ Iyo umugore agaragaje “umwuka wo gutuza no kugwa neza, kuko ari wo ufite agaciro kenshi mu maso y’Imana,” ashobora gutuma umugabo we ayoboka ugusenga k’ukuri kuruta uko yakwihutira kumubwiriza.—1 Pet 3:1-4.

16 Ariko se byagenda bite niba umwe mu bashakanye utizera ahisemo kwahukana? Bibiliya igira iti “niba utizera ashatse gutandukana na mugenzi we, nagende. Mu mimerere nk’iyo, umuvandimwe cyangwa mushiki wacu ntaba akiboshywe, kuko Imana yabahamagariye amahoro” (1 Kor 7:15). Ibyo ntibisobanura ko Umukristo aba abonye impamvu ishingiye ku Byanditswe imwemerera kongera gushaka, ariko nanone ntahatirwa kugerageza kubuza uwo bashakanye utizera kwigendera. Kwahukana bishobora gutanga amahoro. Umukristo ashobora kwiringira ko uwo bashakanye wamutaye azagera aho akagaruka yiteguye kubaka kandi amaherezo akazizera.






ISHYINGIRANWA N’IBYO DUSHYIRA MU MWANYA WA MBERE




[image: Umugabo n’umugore we bajyanye kubwiriza]
Gushyira iby’Ubwami mu mwanya wa mbere bishobora gutuma urugo rwanyu rurushaho kurangwa n’ibyishimo (Reba paragarafu ya 17)





17. Ni iki Abakristo bashatse bagombye gushyira mu mwanya wa mbere?

17 Kubera ko turi mu “minsi y’imperuka,” turi ‘mu bihe biruhije, bigoye kwihanganira’ (2 Tim 3:1-5). Ariko nidukomeza kuba abantu bakomeye mu buryo bw’umwuka, tuzananira amoshya y’iyi si. Pawulo yaranditse ati ‘igihe gisigaye kiragabanutse. Ku bw’ibyo, abafite abagore bamere nk’abatabafite, n’abakoresha isi bamere nk’abatayikoresha mu buryo bwuzuye’ (1 Kor 7:29-31). Pawulo ntiyasabaga abashakanye kwirengagiza inshingano z’urugo. Ahubwo bagombaga gushyira iby’Ubwami mu mwanya wa mbere, kuko igihe cyari kigabanutse.—Mat 6:33.

18. Kuki Abakristo bashobora kugira urugo rwiza kandi rurangwa n’ibyishimo?

18 Nubwo turi mu bihe biruhije cyane, kandi imiryango myinshi ikaba yugarijwe n’ibibazo, kugira urugo rwiza rurangwa n’ibyishimo birashoboka. Koko rero, Abakristo bashatse bakomeza kwifatanya n’abagize ubwoko bwa Yehova, bagakurikiza inama za Bibiliya kandi bakemera ko umwuka wera wa Yehova ubayobora, bashobora kurinda “icyo Imana yateranyirije hamwe.”—Mar 10:9.







^  [1] (paragarafu ya 5) Amazina amwe yarahinduwe.


^  [2] (paragarafu ya 13) Reba igitabo “Mugume mu rukundo rw’Imana,” umugereka ufite umutwe uvuga ngo, “Icyo Bibiliya ivuga ku birebana no gutana kw’abashakanye no kwahukana.”






^ (Efe 5:33) Ariko nanone, umuntu wese muri mwe abe ari ko akunda umugore we nk’uko yikunda; ku rundi ruhande, umugore agomba kubaha cyane umugabo we.



^ par. 1 (Imig 18:22) Ubonye umugore mwiza aba abonye ikintu cyiza, kandi yemerwa na Yehova.



^ par. 1 (1 Kor 7:28) Ariko niyo washaka, nta cyaha waba ukoze. Umuntu utarashatse aramutse ashatse, nta cyaha yaba akoze. Icyakora, abashyingiranwa bazagira imibabaro mu mubiri wabo, ariko jye ndashaka kuyibakiza.



^ par. 2 (Efe 5:33) Ariko nanone, umuntu wese muri mwe abe ari ko akunda umugore we nk’uko yikunda; ku rundi ruhande, umugore agomba kubaha cyane umugabo we.



^ par. 3 (Efe 5:25) Bagabo, mukomeze gukunda abagore banyu nk’uko Kristo na we yakunze itorero kandi akaryitangira,



^ par. 3 (Yohana 13:34, 35) Ndabaha itegeko rishya ngo mukundane; nk’uko nabakunze namwe abe ari ko mukundana. 35 Ibyo ni byo bose bazabamenyeraho ko muri abigishwa banjye, nimukundana.”



^ par. 3 (Yohana 15:12, 13) Ngiri itegeko mbahaye: ni uko mukundana nk’uko nanjye nabakunze. 13 Nta wufite urukundo ruruta uru: ko umuntu ahara ubugingo bwe ku bw’incuti ze.



^ par. 3 (1 Kor 13:7, 8) Rutwikira byose, rwizera byose, rwiringira byose, rwihanganira byose. 8 Urukundo ntirushira. Ariko zaba impano zo guhanura, zizakurwaho; zaba impano zo kuvuga izindi ndimi, zizagira iherezo; bwaba ubumenyi, buzakurwaho.



^ par. 4 (Efe 5:22, 23) Abagore bagandukire abagabo babo nk’uko bagandukira Umwami, 23 kuko umugabo ari umutware w’umugore we, nk’uko Kristo na we ari umutware w’itorero akaba n’umukiza w’uwo mubiri.



^ par. 4 (Intang 2:18) Yehova Imana aravuga ati “si byiza ko uyu muntu akomeza kuba wenyine. Ngiye kumuha umufasha wo kumubera icyuzuzo.”



^ par. 6 (Kolo 3:13, 14) Mukomeze kwihanganirana no kubabarirana rwose igihe umuntu agize icyo apfa n’undi. Ndetse nk’uko Yehova yabababariye rwose, abe ari ko namwe mubabarirana. 14 Ariko ikigeretse kuri ibyo byose, mwambare urukundo, kuko ari rwo rwunga abantu mu buryo bwuzuye.



^ par. 6 (1 Kor 13:4, 5) Urukundo rurihangana kandi rukagira neza. Urukundo ntirugira ishyari, ntirwirarira, ntirwiyemera, 5 ntirwitwara mu buryo buteye isoni, ntirushaka inyungu zarwo, ntirwivumbura. Ntirubika inzika y’inabi rwagiriwe.



^ par. 6 (Efe 4:26, 27) Nimurakara, ntimugakore icyaha; izuba ntirikarenge mukirakaye 27 kandi ntimugahe Satani* urwaho.

Ef 4:27
 Mu kigiriki ni “diabolos,” bisobanurwa ngo “usebanya.”


^ par. 7 (1 Kor 7:3-5) Umugabo ahe umugore we ibyo amugomba, ariko umugore na we abigenzereze atyo umugabo we. 4 Umugore ntategeka umubiri we, ahubwo utegekwa n’umugabo we. Mu buryo nk’ubwo nanone, umugabo ntategeka umubiri we, ahubwo utegekwa n’umugore we. 5 Umwe ntakime undi icyo amugomba, keretse mubyemeranyijeho mukabigenera igihe, kugira ngo mubone igihe cyo gusenga kandi mushobore kongera guhura, kugira ngo Satani adakomeza kubagerageza bitewe no kunanirwa kwifata kwanyu.



^ par. 7 (1 Pet 3:7) Mu buryo nk’ubwo, namwe bagabo, mukomeze kubana n’abagore banyu muhuje n’ubumenyi, mububaha kubera ko ari inzabya zoroshye kurushaho, kuko muzaraganwa na bo impano itagereranywa y’ubuzima, kugira ngo amasengesho yanyu atagira inzitizi.



^ par. 8 (Ind 1:2) “ansome, iminwa ye insome. Urukundo ungaragariza rundutira divayi.



^ par. 8 (Ind 2:6) Ukuboko kwe kw’ibumoso kuranseguye n’ukuboko kwe kw’iburyo kuramfumbase.



^ par. 9 (Mat 5:27, 28) “Mwumvise ko byavuzwe ngo ‘ntugasambane.’ 28 Ariko jye ndababwira ko umuntu wese ukomeza kwitegereza umugore kugeza ubwo amwifuza, aba amaze gusambana na we mu mutima we.



^ par. 9 (Heb 4:13) Nta cyaremwe kitagaragara imbere yayo, ahubwo ibintu byose byambaye ubusa kandi biratwikuruwe imbere y’amaso y’uzatubaza ibyo twakoze.



^ par. 11 (1 Kor 7:10, 11) Abashatse bo ndabaha aya mabwiriza, ariko si jye, ahubwo ni Umwami, ko umugore atagomba kuva ku mugabo we. 11 Ariko aramutse yahukanye, akomeze kuba aho adashatse undi, cyangwa se asubirane n’umugabo we; kandi umugabo na we ntagomba gusiga umugore we.



^ par. 11 (Mat 19:3-6) Nuko Abafarisayo baza aho ari bazanywe no kumugerageza, baramubaza bati “mbese amategeko yemera ko umugabo atana n’umugore we ku mpamvu iyo ari yo yose?” 4 Arabasubiza ati “mbese ntimwasomye ko kuva mu ntangiriro uwabaremye yabaremye ari umugabo n’umugore, 5 maze akavuga ati ‘ni cyo gituma umugabo azasiga se na nyina akomatana n’umugore we, bombi bakaba umubiri umwe’? 6 Icyo gihe ntibaba bakiri babiri, ahubwo baba ari umubiri umwe. Ku bw’ibyo rero, icyo Imana yateranyirije hamwe* ntihakagire umuntu ugitandukanya.”

Mt 19:6
 Mu kigiriki ni “yashyize munsi y’umugogo umwe.”


^ par. 11 (Intang 2:24) Ni cyo gituma umugabo azasiga se na nyina akomatana n’umugore we, maze bombi bakaba umubiri umwe.



^ par. 11 (1 Kor 7:39) Umugore aba ahambiriwe igihe cyose umugabo we akiriho. Ariko umugabo we aramutse asinziriye mu rupfu, yaba afite umudendezo wo gushyingiranwa n’uwo ashaka, icyakora iyo ari uri mu Mwami gusa.



^ par. 13 (Gal 5:22, 23) Ku rundi ruhande, imbuto z’umwuka ni urukundo, ibyishimo, amahoro, kwihangana, kugwa neza, kugira neza, kwizera, 23 kwitonda no kumenya kwifata. Ibintu nk’ibyo nta mategeko abihanira.



^ par. 14 (1 Kor 7:12-14) Ariko abandi bo ndababwira, yee, ni jye ubabwira si Umwami: niba umuvandimwe afite umugore utizera, ariko uwo mugore akaba yemera kugumana na we, ntagatandukane na we; 13 kandi umugore ufite umugabo utizera, ariko uwo mugabo akaba yemera kugumana na we, ntagatandukane n’umugabo we. 14 Umugabo utizera yezwa binyuze ku mugore we, kandi umugore utizera na we yezwa binyuze ku muvandimwe. Bitabaye bityo, abana banyu baba mu by’ukuri bahumanye, ariko noneho ni abera.



^ par. 14 (1 Kor 7:16) Wa mugore we, ubwirwa n’iki niba utazakiza umugabo wawe, cyangwa se wa mugabo we, ubwirwa n’iki niba utazakiza umugore wawe?



^ par. 15 (1 Pet 3:1-4) Mu buryo nk’ubwo, namwe bagore, mugandukire abagabo banyu kugira ngo niba hari n’abagabo batumvira ijambo, bareshywe n’imyifatire yanyu nta jambo muvuze, 2 kuko bazaba bibonera imyifatire yanyu izira amakemwa, kandi irangwa no kubaha cyane. 3 Umurimbo wanyu ntukabe uw’inyuma, wo kuboha umusatsi no kwirimbisha zahabu no kwambara imyenda, 4 ahubwo ube umuntu uhishwe mu mutima wambaye umwambaro utangirika, ni ukuvuga umwuka wo gutuza no kugwa neza, kuko ari wo ufite agaciro kenshi mu maso y’Imana.



^ par. 16 (1 Kor 7:15) Ariko niba utizera ashatse gutandukana na mugenzi we, nagende. Mu mimerere nk’iyo, umuvandimwe cyangwa mushiki wacu ntaba akiboshywe, kuko Imana yabahamagariye amahoro.



^ par. 17 (2 Tim 3:1-5) Ariko umenye ko mu minsi y’imperuka hazabaho ibihe biruhije, bigoye kwihanganira, 2 kuko abantu bazaba bikunda, bakunda amafaranga, birarira, bishyira hejuru, batuka Imana, batumvira ababyeyi, ari indashima, ari abahemu, 3 badakunda ababo, batumvikana n’abandi, basebanya, batamenya kwifata, bafite ubugome, badakunda ibyiza, 4 bagambana, ari ibyigenge, bibona, bakunda ibinezeza aho gukunda Imana, 5 bafite ishusho yo kwiyegurira Imana ariko batemera imbaraga zako; bene abo ujye ubatera umugongo.



^ par. 17 (1 Kor 7:29-31) Byongeye kandi bavandimwe, ndababwira ko igihe gisigaye kigabanutse. Ku bw’ibyo, abafite abagore bamere nk’abatabafite, 30 kandi n’abarira bamere nk’abatarira, abishimye bamere nk’abatishimye, n’abagura bamere nk’abatagira icyo batunze, 31 n’abakoresha isi bamere nk’abatayikoresha mu buryo bwuzuye, kuko ibibera kuri iyi si bigenda bihinduka.



^ par. 17 (Mat 6:33) “Nuko rero mukomeze mushake mbere na mbere ubwami bw’Imana no gukiranuka kwayo. Ibyo bintu bindi byose muzabihabwa.



^ par. 18 (Mariko 10:9) Ku bw’ibyo rero, icyo Imana yateranyirije hamwe* ntihakagire umuntu ugitandukanya.”

Mr 10:9
 Mu kigiriki ni “yashyize munsi y’umugogo umwe.”








[image: Abantu bashakisha zahabu]



Shaka ikintu kirusha agaciro zahabu


Ese wigeze utora zahabu? Abantu bake cyane ni bo bayitoye. Ariko hari abantu babarirwa muri za miriyoni babonye ikintu kirusha agaciro zahabu. Icyo kintu ni ubwenge buva ku Mana, budashobora ‘kuguranwa zahabu itunganyijwe.’—Yobu 28:12, 15.






MU BURYO runaka, abigishwa ba Bibiliya b’imitima itaryarya bameze nk’umuntu ushaka zahabu. Na bo bagomba kugira umwete kandi bagakomeza gushakisha mu Byanditswe, kugira ngo babone ubwenge bw’agaciro katagereranywa. None se uburyo butatu bukoreshwa mu gushaka zahabu, butwigisha iki?






UGIRA UTYA UKAGWA KURI ZAHABU!


Tekereza urimo ugenda ku nkombe z’uruzi, maze ukabona akantu kameze nk’akabuyenge gatera ibishashi. Urunamye uragatoragura, ushimishwa n’uko usanze ari zahabu. Ni gato kurusha umutwe w’umwambi w’ikibiriti, ariko gafite agaciro kurusha diyama nziza cyane. Birumvikana ko uhise ushakisha no hafi aho ngo urebe ko nta yindi zahabu wabona.

Mu buryo nk’ubwo, hari igihe umugaragu wa Yehova yagusanze iwawe, maze muganira ku butumwa bwo muri Bibiliya butanga ibyiringiro. Ushobora kuba wibuka neza igihe wabonaga bwa mbere ukuri ko mu buryo bw’umwuka kwagereranywa na zahabu. Bishobora kuba ari igihe wabonaga bwa mbere muri Bibiliya izina ry’Imana Yehova (Zab 83:18). Cyangwa se wenda ni igihe wamenye ko ushobora kuba incuti ya Yehova (Yak 2:23). Wahise umenya ko wabonye ikintu kirusha agaciro zahabu. Ushobora no kuba warakomeje gushishikarira gushakisha indi zahabu yo mu buryo bw’umwuka.






UBONA ZAHABU NYINSHI!


Rimwe na rimwe, utubuye twa zahabu tuboneka mu migezi no mu nzuzi. Hari igihe abantu bashakisha zahabu mu musenyi, bakabona zahabu nyinshi ifite agaciro k’amafaranga abarirwa muri za miriyoni.

Igihe watangiraga kwigana Bibiliya n’Umuhamya wa Yehova, ushobora kuba warumvise umeze nk’umuntu uyungurura umusenyi urimo zahabu nyinshi. Igihe wagendaga utekereza ku mirongo itandukanye yo muri Bibiliya, warushijeho kunguka ubumenyi, bituma uba umutunzi mu buryo bw’umwuka. Uko wakomezaga gutekereza kuri izo nyigisho z’agaciro zo muri Bibiliya, wamenye uko wakwegera Yehova kandi ukaguma mu rukundo rwe, bityo ukazabona ubuzima bw’iteka.—Yak 4:8; Yuda 20, 21.



[image: Umuvandimwe wiyigisha Bibiliya]
Ese nawe ushyiraho imihati nk’iy’umuntu ushakisha zahabu, kugira ngo ugire ubumenyi bw’agaciro bwo muri Bibiliya?





Nk’uko umuntu ashakisha zahabu mu musenyi, ushobora kuba warashakishije ubutunzi bwo mu buryo bw’umwuka ushyizeho umwete. Umaze kumenya inyigisho z’ibanze zo muri Bibiliya, wateye intambwe wiyegurira Yehova kandi urabatizwa.—Mat 28:19, 20.






KOMEZA GUSHAKISHA!


Umuntu ushakisha zahabu ashobora kubona ka zahabu gake mu mabuye. Iyo abona zahabu iri muri ayo mabuye ihagije, yiyemeza kuyacukura akayikuramo. Hari n’igihe ureba ayo mabuye ntumenye ko arimo zahabu. Kubera iki? Ni ukubera ko toni y’amabuye yitwa ko akungahaye kuri zahabu, ishobora kuvamo garama 10 gusa za zahabu. Nyamara ibyo ntibimubuza gucukura ayo mabuye.

Iyo umuntu amaze kumenya ‘inyigisho z’ibanze ku byerekeye Kristo,’ aba agomba gukomeza gushyiraho imihati (Heb 6:1, 2). Nawe ugomba gushyiraho imihati kugira ngo ugende utahura ibintu bishya n’amasomo y’ingirakamaro mu gihe wiyigisha Bibiliya. None se wakora iki ngo kwiyigisha Bibiliya bikugirire akamaro nubwo waba umaze imyaka myinshi wiga Ibyanditswe?

Komeza gushishikarira kwiga ibintu bishya. Jya usesengura ibyo wiga. Nukomeza gushyiraho imihati, uzabona mu Byanditswe ubwenge n’inama z’agaciro kenshi zituruka ku Mana (Rom 11:33). Jya ukoresha neza ibikoresho by’ubushakashatsi biboneka mu rurimi rwawe, kugira ngo urusheho kumenya Ibyanditswe. Komeza gushakira muri Bibiliya inama ukeneye n’ibisubizo by’ibibazo wibaza. Jya ubaza abandi imirongo y’Ibyanditswe n’ingingo byabafashije kandi bikabatera inkunga mu buryo bwihariye. Jya ubwira abandi ibyo wamenye igihe wiyigishaga Ijambo ry’Imana.

Icyakora intego yawe ntiyagombye kuba iyo kuzuza ubumenyi mu mutwe. Intumwa Pawulo yatuburiye ko “ubumenyi butera kwiyemera” (1 Kor 8:1). Bityo rero, ihatire gukomeza kuba umuntu wicisha bugufi kandi ufite ukwizera gukomeye. Kugira gahunda y’iby’umwuka mu muryango buri gihe no kwiyigisha Bibiliya, bizagufasha gukurikiza amahame ya Yehova kandi bigushishikarize gufasha abandi. Ikiruta byose, uzishima kubera ko wabonye ikintu kirusha agaciro zahabu.—Imig 3:13, 14.









^ (Yobu 28:12) Ariko se ubwenge bwo bwaboneka he, Kandi se ubuhanga buba he?



^ (Yobu 28:15) Ntibwaguranwa zahabu itunganyijwe, N’ifeza ntiyapimwa ngo ibugure.



^ (Zb 83:18) Kugira ngo abantu bamenye ko wowe witwa Yehova, Ari wowe wenyine Usumbabyose mu isi yose.



^ (Yak 2:23) maze asohorerwaho n’ibi byanditswe bigira biti “Aburahamu yizeye Yehova maze bimuhwanyirizwa no gukiranuka,” nuko aza kwitwa “incuti ya Yehova.”



^ (Yak 4:8) Mwegere Imana na yo izabegera. Nimukarabe ibiganza mwa banyabyaha mwe, kandi mweze imitima yanyu mwa bantu b’imitima ibiri mwe.



^ (Yuda 20, 21) Naho mwebwe bakundwa, nimwiyubake mu byo kwizera kwanyu kwera cyane kandi musenge muyobowe n’umwuka wera, 21 mugume mu rukundo rw’Imana, mutegereje imbabazi z’Umwami wacu Yesu Kristo, mwiringiye kuzabona ubuzima bw’iteka.



^ (Mat 28:19, 20) Ku bw’ibyo rero, nimugende muhindure abigishwa mu bantu bo mu mahanga yose, mubabatiza mu izina rya Data n’iry’Umwana n’iry’umwuka wera, 20 mubigisha gukurikiza ibyo nabategetse byose. Kandi dore ndi kumwe namwe iminsi yose kugeza ku mperuka.”



^ (Heb 6:1, 2) Kubera iyo mpamvu rero, ubwo twavuye ku nyigisho z’ibanze ku byerekeye Kristo, nimucyo duhatanire gukura mu buryo bw’umwuka, tutongera gushyiraho urufatiro, ni ukuvuga kwihana imirimo ipfuye no kwizera Imana, 2 inyigisho zerekeye imibatizo, kurambikwaho ibiganza, umuzuko w’abapfuye n’urubanza rw’iteka.



^ (Rom 11:33) Mbega ukuntu ubutunzi n’ubwenge n’ubumenyi by’Imana byimbitse! Kandi se mbega ukuntu imanza zayo zidahishurika n’inzira zayo zitarondoreka!



^ (1 Kor 8:1) Naho ku birebana n’ibyokurya byatuwe ibigirwamana, tuzi ko twese dufite ubumenyi kuri ibyo. Ubumenyi butera kwiyemera, ariko urukundo rurubaka.



^ (Imig 3:13, 14) Hahirwa umuntu wabonye ubwenge, n’umuntu wungutse ubushishozi, 14 kuko kuronka ubwenge biruta kuronka ifeza, kandi kubugira biruta kugira zahabu.









[image: Bashiki bacu batatu babwiriza kuri telefoni n’umugore wumva ubutumwa bw’Ubwami]



Ese ubona impamvu wagombye kugira amajyambere?


“Ukomeze kugira umwete wo gusomera mu ruhame no gutanga inama no kwigisha.”—1 TIM 4:13.

INDIRIMBO: 45, 70

WASUBIZA UTE?


	Wakora iki ngo ugire amajyambere yo mu buryo bw’umwuka?



	Wakora iki ngo ukomeze kugira amajyambere yo mu buryo bw’umwuka?



	Ni iki wahindura kugira ngo urusheho gukora neza umurimo?












1, 2. (a) Ubuhanuzi bwo muri Yesaya 60:22 busohora bute muri iyi minsi y’imperuka? (b) Ni iki gikenewe mu gice cyo ku isi cy’umuryango wa Yehova?

“UWOROHEJE azagwira avemo igihumbi, n’umuto ahinduke ishyanga rikomeye” (Yes 60:22). Ubwo buhanuzi busohora muri iyi minsi y’imperuka. Mu mwaka w’umurimo wa 2015, ku isi hose hari ababwiriza b’Ubwami 8.220.105. Igice cya nyuma cy’ubwo buhanuzi cyagombye gushishikaza buri Mukristo, kuko Data wo mu ijuru agira ati “jyewe Yehova nzabyihutisha mu gihe cyabyo.” Twibonera ukuntu umurimo wo guhindura abantu abigishwa ugenda ufata indi ntera. None se tubyitabira dute? Ese tugira ishyaka mu murimo wo kubwiriza iby’Ubwami? Hari abavandimwe na bashiki bacu benshi bakora umurimo w’ubupayiniya bw’ubufasha cyangwa ubw’igihe cyose. Nanone dushimishwa no kubona abantu benshi cyane bitangira kujya gukorera umurimo aho ababwiriza bakenewe kurushaho, cyangwa bakagira uruhare mu bindi bikorwa bya gitewokarasi.

2 Ariko nanone tubona ko hakenewe abakozi benshi. Buri mwaka hashingwa amatorero agera ku 2.000. Buri torero riramutse rihawe abasaza 5, buri mwaka haba hakenewe abakozi b’itorero 10.000 buzuza ibisabwa bakaba abasaza. Ni ukuvuga ko haba hakenewe abavandimwe babarirwa mu bihumbi buzuza ibisabwa kugira ngo babe abakozi b’itorero. Nanone kandi, baba abavandimwe cyangwa bashiki bacu, twese dufite “byinshi byo gukora mu murimo w’Umwami.”—1 Kor 15:58.






KUGIRA AMAJYAMBERE YO MU BURYO BW’UMWUKA BISOBANURA IKI?


3, 4. Kugira amajyambere yo mu buryo bw’umwuka bisobanura iki kuri wowe?

3 Soma muri 1 Timoteyo 3:1. Ijambo ry’ikigiriki ryahinduwemo “kwifuza” risobanura kurambura ukuboko kugira ngo ufate ikintu kiri kure yawe. Pawulo yarikoresheje ashaka kugaragaza ko kugira amajyambere bisaba gushyiraho imihati. Tuvuge ko umuvandimwe yifuza kuba umukozi w’itorero. Azi ko agomba kurushaho kugaragaza imico ya gikristo. Iyo amaze kuba umukozi w’itorero, akomeza gushyiraho umwete kugira ngo abe umusaza.

4 Abavandimwe na bashiki bacu bifuza kuba abapayiniya, abakozi ba Beteli cyangwa kwitangira kubaka Amazu y’Ubwami, na bo basabwa gushyiraho imihati kugira ngo bagere ku ntego zabo. Nimucyo dusuzume ukuntu Ijambo ry’Imana ridushishikariza twese gukomeza kugira amajyambere.






IHATIRE KURUSHAHO KUGIRA AMAJYAMBERE YO MU BURYO BW’UMWUKA


 5. Abakiri bato bakoresha bate imbaraga zabo mu murimo w’Ubwami?

5 Abakiri bato baba bafite imbaraga zo gukora byinshi mu murimo wa Yehova. (Soma mu Migani 20:29.) Hari abavandimwe na bashiki bacu bakiri bato bakora kuri Beteli, bagakora mu macapiro ya Bibiliya n’ibitabo by’imfashanyigisho zayo. Hari n’abakora imirimo yo kubaka Amazu y’Ubwami no kuyitaho. Iyo habaye ibiza, Abahamya bakiri bato bakorana n’ab’inararibonye mu bikorwa by’ubutabazi. Nanone hari abapayiniya benshi bakiri bato babwiriza abasangwabutaka n’abavuga izindi ndimi.

6-8. (a) Umusore umwe yahinduye ate uko yabonaga umurimo w’Imana, kandi se byamugiriye akahe kamaro? (b) Ni mu buhe buryo ‘dusogongera tukibonera ukuntu Yehova ari mwiza’?

6 Nta gushidikanya ko uzi neza ko tugomba gukorera Imana n’umutima wacu wose. Ariko se wakora iki niba wumva umeze nk’uko umuvandimwe witwa Aaron yigeze kumva ameze? Nubwo yakuriye mu muryango w’Abakristo, yaravuze ati “amateraniro n’umurimo wo kubwiriza byanteraga ubute.” Yifuzaga gukorera Imana yishimye ariko akibaza impamvu atishimaga. Yakoze iki?

7 Aaron yishyiriyeho gahunda yari ikubiyemo gusoma Bibiliya, gutegura amateraniro no kuyifatanyamo. Ariko cyane cyane yatangiye gusenga buri gihe. Uko urukundo yakundaga Yehova rwagendaga rwiyongera, yatangiye kugira amajyambere yo mu buryo bw’umwuka. Ibyo byatumye agira ibyishimo, aza kuba umupayiniya w’igihe cyose, akorana n’abandi mu bikorwa by’ubutabazi, ajya no kubwiriza mu kindi gihugu. Ubu Aaron akora kuri Beteli kandi ni umusaza. Abona ate imihati yashyizeho? Agira ati “‘narasogongeye nibonera ukuntu Yehova ari mwiza.’ Imigisha yampaye ituma numva mufitiye umwenda, nkumva nifuza gukora byinshi mu murimo we, kandi ibyo bituma anyongerera imigisha.”

8 Umwanditsi wa zaburi yaranditse ati ‘abashaka Yehova nta kintu cyiza bazabura.’ (Soma muri Zaburi ya 34:8-10.) Yehova ntajya atenguha abamukorera babigiranye ishyaka. Iyo dukora ibyo dushoboye byose mu murimo wa Yehova, tuba ‘dusogongera tukibonera ukuntu ari mwiza.’ Nanone iyo tuyobotse Imana n’umutima wacu wose, tugira ibyishimo bitagereranywa.






NTUGACOGORE


9, 10. Kuki wagombye ‘gutegereza’?

9 Mu gihe uhatanira kugera ku ntego zawe, jya ‘utegereza’ (Mika 7:7). Buri gihe Yehova ashyigikira abagaragu be bizerwa, nubwo ashobora kubareka bakamara igihe runaka bategereje ko bahabwa inshingano cyangwa ko imimerere barimo ihinduka. Yasezeranyije Aburahamu ko azamuha umwana, ariko uwo mukurambere yagombaga kugira ukwizera no kwihangana (Heb 6:12-15). Nubwo Aburahamu yamaze imyaka myinshi ategereje ko Isaka avuka, ntiyigeze acika intege kandi na Yehova ntiyamutengushye.—Intang 15:3, 4; 21:5.

10 Gutegereza ntibyoroha (Imig 13:12). Turamutse dukomeje kubabazwa n’uko tutabonye ibyo twari twiteze, dushobora gucika intege cyane. Ahubwo byaba byiza muri icyo gihe turushijeho kwitoza kugaragaza imico izadufasha kugira amajyambere mu buryo bw’umwuka. Dore ibintu bitatu twakora.

11. Ni iyihe mico ishimisha Imana twagombye kwitoza, kandi kuki ari iby’ingenzi?

11 Itoze kugaragaza imico ishimisha Imana. Iyo dusomye Ijambo ry’Imana kandi tukaritekerezaho, twitoza kugira ubwenge, ubushishozi, gutekereza neza, ubumenyi, kwiyumvisha ibintu no gushyira mu gaciro. Iyo mico ni ingenzi ku bafite inshingano z’ubuyobozi mu itorero (Imig 1:1-4; Tito 1:7-9). Iyo dusoma ibitabo byacu by’imfashanyigisho za Bibiliya, bituma dushobora gutahura uko Imana ibona ibintu. Buri munsi duhura n’ibibazo bifitanye isano n’imyidagaduro, imyambarire no kwirimbisha, gucunga amafaranga no kubana neza n’abandi. Iyo dushyize mu bikorwa ibyo twiga muri Bibiliya, dushobora gufata imyanzuro ishimisha Yehova.

12. Abagize itorero bagaragaza bate ko biringirwa?

12 Jya uba umuntu wiringirwa. Waba uri umuvandimwe cyangwa mushiki wacu, ugomba gukora uko ushoboye kose kugira ngo usohoze inshingano za gitewokarasi uhawe. Igihe Nehemiya yari guverineri, yagombaga guha bamwe mu bagaragu b’Imana inshingano. Yazihaye ba nde? Yazihaye abantu batinyaga Imana, biringirwaga kandi b’inyangamugayo (Neh 7:2; 13:12, 13). No muri iki gihe, “ibisonga biba byitezweho ko biba indahemuka” (1 Kor 4:2). Iyo umuntu akora ibikorwa byiza, abandi barabibona.—Soma muri 1 Timoteyo 5:25.

13. Wakwigana ute urugero rwa Yozefu mu gihe abandi bakurenganyije?

13 Jya ureka Yehova agutunganye. Wakora iki mu gihe abandi bakurenganyije? Ushobora kubasanga mugakemura icyo kibazo. Ariko hari igihe kwisobanura bishobora gutuma ibintu birushaho kuba bibi. Abavandimwe ba Yozefu baramuhemukiye ariko ntiyigeze abarwara inzika. Nyuma yaho, Yozefu yarezwe ibinyoma afungwa azira amaherere. Nyamara yakomeje kureka Yehova aba ari we umuyobora muri izo ngorane zose. Byamugiriye akahe kamaro? Byatumye ‘Ijambo rya Yehova rimutunganya’ (Zab 105:19). Igihe ibyo bigeragezo byari birangiye, Yozefu yari yujuje ibisabwa kugira ngo asohoze inshingano yihariye (Intang 41:37-44; 45:4-8). Mu gihe uhanganye n’ibibazo bikaze, jya usenga usaba ubwenge, urangwe n’ineza mu byo ukora no mu byo uvuga kandi usabe Imana imbaraga. Yehova azagufasha.—Soma muri 1 Petero 5:10.






GIRA AMAJYAMBERE MU MURIMO WO KUBWIRIZA


14, 15. (a) Kuki twagombye ‘guhora twirinda’ ku birebana n’uburyo tubwiriza? (b) Ni mu buhe buryo wagira icyo uhindura bitewe n’imimerere? (Reba ifoto ibimburira iki gice n’agasanduku gafite umutwe uvuga ngo “Ese witeguye kugerageza ubundi buryo?”)

14 Pawulo yateye Timoteyo inkunga ati “ukomeze kugira umwete wo gusomera mu ruhame no gutanga inama no kwigisha. Ujye uhora wirinda wowe ubwawe n’inyigisho wigisha” (1 Tim 4:13, 16). Timoteyo yari asanzwe ari umubwiriza w’Ubwami w’inararibonye. Icyakora yagombaga ‘guhora yirinda’ ku birebana n’inyigisho yigishaga, kugira ngo agire icyo ageraho muri uwo murimo. Ntiyagombaga kwibwira ati “abantu bamenyereye uburyo nsanzwe nkoresha.” Yagombaga kujya ahindura uburyo bwo kubwiriza ahuje n’ibyo abantu bakeneye, kugira ngo akomeze kubagera ku mutima. Natwe tugomba kubigenza dutyo.

15 Iyo tubwiriza ku nzu n’inzu, akenshi dusanga abantu batari mu ngo. Mu turere tumwe na tumwe, hari amazu n’imidugudu birinzwe ku buryo tudashobora kubyinjiramo. Niba ifasi yawe ari uko iteye se, kuki utashaka ubundi buryo wakoresha ubwiriza ubutumwa bwiza?

16. Ni mu buhe buryo umurimo wo kubwiriza mu ruhame ugera kuri byinshi?

16 Kubwiriza mu ruhame ni bumwe mu buryo bwiza cyane bwo gukwirakwiza ubutumwa bwiza. Hari Abahamya benshi bakoresha ubwo buryo, kandi bagera ku bintu bishimishije. Bagena igihe cyo kujya kubwiriza aho gari ya moshi na bisi bihagarara, ku masoko n’ahandi hantu hahurira abantu benshi. Umuhamya ashobora kuganira n’umuntu ahereye ku byavuzwe mu makuru, amushimira ko afite abana beza cyangwa akamubaza ikibazo cyerekeranye n’akazi ke. Uko bakomeza kuganira, uwo mubwiriza ashobora kumubaza icyo atekereza ku ngingo runaka yo muri Bibiliya. Incuro nyinshi ibyo uwo muntu ashubije bituma bakomeza kuganira kuri Bibiliya.

17, 18. (a) Wakora iki ngo urusheho kwigirira icyizere mu murimo wo kubwiriza mu ruhame? (b) Kuki ubona ko kubwiriza ufite intego nk’iya Dawidi yo gusingiza Yehova ari ingirakamaro?

17 Niba kubwiriza mu ruhame bikugora, ntucike intege. Umupayiniya wo mu mugi wa New York witwa Eddie yatinyaga kubwiriza mu ruhame. Icyakora nyuma y’igihe yaje kwigirira icyizere. Ni iki cyamufashije? Yaravuze ati “muri gahunda yacu y’iby’umwuka, jye n’umugore wanjye dukora ubushakashatsi, tukitoza uko twasubiza abantu. Nanone dusaba abandi Bahamya ibitekerezo.” Ubu Eddie ajya kubwiriza mu ruhame abishishikariye.

18 Uko uzagenda ugira ubuhanga mu murimo wo kubwiriza ubutumwa bwiza kandi ukigirira icyizere, amajyambere yawe azagaragarira bose. (Soma muri 1 Timoteyo 4:15.) Ikiruta byose, uzasingiza Data wo mu ijuru nk’uko Dawidi yabigenje agira ati “nzasingiza Yehova igihe cyose; akanwa kanjye kazahora kavuga ishimwe rye. Ubugingo bwanjye buzirata Yehova; abicisha bugufi bazumva maze bishime” (Zab 34:1, 2). Nanone umurimo ukora ushobora kuzatuma abicisha bugufi bifatanya nawe gusenga Yehova bishimye.






KOMEZA GUHESHA IMANA IKUZO UGIRA AMAJYAMBERE


19. Kuki umugaragu wa Yehova w’indahemuka yagombye kwishima nubwo yaba adashobora gukora byinshi?

19 Nanone Dawidi yaravuze ati “Yehova, ibyo waremye byose bizagusingiza. Indahemuka zawe na zo zizagusingiza. Bazavuga ikuzo ry’ubwami bwawe, bazavuga iby’ububasha bwawe, kugira ngo bamenyeshe abana b’abantu ibikorwa byawe bikomeye, n’ubwiza buhebuje bw’ubwami bwawe” (Zab 145:10-12). Nta gushidikanya ko ayo magambo agaragaza icyo Abahamya ba Yehova bose b’indahemuka batekereza. Ariko se byagenda bite niba udashobora gukora byinshi mu murimo bitewe n’uburwayi cyangwa iza bukuru? Buri gihe ujye wibuka ko iyo ugeza ubutumwa bwiza ku bakwitaho n’abandi, umurimo wawe wera uhesha ikuzo Imana yacu ihebuje. Niba ufunzwe uzira ukwizera kwawe, ushobora kuba ubwiriza igihe cyose uboneye uburyo, kandi ibyo bishimisha umutima wa Yehova (Imig 27:11). Ni na ko bimeze niba ubana n’abantu mudahuje ukwizera ariko ukaba ufite gahunda ihamye y’iby’umwuka (1 Pet 3:1-4). Niyo waba uri mu mimerere igoye cyane, ushobora gusingiza Yehova kandi ukagira amajyambere.

20, 21. Niba ufite inshingano nyinshi mu muryango wa Yehova, wakora iki ngo ubere abandi umugisha?

20 Nukomeza kugira amajyambere, Yehova azaguha imigisha. Birashoboka ko uramutse ugize icyo uhindura kuri gahunda yawe, warushaho gufasha abantu kumenya amasezerano ahebuje y’Imana. Byongeye kandi, amajyambere ugira no kuba wigomwa bishobora kugirira akamaro cyane bagenzi bawe muhuje ukwizera. Abandi bagaragu ba Yehova bazagukunda, bakwishimire kandi bagushyigikire bitewe n’ibyo ukora mu itorero ryawe wicishije bugufi.

21 Twaba tumaze imyaka myinshi cyangwa amezi make cyane mu murimo wa Yehova, twese dushobora kugira amajyambere. Ariko se Abakristo bakuze mu buryo bw’umwuka bafasha bate abashya kugira amajyambere? Ibyo tuzabisuzuma mu gice gikurikira.







ESE WITEGUYE KUGERAGEZA UBUNDI BURYO?


MUSHIKI WACU wo muri Venezuwela witwa Venecia, yaravuze ati “numvaga ntashobora kubwiriza kuri telefoni.” Ariko yaterefonnye umugore bari baziranye bagirana ikiganiro kigufi. Uwo mugore yarashimishijwe, kandi Venecia yatangiye kumwigisha Bibiliya. Amaherezo yarabatijwe. Ubu Venecia agira ati “kubwiriza kuri telefoni ni ingirakamaro!”

Peter wo muri Liberiya yakundaga kujyana ibitabo byacu ku ishuri. Bamwe mu banyeshuri babonye inkuru y’Ubwami ifite umutwe uvuga ngo Rubyiruko—Ni iki muzakoresha ubuzima bwanyu?, maze barayimusaba. Peter yaganiriye na bo maze arababaza ati “muzakoresha iki ubuzima bwanyu?” Umusore umwe yaravuze ati “ndifuza gukorera Imana.” Peter yatangiye kumwigisha Bibiliya.

Hari umugabo n’umugore we bo muri Polonye batangiye kubwiriza bakoresheje amabaruwa bitewe n’uburwayi. Umugabo umwe yarabashubije ati “ndabashimira ko mwanyandikiye amagambo ahumuriza. Hashize imyaka itatu umugore wanjye apfuye, kandi umwaka ushize umuhungu wanjye na we yahitanywe n’impanuka.” Nanone umugore wabashubije hashize igihe kirekire, yaranditse ati “ibaruwa yanyu yamfashije kumenya ukuri. Nyuma y’imyaka ibiri, mbandikiye ndi mushiki wanyu wo mu buryo bw’umwuka.”







^ (1 Tim 4:13) Mu gihe ntarakugeraho, ukomeze kugira umwete wo gusomera mu ruhame no gutanga inama no kwigisha.



^ (Yes 60:22) Uworoheje azagwira avemo igihumbi, n’umuto ahinduke ishyanga rikomeye. Jyewe Yehova nzabyihutisha mu gihe cyabyo.”



^ par. 1 (Yes 60:22) Uworoheje azagwira avemo igihumbi, n’umuto ahinduke ishyanga rikomeye. Jyewe Yehova nzabyihutisha mu gihe cyabyo.”



^ par. 2 (1 Kor 15:58) Ku bw’ibyo rero bavandimwe banjye nkunda, mushikame mutanyeganyega, buri gihe mufite byinshi byo gukora mu murimo w’Umwami, muzi ko umurimo mukorera Umwami atari imfabusa.



^ par. 3 (1 Tim 3:1) Iri jambo ni iryo kwizerwa. Umuntu niyifuza inshingano yo kuba umugenzuzi, aba yifuje umurimo mwiza.



^ par. 5 (Imig 20:29) Ubwiza bw’abasore ni imbaraga zabo, naho icyubahiro cy’abasaza ni uruyenzi rw’imvi.



^ par. 8 (Zb 34:8-10) Nimusogongere mwibonere ukuntu Yehova ari mwiza. Hahirwa umugabo w’umunyambaraga umuhungiraho.  9 Mutinye Yehova mwa bera be mwe, Kuko abamutinya nta cyo babura. 10 Intare z’umugara zikiri nto zarakennye zirasonza; Ariko abashaka Yehova bo nta kintu cyiza bazabura.



^ par. 9 (Mika 7:7) Ariko jyeweho nzakomeza guhanga amaso Yehova. Nzategereza Imana y’agakiza kanjye. Imana yanjye izanyumva.



^ par. 9 (Heb 6:12-15) kugira ngo mutaba abanebwe, ahubwo mwigane abazaragwa amasezerano binyuze ku kwizera no kwihangana. 13 Igihe Imana yahaga Aburahamu isezerano, kuko nta muntu ukomeye kuyirusha yashoboraga kurahira, yarirahiye ubwayo 14 iti “rwose no kuguha umugisha nzaguha umugisha, kandi no kukugwiza nzakugwiza.” 15 Uko ni ko Aburahamu yahawe iryo sezerano, amaze kugaragaza ukwihangana.



^ par. 9 (Intang 15:3, 4) Aburamu yongeraho ati “dore nta rubyaro wampaye, kandi umugaragu wo mu rugo rwanjye ni we uzanzungura aragwe ibyanjye.” 4 Ariko Yehova aramusubiza ati “uwo si we uzakuzungura ngo aragwe ibyawe, ahubwo uzaturuka mu nda yawe ni we uzakuzungura aragwe ibyawe.”



^ par. 9 (Intang 21:5) Kandi Aburahamu yari afite imyaka ijana igihe umuhungu we Isaka yavukaga.



^ par. 10 (Imig 13:12) Iyo icyari cyitezwe kitabonetse bitera umutima kurwara, ariko iyo icyifujwe kibonetse kiba igiti cy’ubuzima.



^ par. 11 (Imig 1:1-4) Imigani ya Salomo mwene Dawidi, umwami wa Isirayeli, 2 ituma umuntu amenya ubwenge kandi akemera guhanwa, akamenya amagambo y’ubuhanga, 3 akemera gukosorwa bigatuma agira ubushishozi, agakiranuka, agakurikiza ubutabera kandi akaba inyangamugayo. 4 Ituma umuntu utaraba inararibonye agira amakenga kandi igatuma umusore agira ubumenyi n’ubushobozi bwo kwiyumvisha ibintu.



^ par. 11 (Tito 1:7-9) Umugenzuzi agomba kuba umuntu utariho umugayo kuko ari igisonga cy’Imana, udatsimbarara ku byifuzo bye, utari umunyamujinya, utari umusinzi, udakubita abandi, utararikira inyungu zishingiye ku buhemu. 8 Ahubwo abe umuntu ukunda kwakira abashyitsi, ukunda ibyiza, utekereza neza, ukiranuka, w’indahemuka, uzi kwifata, 9 ukomeza ijambo ryo kwizerwa mu buryo bwe bwo kwigisha, kugira ngo ashobore gutera abandi inkunga akoresheje inyigisho nzima, no gucyaha abazivuguruza.



^ par. 12 (Neh 7:2) Inshingano yo kuyobora Yerusalemu nayihaye Hanani umuvandimwe wanjye na Hananiya umutware w’Ingoro, kuko yari umuntu wiringirwa kandi utinya Imana y’ukuri kurusha abandi benshi.



^ par. 12 (Neh 13:12, 13) Abayuda bose bazana mu bubiko icya cumi cy’ibinyampeke na divayi nshya n’amavuta. 13 Nuko ubwo bubiko mbushinga Shelemiya umutambyi na Sadoki umwandukuzi na Pedaya w’Umulewi, bungirijwe na Hanani mwene Zakuri mwene Mataniya, kuko bari bazwiho kuba inyangamugayo; ni bo bari bashinzwe kugabanya abavandimwe babo ibyo bari bagenewe.



^ par. 12 (1 Kor 4:2) Kuri iyo ngingo kandi, ibisonga biba byitezweho ko biba indahemuka.



^ par. 12 (1 Tim 5:25) Mu buryo nk’ubwo, imirimo myiza na yo ijya ahagaragara, kandi n’idahise ijya ahagaragara ntishobora gukomeza guhishwa.



^ par. 13 (Zb 105:19) Ijambo rya Yehova ni ryo ryamutunganyije, Kugeza aho ijambo Imana yavuze ryasohoreye.



^ par. 13 (Intang 41:37-44) Nuko Farawo n’abagaragu be bose bashima iyo nama. 38 Farawo abwira abagaragu be ati “ese hari undi muntu twabona uhwanye n’uyu, urimo umwuka w’Imana?” 39 Hanyuma Farawo abwira Yozefu ati “kubera ko Imana yatumye umenya ibyo byose, nta wundi muntu w’umunyabwenge kandi uzi gushishoza uhwanye nawe. 40 Wowe ubwawe ushinzwe ibyo mu rugo rwanjye, kandi abantu banjye bose bazajya bakumvira nta mpaka. Jye wicaye ku ntebe y’ubwami ni jye jyenyine uzakuruta.” 41 Farawo arongera abwira Yozefu ati “dore ngushinze igihugu cya Egiputa cyose.” 42 Nuko Farawo akuramo impeta ye iriho ikimenyetso ayambika Yozefu, amwambika n’imyenda myiza, amwambika n’umukufi wa zahabu mu ijosi. 43 Nanone amushyira mu igare rye rya kabiri mu cyubahiro, kugira ngo abantu bamuhe icyubahiro barangururira imbere ye bati “Avrékh!”* Nguko uko yamweguriye igihugu cya Egiputa cyose. 44 Farawo arongera abwira Yozefu ati “ndi Farawo, ariko nta muntu uzajya azamura ukuboko cyangwa ngo ashingure ikirenge mu gihugu cya Egiputa hose utabimuhereye uburenganzira.”

It 41:43
 Ibisobanuro nyabyo by’iryo jambo ryahinduwe mu giheburayo rivanywe mu rurimi rwo muri Egiputa ntibizwi neza.


^ par. 13 (Intang 45:4-8) Nuko Yozefu abwira abavandimwe be ati “nimunyegere.” Na bo baramwegera. Hanyuma arababwira ati “ni jye Yozefu umuvandimwe wanyu mwagurishije muri Egiputa. 5 Ariko none ntimubabare, kandi ntimwirakarire ko mwangurishije ino, kuko Imana yanyohereje mbere yanyu kugira ngo ubuzima bwanyu burokoke. 6 Dore uyu ni umwaka wa kabiri inzara iteye mu isi, kandi haracyari indi myaka itanu batazahingamo cyangwa ngo basarure. 7 Ni cyo cyatumye Imana inyohereza mbere yanyu kugira ngo mugire abazasigara mu isi kandi mukomeze kubaho, murokowe mu buryo butangaje. 8 Ubwo rero, si mwe mwanyohereje ino ahubwo ni Imana y’ukuri, kugira ngo ingire nka se wa Farawo kandi ingire umutware w’urugo rwe rwose, ntegeke n’igihugu cya Egiputa cyose.



^ par. 13 (1 Pet 5:10) Ariko nimumara kubabazwa akanya gato, Imana y’ubuntu bwose butagereranywa, yo yabahamagariye ikuzo ryayo ry’iteka mwunze ubumwe na Kristo, yo ubwayo izasoza imyitozo yanyu, itume mushikama kandi itume mukomera.



^ par. 14 (1 Tim 4:13) Mu gihe ntarakugeraho, ukomeze kugira umwete wo gusomera mu ruhame no gutanga inama no kwigisha.



^ par. 14 (1 Tim 4:16) Ujye uhora wirinda wowe ubwawe n’inyigisho wigisha. Ukomere kuri ibyo bintu, kuko nubigenza utyo uzikiza, ugakiza n’abakumva.



^ par. 18 (1 Tim 4:15) Ibyo ujye ubitekerezaho, abe ari byo uhugiramo kugira ngo amajyambere yawe agaragarire bose.



^ par. 18 (Zb 34:1, 2) Nzasingiza Yehova igihe cyose; Akanwa kanjye kazahora kavuga ishimwe rye.  2 Ubugingo bwanjye buzirata Yehova; Abicisha bugufi bazumva maze bishime.



^ par. 19 (Zb 145:10-12) Yehova, ibyo waremye byose bizagusingiza. Indahemuka zawe na zo zizagusingiza. 11 Bazavuga ikuzo ry’ubwami bwawe, Bazavuga iby’ububasha bwawe, 12 Kugira ngo bamenyeshe abana b’abantu ibikorwa byawe bikomeye, N’ubwiza buhebuje bw’ubwami bwawe.



^ par. 19 (Imig 27:11) Mwana wanjye, gira ubwenge kandi ushimishe umutima wanjye, kugira ngo mbashe gusubiza untuka.



^ par. 19 (1 Pet 3:1-4) Mu buryo nk’ubwo, namwe bagore, mugandukire abagabo banyu kugira ngo niba hari n’abagabo batumvira ijambo, bareshywe n’imyifatire yanyu nta jambo muvuze, 2 kuko bazaba bibonera imyifatire yanyu izira amakemwa, kandi irangwa no kubaha cyane. 3 Umurimbo wanyu ntukabe uw’inyuma, wo kuboha umusatsi no kwirimbisha zahabu no kwambara imyenda, 4 ahubwo ube umuntu uhishwe mu mutima wambaye umwambaro utangirika, ni ukuvuga umwuka wo gutuza no kugwa neza, kuko ari wo ufite agaciro kenshi mu maso y’Imana.









[image: Umuvandimwe afasha umubwiriza mushya kwitegura umurimo wo kubwiriza]



Ese ubona impamvu wagombye gutoza abandi?


“Ndabaha inyigisho nziza.”—IMIG 4:2.

INDIRIMBO: 93, 96

WASUBIZA UTE?


	Kuki twagombye gufasha abo twigisha Bibiliya kugira icyifuzo cyo kwiyigisha?



	Twafasha dute abakiri bashya kuganira n’abantu mu murimo wo kubwiriza?



	Kuki twagombye gutoza abazaba abungeri b’umukumbi w’Imana?












1, 2. Kuki twagombye gutoza abandi gusohoza inshingano za gitewokarasi?

GUTANGAZA ubutumwa bwiza bw’Ubwami ni yo yari inshingano y’ibanze ya Yesu. Icyakora yatozaga abandi kuba abungeri n’abigisha (Mat 10:5-7). Nubwo Filipo yari umubwiriza urangwa n’ishyaka, nta gushidikanya ko yatoje abakobwa be bane kubwiriza abandi ukuri ko mu Byanditswe (Ibyak 21:8, 9). Gutoza abandi ni iby’ingenzi mu rugero rungana iki?

2 Ku isi hose, umubare w’abemera ubutumwa bwiza ukomeje kwiyongera. Abashya batarabatizwa bagomba gusobanukirwa impamvu kwiyigisha Bibiliya ari iby’ingenzi. Nanone bagomba kwigishwa uko babwiriza ubutumwa bwiza kandi bakigisha abandi ukuri. Abavandimwe bo mu matorero yacu bagomba guterwa inkunga yo kwihatira kuzuza ibisabwa ngo babe abakozi b’itorero n’abasaza. Iyo Abakristo bakuze mu buryo bw’umwuka bakoresheje “inyigisho nziza,” bashobora gufasha abashya kugira amajyambere.—Imig 4:2.






FASHA ABASHYA KUBONERA IMBARAGA N’UBWENGE MU IJAMBO RY’IMANA


3, 4. (a) Pawulo yagaragaje ate ko kwiga Ibyanditswe bifitanye isano no kugira icyo ugeraho mu murimo? (b) Mbere yo gushishikariza abo twigisha Bibiliya kwiyigisha, twe twagombye kuba dukora iki?

3 Kwiyigisha Bibiliya ni iby’ingenzi mu rugero rungana iki? Igisubizo tugisanga mu magambo intumwa Pawulo yandikiye Abakristo b’i Kolosayi. Yaranditse ati ‘ntitwahwemye gusenga tubasabira ko mwuzuzwa ubumenyi nyakuri bw’ibyo Imana ishaka, mufite ubwenge bwose no gusobanukirwa mu buryo bw’umwuka. Ni bwo muzagenda nk’uko bikwiriye imbere ya Yehova, bityo mubone uko mumushimisha mu buryo bwuzuye, ari na ko mukomeza kwera imbuto mu murimo mwiza wose, kandi muzarushaho kugira ubumenyi nyakuri ku byerekeye Imana’ (Kolo 1:9, 10). Ubwo bumenyi nyakuri bwari gutuma Abakristo b’i Kolosayi bashobora ‘kugenda nk’uko bikwiriye imbere ya Yehova, bityo bakabona uko bamushimisha mu buryo bwuzuye.’ Ibyo byari gutuma bakomeza “kwera imbuto mu murimo mwiza wose,” cyane cyane mu murimo wo kubwiriza ubutumwa bwiza. Kugira ngo umugaragu wa Yehova asohoze umurimo we neza, agomba kugira gahunda ihamye yo kwiyigisha Bibiliya. Ubwo rero, byaba byiza dufashije abo twigisha Bibiliya na bo bakabisobanukirwa.

4 Mbere yo gufasha abandi kubona agaciro ko kwiyigisha Bibiliya, natwe ubwacu twagombye kuba twemera tudashidikanya ko bifite akamaro. Ku bw’ibyo rero, wagombye kwibaza uti “iyo mbwirije umuntu akavuga ibitekerezo binyuranye n’Ibyanditswe cyangwa akambaza ibibazo bikomeye, ese nshobora kumusubiza nkoresheje Bibiliya? Iyo nsomye inkuru zigaragaza ukuntu Yesu, Pawulo n’abandi bihanganye mu murimo, ese ntekereza ukuntu urugero rwabo rwamfasha mu murimo nkorera Yehova?” Twese dukeneye ubumenyi n’inama byo mu Ijambo ry’Imana. Nanone iyo tubwiye abandi ukuntu kwiyigisha bitugirira akamaro, dushobora gutuma bifuza kwibonera inyungu duheshwa no kwiga Ibyanditswe dushyizeho umwete.

 5. Wafasha ute abashya kugira akamenyero ko kwiyigisha Bibiliya?

5 Ushobora kwibaza uti “natoza nte uwo nigisha Bibiliya kwiyigisha buri gihe?” Uburyo bwiza ni ukubanza kumwereka uko ategura ibyo muri bwige. Ushobora kumugira inama yo gusoma igice cyo mu mugereka w’igitabo Ni iki mu by’ukuri Bibiliya yigisha? kandi agasuzuma imirongo yatanzwemo. Mufashe gutegura amateraniro kugira ngo azatange ibitekerezo. Mutere inkunga yo gusoma amagazeti yose y’Umunara w’Umurinzi na Nimukanguke! Niba Watchtower Library cyangwa ISOMERO RYO KURI INTERINETI RYA Watchtower biboneka mu rurimi rwe, ushobora kumwereka uko yabyifashisha akabona ibisubizo by’ibibazo yibaza kuri Bibiliya. Birashoboka cyane ko nufasha umuntu wigisha Bibiliya muri ubwo buryo, azishimira kwiyigisha Ijambo ry’Imana.

 6. (a) Wafasha ute uwo wigisha Bibiliya kuyikunda abikuye ku mutima? (b) Ni iki umwigishwa wa Bibiliya akora iyo amaze gukunda Bibiliya mu mutima we?

6 Birumvikana ko nta muntu twagombye guhatira gusoma Bibiliya no kuyiga. Ahubwo tujye dukoresha ibikoresho bitangwa n’umuryango wa Yehova kugira ngo dufashe abo twigisha Bibiliya kurushaho kuyikunda. Nyuma y’igihe umuntu ufite umutima utaryarya azumva ashaka kunga mu ry’umwanditsi wa zaburi waririmbye ati “kwegera Imana ni byo byiza kuri jye. Yehova, we Mwami w’Ikirenga, ni we nagize ubuhungiro bwanjye” (Zab 73:28). Umwuka wa Yehova ukorera ku mwigishwa wa Bibiliya ushimira kandi akagira umwete wo kwiyigisha.






TOZA ABASHYA KUBWIRIZA NO KWIGISHA


 7. Yesu yatoje ate ababwiriza b’ubutumwa bwiza? (Reba ifoto ibimburira iki gice.)

7 Muri Matayo igice cya 10, harimo amabwiriza Yesu yahaye intumwa ze 12. Ntiyavuze ibintu muri rusange, ahubwo yababwiye agusha ku ngingo.[1] Izo ntumwa zateze amatwi igihe Yesu yazigishaga uko zabwiriza neza. Hanyuma zagiye kubwiriza. Kubera ko zari zaritegereje uko Yesu yabigenzaga, ntizatinze kuba abigisha b’abahanga (Mat 11:1). Natwe dushobora gutoza abo twigisha Bibiliya bakaba ababwiriza b’abahanga. Nimucyo dusuzume uburyo bubiri twabafashamo.

8, 9. (a) Yesu yavugishaga ate abantu mu murimo? (b) Twafasha dute ababwiriza bashya kuganiriza abantu nk’uko Yesu yabaganirizaga?

8 Jya uganira n’abantu. Yesu yakundaga kubwira abantu ibyerekeye Ubwami. Urugero yagiranye ikiganiro gishishikaje n’umugore bahuriye ku iriba rya Yakobo hafi y’umugi wa Sukara (Yoh 4:5-30). Nanone yaganiriye na Matayo Lewi wari umukoresha w’ikoro. Inkuru zo mu Mavanjiri ntizivuga byinshi ku birebana n’ikiganiro bagiranye, ariko Matayo yemeye kuba umwigishwa wa Yesu. Matayo n’abandi bari kumwe bumvise ikiganiro kirekire Yesu yagiranye n’abantu igihe yari yakiriwe kwa Matayo.—Mat 9:9; Luka 5:27-39.

9 Ikindi gihe Yesu yaganiriye mu buryo bwa gicuti na Natanayeli wasuzuguraga abantu bakomoka i Nazareti. Icyakora Natanayeli yahinduye uko yabonaga ibintu. Yiyemeje kumenya byinshi ku birebana n’ibyo Yesu wakomokaga i Nazareti yigishaga (Yoh 1:46-51). Bityo rero, dufite impamvu zumvikana zituma dutoza ababwiriza bashya kuganira n’abantu mu buryo bwa gicuti kandi batuje.[2] Abo dufasha muri ubwo buryo, bazishimira kubona ukuntu abantu b’imitima itaryarya bakira neza ubutumwa bwiza, iyo tubagaragarije ko tubitayeho kandi tukababwira amagambo meza.

10-12. (a) Yesu yafashije ate abandi kurushaho kwishimira ubutumwa bwiza? (b) Twafasha dute ababwiriza bashya kongera ubuhanga mu birebana no kwigisha ukuri kwa Bibiliya?

10 Jya utuma abantu barushaho kwishimira ukuri. Yesu yari afite igihe gito cyo gukora umurimo. Nyamara iyo abantu bashimishwaga n’ubutumwa bwiza, yafataga igihe akabafasha kurushaho kubwishimira. Urugero, Yesu yigishije imbaga y’abantu benshi ari mu bwato. Icyo gihe, yatumye Petero aroba amafi menshi mu buryo bw’igitangaza, maze aramubwira ati “uhereye ubu uzajya uroba abantu.” Amagambo ya Yesu n’ibikorwa bye byatumye Petero na bagenzi be “basubiza amato yabo imusozi, basiga byose baramukurikira.”—Luka 5:1-11.

11 Nikodemu, wari umwe mu bari bagize Urukiko rw’Ikirenga rwa Kiyahudi, yashishikajwe n’inyigisho za Yesu. Yifuzaga kumenya byinshi, ariko yatinyaga icyo abandi bari kuvuga iyo bamubona avugana na Yesu. Yesu yashyiraga mu gaciro kandi akaba yiteguye gutanga igihe cye. Yaganiriye na Nikodemu nijoro nta bantu bahari (Yoh 3:1, 2). Ibyo bitwigisha iki? Umwana w’Imana yagenaga igihe cyo gufasha abantu kugira ukwizera gukomeye. Ese natwe ntitwagombye kugira umwete wo gusubira gusura abantu bashimishijwe kandi tukabigisha Bibiliya?

12 Iyo tujyanye n’ababwiriza bashya mu murimo wo kubwiriza, barushaho kuba abigisha b’abahanga. Dushobora kubafasha kujya bita ku bantu bagaragaje ko bashimishijwe, niyo byaba mu rugero ruto. Dushobora gutumira ababwiriza bashya tukajyana gusubira gusura abashimishijwe no kwigisha abantu Bibiliya. Iyo ababwiriza bashya bahawe iyo myitozo kandi bagaterwa inkunga, nta gushidikanya ko bifuza gufasha abandi kurushaho kwishimira ukuri no gushaka abantu bigisha Bibiliya. Nanone bitoza kudacika intege vuba, ahubwo bakajya bihangana mu murimo.—Gal 5:22; reba agasanduku gafite umutwe uvuga ngo “Kwihangana ni ngombwa.”






TOZA ABASHYA GUKORERA BAGENZI BABO


13, 14. (a) Utekereza iki ku bantu bavugwa muri Bibiliya bigomwe ku bw’abandi? (b) Wafasha ute ababwiriza bakiri bato n’abashya kugaragariza urukundo abavandimwe na bashiki bacu?

13 Inkuru zo muri Bibiliya zigaragaza ko dufite uburyo bwo ‘gukunda abavandimwe’ no kubakorera. (Soma muri 1 Petero 1:22; Luka 22:24-27.) Umwana w’Imana yatanze ibintu byose, hakubiyemo n’ubuzima bwe, kugira ngo akorere abandi (Mat 20:28). Dorukasi “yakoraga ibikorwa byinshi byiza kandi agafasha abakene” (Ibyak 9:36, 39). Mushiki wacu w’i Roma witwaga Mariya ‘yakoreye imirimo myinshi’ abavandimwe bo mu itorero rye (Rom 16:6). Twafasha dute abashya kubona ko ari ngombwa gufasha abavandimwe na bashiki bacu?



[image: Mushiki wacu n’umukobwa we bashyiriye ibyokurya mushiki wacu ugeze mu za bukuru]
Toza abashya gukunda bagenzi babo bahuje ukwizera (Reba paragarafu ya 13 n’iya 14)





14 Abahamya bakuze mu buryo bw’umwuka bashobora gutumira abashya bakajyana gusura abarwayi n’abageze mu za bukuru. Iyo ababyeyi babona ko bikwiriye, bajyana n’abana babo gusura abantu nk’abo. Abasaza bashobora gukorana n’abandi bagafasha abageze mu za bukuru kubona ibyokurya byiza kandi bakita ku mazu yabo. Ibyo bitoza abakiri bato n’abashya kumenya uko bakorera abandi ibikorwa by’ineza. Umusaza umwe iyo yabaga yagiye kubwiriza mu ifasi ye yari kure, yasuraga Abahamya bari bahatuye kugira ngo arebe uko bamerewe. Ibyo byatumye umuvandimwe wari ukiri muto bakundaga kujyana abona ko abagize itorero bose bagombye kumva bakunzwe.—Rom 12:10.

15. Kuki abasaza bagombye gufasha abavandimwe kugira amajyambere?

15 Ni iby’ingenzi ko abavandimwe bongera ubushobozi bwo kwigisha kubera ko Yehova abakoresha kugira ngo bigishe itorero. Niba uri umusaza, ese ushobora gutega amatwi umukozi w’itorero mu gihe ategura disikuru ye? Ushobora kumufasha akongera ubuhanga bwe bwo kwigisha Ijambo ry’Imana.—Neh 8:8.[3]

16, 17. (a) Pawulo yafashije ate Timoteyo kugira amajyambere? (b) Abasaza bakora iki ngo batoze abazaba abungeri mu itorero?

16 Mu itorero rya gikristo hakenewe cyane abungeri, kandi abazasohoza iyo nshingano mu gihe kiri imbere bagomba gukomeza gutozwa. Pawulo yagaragaje uko batozwa igihe yabwiraga Timoteyo ati “mwana wanjye, ukomeze kubonera imbaraga mu buntu butagereranywa bwerekeye Kristo Yesu. Ibyo wanyumvanye kandi bikaba bihamywa n’abantu benshi, ujye ubishinga abantu bizerwa; na bo bazuzuza ibisabwa kugira ngo babyigishe abandi” (2 Tim 2:1, 2). Timoteyo yigiye ku ntumwa Pawulo wari ukuze. Hanyuma Timoteyo yiganaga Pawulo haba mu murimo wo kubwiriza no mu zindi nshingano z’umurimo wera.—2 Tim 3:10-12.

17 Pawulo ntiyaretse Timoteyo ngo yirwarize. Ahubwo yajyanaga n’uwo musore mu murimo (Ibyak 16:1-5). Abasaza bashobora kwigana Pawulo bakajyana n’abakozi b’itorero bujuje ibisabwa kuragira umukumbi mu gihe babona bikwiriye. Ibyo bituma abo bavandimwe bibonera neza imico abagenzuzi b’Abakristo basabwa, ikubiyemo ubuhanga bwo kwigisha, kwizera, kwihangana n’urukundo. Ibyo bigira uruhare mu gutoza abazaba abungeri b’“umukumbi w’Imana.”—1 Pet 5:2.






AKAMARO KO GUTOZA ABANDI


18. Kuki twagombye kubona ko gutoza abandi mu murimo wa Yehova ari iby’ingenzi?

18 Gutoza abandi ni iby’ingenzi kubera ko hari ibintu byinshi bigomba gukorwa mu murimo wa Yehova. Urugero Yesu na Pawulo batanze mu birebana no gutoza abandi ruracyafite akamaro. Yehova yifuza ko abagaragu be bo muri iki gihe batozwa gusohoza inshingano za gitewokarasi. Imana yaduhaye inshingano nziza yo gufasha abataraba inararibonye kongera ubushobozi bwabo bwo gukora imirimo ikenewe mu itorero. Gutanga iyo myitozo birakenewe kandi birihutirwa, kubera ko iyi si igenda irushaho kuba mbi kandi hakaba hakiri abantu benshi bakeneye kubwirizwa.

19. Kuki wagombye kwiringira ko imihati ushyiraho utoza abandi mu murimo wa Yehova izagira icyo igeraho?

19 Birumvikana ko gutoza abandi bisaba igihe n’imihati. Ariko Yehova n’Umwana we akunda cyane bazadushyigikira kandi baduhe ubwenge bwo gutanga iyo myitozo. Tuzishima nitubona abo twatoje bakomeza ‘guhatana bakorana umwete’ (1 Tim 4:10). Nimucyo natwe dukomeze kugira amajyambere mu murimo wera dukorera Yehova.







^  [1] (paragarafu ya 7) Yesu yabwiye abigishwa be (1) kubwiriza ubutumwa bukwiriye, (2) kwiringira ko Imana yari kubaha ibyo bari gukenera, (3) kwirinda kujya impaka n’abo babwirizaga, (4) kwiringira Imana mu gihe bari kuba barwanyijwe, (5) kutagira ubwoba.


^  [2] (paragarafu ya 9) Mu gitabo Ungukirwa n’inyigisho z’Ishuri ry’Umurimo wa Gitewokarasi, ku ipaji ya 62-64, hari ibitekerezo byiza byadufasha kuganira n’abantu tubwiriza.


^  [3] (paragarafu ya 15) Mu gitabo Ungukirwa n’inyigisho z’Ishuri ry’Umurimo wa Gitewokarasi, ku ipaji ya 52-61, hasobanura imico ikenewe kugira ngo umuntu atange disikuru neza.




Kwihangana ni ngombwa


Ababwiriza bashya baba bagomba kumenya ko rimwe na rimwe kubwiriza ubutumwa bw’Ubwami bisaba kwihangana. Umuvandimwe wo muri Gana yahaye umusore igitabo, ariko yamaze ibyumweru byinshi amwihisha. Uwo muvandimwe yakomeje kumusura, amaherezo barabonana, ariko uwo musore ntiyashakaga ko baganira byinshi. Uwo muvandimwe yamusabye ko yamwereka uko biga Bibiliya aremera. Kuva icyo gihe ntiyongeye kwihisha Abahamya ba Yehova. Nyuma y’amezi runaka uwo musore yarabatijwe.







^ (Imig 4:2) Ndabaha inyigisho nziza. Ntimukareke amategeko yanjye.



^ par. 1 (Mat 10:5-7) Abo cumi na babiri Yesu yarabatumye, abaha amabwiriza akurikira: “ntimujye mu banyamahanga kandi ntimwinjire mu mugi w’Abasamariya, 6 ahubwo mukomeze kujya mu ntama zazimiye zo mu nzu ya Isirayeli. 7 Aho munyura hose, mugende mubwiriza muvuga muti ‘ubwami bwo mu ijuru buregereje.’



^ par. 1 (Ibyak 21:8, 9) Bukeye bwaho turagenda tugera i Kayisariya, twinjira mu nzu ya Filipo umubwirizabutumwa, umwe muri ba bagabo barindwi, nuko tugumana na we. 9 Uwo mugabo yari afite abakobwa bane b’amasugi bahanuraga.



^ par. 2 (Imig 4:2) Ndabaha inyigisho nziza. Ntimukareke amategeko yanjye.



^ par. 3 (Kolo 1:9, 10) Nanone, ni cyo gituma natwe uhereye igihe twabyumviye, tutahwemye gusenga tubasabira ko mwuzuzwa ubumenyi nyakuri bw’ibyo ishaka, mufite ubwenge bwose no gusobanukirwa mu buryo bw’umwuka. 10 Ni bwo muzagenda nk’uko bikwiriye imbere ya Yehova, bityo mubone uko mumushimisha mu buryo bwuzuye, ari na ko mukomeza kwera imbuto mu murimo mwiza wose, kandi muzarushaho kugira ubumenyi nyakuri ku byerekeye Imana,



^ par. 6 (Zb 73:28) Ariko jyeweho, kwegera Imana ni byo byiza kuri jye. Yehova, we Mwami w’Ikirenga, ni we nagize ubuhungiro bwanjye, Kugira ngo namamaze imirimo ye yose.



^ par. 7 (Mat 11:1) Yesu amaze guha abigishwa be cumi na babiri ayo mabwiriza, ava aho ajya kwigisha no kubwiriza mu migi yabo.



^ par. 8 (Mat 9:9) Hanyuma Yesu avuye aho ngaho, abona umugabo witwaga Matayo yicaye ku biro by’imisoro, aramubwira ati “nkurikira ube umwigishwa wanjye.” Uwo mwanya arahaguruka aramukurikira.



^ par. 9 (Yohana 1:46-51) Ariko Natanayeli aramubwira ati “mbese hari ikintu cyiza gishobora guturuka i Nazareti?” Filipo aramubwira ati “ngwino wirebere.” 47 Yesu abonye Natanayeli aje amusanga, aravuga ati “dore Umwisirayeli nyakuri, utagira uburiganya muri we.” 48 Natanayeli aramubaza ati “wamenye ute?” Yesu aramusubiza ati “mbere y’uko Filipo aguhamagara, ubwo wari wicaye munsi y’igiti cy’umutini, nakubonye.” 49 Natanayeli aramusubiza ati “Rabi, uri Umwana w’Imana, uri Umwami wa Isirayeli.” 50 Yesu aramusubiza ati “kuba nkubwiye ko nakubonye wicaye munsi y’igiti cy’umutini, ni cyo gitumye wizera? Uzabona ibintu bikomeye cyane kuruta ibi.” 51 Nanone aramubwira ati “ni ukuri, ni ukuri, ndababwira ko muzabona ijuru rikingutse n’abamarayika b’Imana bazamuka kandi bamanuka basanga Umwana w’umuntu.”



^ par. 11 (Yohana 3:1, 2) Hariho umugabo wo mu Bafarisayo witwaga Nikodemu, akaba yari umutware w’Abayahudi. 2 Uwo mugabo aza aho ari nijoro aramubwira ati “Rabi, tuzi ko uri umwigisha waturutse ku Mana, kuko nta muntu n’umwe ushobora gukora ibimenyetso nk’ibyo ukora, Imana itari kumwe na we.”



^ par. 12 (Gal 5:22) Ku rundi ruhande, imbuto z’umwuka ni urukundo, ibyishimo, amahoro, kwihangana, kugwa neza, kugira neza, kwizera,



^ par. 13 (1 Pet 1:22) Ubu rero ubwo mwamaze kweza ubugingo bwanyu mwumvira ukuri, bigatuma mukunda abavandimwe urukundo ruzira uburyarya, mukundane cyane mubikuye ku mutima.



^ par. 13 (Luka 22:24-27) Icyakora, nanone havutse impaka zikomeye hagati yabo, bashaka kumenya uwasaga naho akomeye kuruta abandi muri bo. 25 Ariko arababwira ati “abami b’amahanga barayategeka, kandi abayategeka bitwa Abagiraneza.* 26 Ariko mwe si uko mukwiriye kumera. Ahubwo, ukomeye kuruta abandi muri mwe ajye aba nk’umuto muri mwe mwese, kandi umutware muri mwe ajye amera nk’ukorera abandi. 27 None se, ari uri ku meza, ari n’umukorera, ukomeye kuruta undi ni nde? Si uri ku meza? Ariko jye ndi hagati yanyu mbakorera.

Lk 22:25
 Ijambo “Abagiraneza” ryari izina ry’icyubahiro.


^ par. 13 (Mat 20:28) Ni kimwe n’uko Umwana w’umuntu ataje aje gukorerwa, ahubwo yaje gukorera abandi no gutanga ubugingo bwe ngo bube incungu ya benshi.”



^ par. 13 (Ibyak 9:36) I Yopa hari umwigishwa witwaga Tabita, risobanurwa ngo Dorukasi. Yakoraga ibikorwa byinshi byiza kandi agafasha abakene.



^ par. 13 (Ibyak 9:39) Petero abyumvise arahaguruka ajyana na bo, agezeyo bamujyana mu cyumba cyo hejuru. Nuko abapfakazi bose bakaza aho ari barira, bakamwereka amakanzu menshi n’imyitero Dorukasi yari yarababoheye akiri kumwe na bo.



^ par. 13 (Rom 16:6) Mutashye Mariya wabakoreye imirimo myinshi.



^ par. 14 (Rom 12:10) Ku birebana n’urukundo rwa kivandimwe, buri wese akunde mugenzi we urukundo rurangwa n’ubwuzu. Ku birebana no kubahana, mufate iya mbere.



^ par. 15 (Neh 8:8) Bakomeza gusoma mu gitabo mu ijwi riranguruye, basoma amategeko y’Imana y’ukuri, barayasobanura kandi barayumvikanisha, bakomeza gufasha abantu gusobanukirwa ibyasomwaga.



^ par. 16 (2 Tim 2:1, 2) Nuko rero mwana wanjye, ukomeze kubonera imbaraga mu buntu butagereranywa bwerekeye Kristo Yesu. 2 Ibyo wanyumvanye kandi bikaba bihamywa n’abantu benshi, ujye ubishinga abantu bizerwa; na bo bazuzuza ibisabwa kugira ngo babyigishe abandi.



^ par. 16 (2 Tim 3:10-12) Ariko wowe wakurikije neza inyigisho zanjye, n’imibereho yanjye, n’intego zanjye, no kwizera kwanjye, no kwiyumanganya kwanjye, n’urukundo rwanjye no kwihangana kwanjye, 11 no gutotezwa kwanjye, n’imibabaro yanjye, n’ibyambayeho muri Antiyokiya, muri Ikoniyo n’i Lusitira, n’ibitotezo byose nihanganiye; nyamara Umwami yarabinkijije byose. 12 Koko rero, abantu bose bifuza kubaho bariyeguriye Imana kandi bunze ubumwe na Kristo Yesu, na bo bazatotezwa.



^ par. 17 (Ibyak 16:1-5) Nuko agera i Derube, agera n’i Lusitira. Aho hari umwigishwa witwaga Timoteyo, wari ufite nyina w’Umuyahudikazi wizeraga, ariko se akaba Umugiriki. 2 Yashimwaga n’abavandimwe b’i Lusitira no muri Ikoniyo. 3 Pawulo yifuza ko uwo muntu yajyana na we; aramufata aramukeba bitewe n’Abayahudi bari muri iyo migi, kuko bose bari bazi ko se ari Umugiriki. 4 Nuko imigi banyuzemo yose, bakagenda baha abayibamo amategeko yemejwe n’intumwa n’abasaza b’i Yerusalemu, ngo bayubahirize. 5 Ibyo bituma rwose amatorero akomeza gushikama mu kwizera, kandi umubare wayo ukomeza kwiyongera uko bwije n’uko bukeye.



^ par. 17 (1 Pet 5:2) muragire umukumbi w’Imana mushinzwe kurinda, mutabikora nk’abahatwa. Ahubwo mubikore mubikunze, mutabitewe no gukunda inyungu zishingiye ku buhemu, ahubwo mubikore mubishishikariye;



^ par. 19 (1 Tim 4:10) Ibyo ni byo duhatanira kugeraho dukorana umwete, kuko ibyiringiro byacu bishingiye ku Mana nzima, yo Mukiza w’abantu b’ingeri zose, cyane cyane w’abizerwa.









[image: Umufarisayo arimo akora umugenzo wo gukaraba kandi arareba nabi umugabo watangiye kurya]



Ibibazo by’abasomyi




Kuki abarwanyaga Yesu bumvaga ko gukaraba intoki ari ikibazo gikomeye?


 Icyo ni kimwe mu bintu byatumaga abanzi ba Yesu bamunenga we n’abigishwa be. Mu Mategeko ya Mose harimo amategeko arebana n’imihango yo kwiyeza, urugero nk’igihe umuntu yahumanyijwe n’ibintu bimuvamo, ibibembe, umurambo w’umuntu cyangwa intumbi y’inyamaswa. Nanone harimo amabwiriza y’uko umuntu yagombaga kwiyeza. Umuntu yashoboraga kwiyeza atamba igitambo, yiyuhagira cyangwa aminjagira amazi.—Abalewi igice cya 11-15; Kubara igice cya 19.

Ba rabi b’Abayahudi batanze ibisobanuro by’inyongera kuri ayo mategeko. Hari igitabo cyavuze ko buri kintu cyose cyashoboraga guhumanya umuntu “cyagenzurwaga bakareba imimerere ishobora gutuma kimuhumanya, uko gishobora gutuma ahumanya abandi n’urugero yabahumanyamo. Banagenzuraga ibikoresho bishobora guhumana n’ibidashobora guhumana, hanyuma bakareba uburyo bwo guhumanura n’imigenzo isabwa.”

Abarwanyaga Yesu baramubajije bati “kuki abigishwa bawe badakurikiza imigenzo y’aba kera, ahubwo bakarisha intoki zihumanye” (Mar 7:5)? Abo banyamadini barwanyaga Yesu, ntibavugaga ibyo gukaraba intoki mu rwego rw’isuku. Ba rabi basabaga ko abantu bakora umugenzo wo gusuka amazi mu ntoki mbere yo kurya. Icyo gitabo tumaze kuvuga gikomeza kivuga ko “bagenaga n’igikoresho kigomba gukoreshwa basuka ayo mazi, amazi agomba gukoreshwa, ugomba kuyasuka, n’aho bagombaga kugarukira basuka amazi ku biganza.”

Uko Yesu yabonaga ayo mategeko yose yashyizweho n’abantu ntibigoye kubimenya. Yabwiye abo bayobozi b’idini ry’Abayahudi bo mu kinyejana cya mbere ati “Yesaya yahanuye neza ibyanyu mwa ndyarya mwe, kuko handitswe ngo ‘aba bantu banyubahisha iminwa yabo, ariko imitima yabo iri kure yanjye [ni ko Yehova avuga]. Barushywa n’ubusa kuba bakomeza kunsenga, kuko inyigisho bigisha ari amategeko y’abantu.’ Musuzugura amategeko y’Imana, mukizirika ku migenzo y’abantu.”—Mar 7:6-8.









^ par. 3 (Mariko 7:5) Nuko abo Bafarisayo n’abanditsi baramubaza bati “kuki abigishwa bawe badakurikiza imigenzo y’aba kera, ahubwo bakarisha intoki zihumanye?”



^ par. 4 (Mariko 7:6-8) Arababwira ati “Yesaya yahanuye neza ibyanyu mwa ndyarya mwe, kuko handitswe ngo ‘aba bantu banyubahisha iminwa yabo, ariko imitima yabo iri kure yanjye. 7 Barushywa n’ubusa kuba bakomeza kunsenga, kuko inyigisho bigisha ari amategeko y’abantu.’ 8 Musuzugura amategeko y’Imana, mukizirika ku migenzo y’abantu.”









[image: Johannes Rauthe ari kumwe n’abandi bagiye kubwiriza]
Johannes Rauthe ari mu murimo wo kubwiriza; birashoboka ko hari mu myaka ya 1920






UBUBIKO BWACU

“Imbuto nsarura zituma Yehova asingizwa”





IGAZETI y’Umunara w’Umurinzi yo ku itariki ya 1 Nzeri 1915 yaravuze iti “intambara zose zabaye kera nta cyo zivuze uzigereranyije n’iyi ntambara irimo ica ibintu mu Burayi.” Iyo gazeti yavugaga ibirebana n’intambara ya mbere y’isi yose, amaherezo yaje kugera mu bihugu 30. Iyo gazeti yavuze ko iyo ntambara yari yaratumye “gukora umurimo [w’Ubwami] bigorana, cyane cyane mu Budage no mu Bufaransa.”

Muri iyo ntambara yacaga ibintu hirya no hino ku isi, Abigishwa ba Bibiliya ntibari basobanukiwe neza ko Abakristo batagomba kugira aho babogamira. Icyakora bari bariyemeje gutangaza ubutumwa bwiza. Umuvandimwe Wilhelm Hildebrandt wifuzaga kubwiriza, yatumije inkuru z’Ubwami z’igifaransa zasohokaga buri kwezi (L’Étudiant de la Bible). Ntiyari yaragiye Bufaransa agiye kubwiriza, ahubwo yari umusirikare mu ngabo z’Abadage. Uwo musirikare wabaga anambaye imyenda ya gisirikare, yamenyeshaga Abafaransa bamunyuragaho ubutumwa bw’amahoro, bikabatangaza cyane kuko yari mu ngabo z’umwanzi.

Amabaruwa yasohotse mu Munara w’Umurinzi agaragaza ko hari n’abandi Bigishwa ba Bibiliya bo mu Budage bifuzaga kubwiriza ubutumwa bwiza bw’Ubwami, mu gihe babaga bari mu gisirikare. Umuvandimwe Lemke wari mu ngabo zirwanira mu mazi, yavuze ko hari abasirikare batanu babanaga, bashimishijwe n’ubutumwa bwiza. Yaranditse ati “no muri ubu bwato ndimo, imbuto nsarura zituma Yehova asingizwa.”

Georg Kayser yagiye ku rugamba ari umusirikare, ataha ari umugaragu w’Imana y’ukuri. Byagenze bite? Yabonye igitabo cy’Abigishwa ba Bibiliya, ahita yemera ubutumwa bw’Ubwami abigiranye umutima we wose, maze afasha intwaro hasi. Yatangiye gukora akazi katamusaba kujya ku rugamba. Nyuma y’intambara, yamaze imyaka myinshi ari umupayiniya urangwa n’ishyaka.

Nubwo Abigishwa ba Bibiliya batari basobanukiwe neza ibyo kutabogama, imitekerereze yabo n’imyitwarire yabo byari bitandukanye cyane n’iby’abantu bashyigikiraga intambara. Mu gihe abanyapolitiki n’abayobozi b’amadini bashyigikiraga intambara, Abigishwa ba Bibiliya bo bari bashyigikiye “Umwami w’amahoro” (Yes 9:6). Nubwo bamwe babogamye mu rugero runaka, babonaga ibintu kimwe n’Umwigishwa wa Bibiliya witwaga Konrad Mörtter wavuze ati “nzi neza ko Ijambo ry’Imana rivuga ko Umukristo atagombye kwica.”—Kuva 20:13.*



[image: Hans Hölterhoﬀ akoresha igare akamamaza igazeti ya Nimukanguke! (Icyo gihe yitwaga L’Âge d’Or.)]
Hans Hölterhoff yakoreshaga iri gare yamamaza igazeti ya Nimukanguke! (Icyo gihe yitwaga L’Âge d’Or)





Mu Budage nta tegeko ryemereraga abantu kutajya mu gisirikare bitewe n’uko umutimanama wabo utabibemerera. Nyamara Abigishwa ba Bibiliya basaga 20 banze kujya mu gisirikare. Bamwe muri bo bafashwe nk’abarwayi bo mu mutwe, urugero nka Gustav Kujath, washyizwe mu kigo cy’abarwayi bo mu mutwe kandi bagatangira kumuha imiti. Hans Hölterhoff na we yanze kujya mu gisirikare baramufunga, ariko yanze gukora akazi kose gafitanye isano n’igisirikare. Abarinzi ba gereza baramuboshye, kugeza igihe amaboko n’amaguru ye abereye ibinya. Abarinzi babonye ko ibyo bidatumye anamuka, bamukangishije kumwica. Nyamara Hans yakomeje gushikama kugeza intambara irangiye.

Abandi bavandimwe bari barajyanywe mu gisirikare, banze gufata intwaro, basaba imirimo itabasaba kujya ku rugamba.* Johannes Rauthe na we ni ko yabigenje, maze bamwohereza gukora ku mihanda ya gari ya moshi. Konrad Mörtter yagiye gukora kwa muganga, Reinhold Weber aba umuforomo. August Krafzig yishimiye ko imirimo yahawe itatumaga ajya ku rugamba. Abo Bigishwa ba Bibiliya hamwe n’abandi bari bariyemeje gukorera Yehova babitewe n’urukundo bamukundaga, no kuba barashakaga kumubera indahemuka.

Abategetsi bagenzuraga cyane Abigishwa ba Bibiliya bitewe n’imyifatire bagaragaje mu gihe cy’intambara. Mu myaka yakurikiyeho, Abigishwa ba Bibiliya bo mu Budage bajyanywe mu nkiko incuro zibarirwa mu bihumbi, bazira umurimo wo kubwiriza. Kugira ngo ibiro by’ishami byo mu Budage bibafashe, byashyizeho urwego rushinzwe iby’amategeko rwakoreraga kuri Beteli i Magdeburg.

Abahamya ba Yehova bagiye barushaho gusobanukirwa ko Abakristo batagomba kugira aho babogamira. Mu ntambara ya kabiri y’isi yose bakomeje kutabogama, birinda ibikorwa byose bifitanye isano n’igisirikare. Ibyo byatumye Leta y’u Budage ibafata nk’abanzi kandi irabatoteza cyane. Icyakora ibyo tuzabisuzuma mu zindi ngingo zizasohoka ubutaha.—Byavuye mu bubiko bwacu mu Burayi bwo Hagati.







^ par. 7 Reba inkuru ivuga ibyabaye ku Bigishwa ba Bibiliya bo mu Bwongereza mu Ntambara ya Mbere y’Isi Yose, mu ngingo ifite umutwe uvuga ngo “Ububiko bwacu—Bakomeje gushikama mu gihe cy’‘isaha yo kugeragezwa,’” mu Munara w’Umurinzi wo ku itariki ya 15 Gicurasi 2013.


^ par. 9 Ibyo bakoze byari bihuje n’ibyavugwaga mu Mubumbe wa VI w’igitabo cyasobanuraga iby’ubutegetsi bw’imyaka igihumbi cyasohotse mu wa 1904 (L’Aurore du Millénium) no mu Munara w’Umurinzi w’i Siyoni wo mu kidage wo muri Kanama 1906. Umunara w’Umurinzi wo muri Nzeri 1915 watumye turushaho gusobanukirwa, uvuga ko Abigishwa ba Bibiliya birinda kujya mu gisirikare. Icyakora, iyo ngingo ntiyasohotse mu igazeti yo mu kidage.






^ (Yes 9:6) Dore umwana yatuvukiye, twahawe umwana w’umuhungu, kandi ubutware buzaba ku bitugu bye. Azitwa Umujyanama uhebuje, Imana ikomeye, Data uhoraho, Umwami w’amahoro.



^ (Kuva 20:13) “Ntukice.

^ ***w12 15/4 pp. 18-21 Hashize imyaka mirongo irindwi mfashe ikinyita cy’umwambaro w’Umuyahudi***
Inkuru ivuga ibyabaye mu mibereho
Hashize imyaka mirongo irindwi mfashe ikinyita cy’umwambaro w’Umuyahudi
Byavuzwe na Leonard Smith
Igihe nari mu kigero cy’imyaka 13, hari imirongo ibiri yo muri Bibiliya yanshimishije cyane. Na n’ubu nyuma y’imyaka isaga 70, ndacyibuka igihe nasobanukirwaga neza amagambo yo muri Zekariya 8:23, avuga iby’ “abantu icumi” bafashe “ikinyita cy’umwambaro w’Umuyahudi.” Babwira uwo Muyahudi bati “turajyana namwe kuko twumvise ko Imana iri kumwe namwe.”
UWO Muyahudi agereranya Abakristo basutsweho umwuka, naho “abantu icumi” bakagereranya abagize “izindi ntama” cyangwa “Abayonadabu,” nk’uko bitwaga icyo gihe (Yoh 10:16). Igihe nasobanukirwaga uko kuri, namenye ko kugira ngo nzabone isohozwa ry’ibyiringiro byanjye byo kuzabaho iteka ku isi, nagombaga gushyigikira mu budahemuka itsinda ry’abasutsweho umwuka.
Nanone kandi, nashishikajwe cyane n’umugani wa Yesu w’ “intama” n’ “ihene” uvugwa muri Matayo 25:31-46. “Intama” zigereranya abantu bemerwa n’Imana mu gihe cy’iminsi y’imperuka, bitewe n’uko bagirira neza abavandimwe ba Kristo basutsweho umwuka bakiri ku isi. Icyo gihe nari Umuyonadabu ukiri muto. Naribwiye nti “umva rero Leonard, niba ushaka ko Kristo akubara mu ntama, ugomba gushyigikira abavandimwe be basutsweho umwuka, ukemera ubuyobozi bwabo kuko Imana iri kumwe na bo.” Ibyo ni byo nakomeje kugenderaho mu gihe cy’imyaka isaga mirongo irindwi.
‘UMWANYA WANJYE NI UWUHE?’
Mama yabatijwe mu mwaka wa 1925, mu nzu twateraniragamo kuri Beteli. Iyo nzu yitwaga Ihema ry’Ibonaniro ry’i Londres, kandi ni yo abavandimwe bo muri ako gace bateraniragamo. Navutse ku itariki ya 15 Ukwakira 1926. Nabatijwe muri Werurwe 1940, mu ikoraniro ryabereye mu mugi wo mu Bwongereza uri ku nkengero z’inyanja, witwa Dover. Nakuze nkunda ukuri ko muri Bibiliya. Kubera ko mama yari Umukristo wasutsweho umwuka, ‘ikinyita cy’umwambaro w’Umuyahudi’ cya mbere navuga ko nafashe, cyari icya mama. Icyo gihe papa na mushiki wanjye mukuru ntibari Abahamya ba Yehova. Twari mu itorero rya Gillingham ryari mu majyepfo y’uburasirazuba bw’u Bwongereza, ahanini ryari rigizwe n’Abakristo basutsweho umwuka. Mama yari intangarugero mu bihereranye no kubwirizanya ishyaka.
Mu ikoraniro ryabereye mu mugi wa Leicester muri Nzeri 1941, hatanzwe disikuru yari ifite umutwe uvuga ngo “Ubudahemuka,” yasobanuraga ikibazo kirebana n’ubutegetsi bw’ikirenga bw’ijuru n’isi. Iyo disikuru ni yo yatumye nsobanukirwa bwa mbere ko turebwa n’ikibazo cyavutse hagati ya Yehova na Satani. Ku bw’ibyo, tugomba kujya mu ruhande rwa Yehova kandi tugakomeza kumubera indahemuka, we Mutegetsi w’Ikirenga w’ijuru n’isi.
Muri iryo koraniro, ikintu cyatsindagirijwe cyane ni umurimo w’ubupayiniya, kandi abakiri bato batewe inkunga yo kwishyiriraho intego yo kuwukora. Disikuru yari ifite umutwe uvuga ngo “Umwanya abapayiniya bafite mu muteguro” yatumye nibaza nti ‘umwanya wanjye ni uwuhe?’ Iryo koraniro ryatumye ndushaho kumva ko jyewe Umuyonadabu mfite inshingano yo gufasha uko nshoboye kose itsinda ry’abasutsweho umwuka mu murimo wo kubwiriza. Muri iryo koraniro ry’i Leicester, nahise nuzuza fomu nsaba kuba umupayiniya.
NKORA UMURIMO W’UBUPAYINIYA MU GIHE CY’INTAMBARA
Ku itariki ya 1 Ukuboza 1941, ubwo nari mfite imyaka 15, nemerewe kuba umupayiniya wa bwite. Mama ni we mupayiniya twakoranye bwa mbere, ariko hashize hafi umwaka yahagaritse ubupayiniya bitewe n’uburwayi. Ibiro by’ishami by’i Londres byahise bimpa undi witwa Ron Parkin, ubu uri muri Komite y’Ibiro by’Ishami byo muri Porto Rico.
Twoherejwe gukorera mu migi ya Broadstairs na Ramsgate iri ku nkengero y’inyanja, mu ntara ya Kent, aho twakodesheje icyumba. Buri kwezi, umupayiniya wa bwite yahabwaga amashilingi 40 (icyo gihe yari amadolari y’Amanyamerika agera ku 8). Ku bw’ibyo, iyo twamaraga kuriha icumbi, twasigaranaga udufaranga duke two kudutunga, kandi nyuma yaho ntitwabaga tuzi aho tuzavana ibyokurya. Ariko Yehova yakomezaga kuduha ibyo twabaga dukeneye.
Twakoraga urugendo rurerure ku magare, tukayanyonga n’imbaraga nyinshi kubera ko yabaga ahetse ibintu byinshi, kandi duhanganye n’imiyaga yaturukaga mu Nyanja y’Amajyaruguru. Nanone kandi, twabaga twugarijwe n’ibisasu indege zateraga, ndetse n’ibindi bisasu Abadage bateraga mu mugi wa Londres bikanyura hejuru y’umugi wa Kent. Hari igihe nari ku igare maze ndasimbuka ngwa mu muferege, ubwo igisasu cyancaga hejuru kigaturikira mu murima wari hafi aho. Nubwo byari bimeze bityo, imyaka twamaze i Kent dukora umurimo w’ubupayiniya yari ishimishije cyane.
NJYA GUKORA KURI BETELI NKIRI MUTO
Igihe cyose mama yavugaga ibya Beteli, yabivugaga yishimye cyane. Yajyaga ambwira ati “nta kindi nakwifuriza kitari ukujya gukora kuri Beteli ukiri muto.” Tekereza ukuntu nishimye cyane kandi nkumva ntunguwe ubwo muri Mutarama 1946 natumirirwaga kujya gufasha kuri Beteli y’i Londres, mu gihe cy’ibyumweru bitatu. Ibyo byumweru birangiye, Pryce Hughes wari uhagarariye ibiro by’ishami yansabye kuguma kuri Beteli. Imyitozo nahaherewe yaramfashije ubuzima bwanjye bwose.
Icyo gihe umuryango wa Beteli y’i Londres wari ugizwe n’abantu 30, abenshi bakaba bari abavandimwe bakiri bato b’abaseribateri, ariko nanone harimo abavandimwe basutsweho umwuka, urugero nka Pryce Hughes, Edgar Clay na Jack Barr, waje kuba umwe mu bari bagize Inteko Nyobozi. Muri icyo gihe nari nkiri muto, nishimiraga gushyigikira abavandimwe ba Kristo nkurikiza ubuyobozi nahabwaga n’abo twakwita “inkingi” banyoboraga!—⁠Gal 2:9.
Umunsi umwe ubwo nari kuri Beteli, umuvandimwe umwe yambwiye ko ku irembo hari mushiki wacu wifuzaga ko tubonana. Natunguwe n’uko yari mama wari uje kundeba afite agapfunyika. Yambwiye ko atari bwinjire kugira ngo atanyicira akazi, ariko ampa ka gapfunyika aragenda. Kari karimo ikoti ry’imbeho. Icyo gikorwa cyuje urukundo cyanyibukije ukuntu Hana yazaniraga umuhungu we Samweli wari ukiri muto ikanzu ubwo yakoraga mu ihema ry’ibonaniro.—⁠1 Sam 2:18, 19.
SINZIGERA NIBAGIRWA IGIHE NAMAZE MU ISHURI RYA GILEYADI
Mu mwaka wa 1947, twatumiriwe kwiga Ishuri rya Gileyadi ribera muri Leta Zunze Ubumwe za Amerika turi abantu batanu mu bakoraga kuri Beteli, maze umwaka wakurikiyeho twiga ishuri rya 11. Tugeze mu ntara ya New York iri mu majyaruguru, ari na ho iryo shuri ryari riri, twasanze hakonje cyane. Nishimiye cyane kuba nari mfite rya koti mama yari yaranzaniye.
Sinzigera nibagirwa amezi atandatu namaze mu Ishuri rya Gileyadi. Kwigana n’abanyeshuri bari baravuye mu bihugu 16, byatumye ndushaho kubona ibintu mu buryo bwagutse. Uretse kuba narahawe imyitozo yatumye ndushaho kugirana imishyikirano myiza na Yehova, nungukiwe cyane no kwifatanya n’Abakristo bakuze mu buryo bw’umwuka. Umwe mu banyeshuri twiganye witwaga Lloyd Barry, umwe mu barimu witwaga Albert Schroeder na John Booth wari uhagarariye imirimo yakorerwaga mu Isambu y’Ubwami (akaba ari na ho hari Ishuri rya Gileyadi) baje kuba mu bari bagize Inteko Nyobozi. Nshimishwa cyane n’inama nziza abo bavandimwe bagiye bampa n’urugero rwiza batangaga babera Yehova n’umuteguro we indahemuka.
NKORA UMURIMO WO GUSURA AMATORERO NKAZA NO GUSUBIRA KURI BETELI
Maze kuva mu Ishuri rya Gileyadi, nahawe inshingano yo gusura amatorero muri leta ya Ohio, muri Leta Zunze Ubumwe za Amerika. Icyo gihe nari mfite imyaka 21 gusa, ariko abavandimwe banyakiranaga urugwiro nubwo nari mfite ishyaka rya gisore. Igihe nakoraga uwo murimo wo gusura amatorero, nigiye byinshi ku bavandimwe b’inararibonye.
Nyuma y’amezi make, natumiriwe gusubira kuri Beteli y’i Brooklyn kugira ngo mpabwe indi myitozo. Muri icyo gihe, namenyanye n’abantu twakwita inkingi, urugero nka Milton Henschel, Karl Klein, Nathan Knorr, T. J. (Bud) Sullivan na Lyman Swingle, bigeze kuba abagize Inteko Nyobozi. Kubona ukuntu bakoraga akazi kabo kandi bagakurikiza amahame ya gikristo byanyigishije byinshi. Byatumye ndushaho kwiringira umuteguro wa Yehova. Nyuma yaho, noherejwe mu Burayi gukomerezayo umurimo.
Mama yapfuye muri Gashyantare 1950. Tumaze kumushyingura, naganiriye na papa na mushiki wanjye Dora, nta guca ku ruhande. Kubera ko ntari nkiba mu rugo kandi mama akaba yari amaze gupfa, nababajije icyo bateganyaga gukora ku birebana n’ukuri. Bari bazi umuvandimwe wari warasutsweho umwuka wari ugeze mu za bukuru witwaga Harry Browning kandi baramwubahaga. Ku bw’ibyo, bemeye kujya bagirana ibiganiro bishingiye kuri Bibiliya. Mu mwaka umwe gusa, papa na Dora barabatijwe. Nyuma yaho papa yaje kuba umukozi w’itorero rya Gillingham. Papa amaze gupfa, Dora yashyingiranywe n’umuvandimwe wizerwa w’umusaza w’itorero witwa Roy Moreton, kandi yakomeje gukorera Yehova mu budahemuka kugeza apfuye mu mwaka wa 2010.
MFASHA MU BUFARANSA
Nkiri ku ishuri, nari narize igifaransa, ikidage n’ikilatini, kandi muri izo ndimi uko ari eshatu, igifaransa ni cyo cyangoraga. Ku bw’ibyo, igihe bansabaga kujya gufasha kuri Beteli y’i Paris mu Bufaransa, numvise ari byiza ariko nanone ngira ubwoba. Mpageze nishimiye cyane gukorana na Henri Geiger, wari uhagarariye iryo shami, akaba yari umuvandimwe wasutsweho umwuka wari ugeze mu za bukuru. Akazi nakoraga si ko buri gihe kabaga koroshye, kandi birumvikana ko nakoraga amakosa menshi, ariko nize byinshi ku bihereranye no kubana n’abandi.
Ikoraniro mpuzamahanga rya mbere ryabaye nyuma y’intambara ryari kubera i Paris mu mwaka wa 1951, kandi nari mu bariteguraga. Umuvandimwe wasuraga amatorero wari ukiri muto witwaga Léopold Jontès, yaje kuri Beteli kugira ngo amfashe. Nyuma yaho, Léopold yaje guhabwa inshingano yo guhagararira ibiro by’ishami. Iryo koraniro ryabereye mu nzu y’imikino yitwa Palais des sports, iri hafi y’Umunara wa Eiffel. Abantu baje muri iryo koraniro bari baturutse mu bihugu 28. Ku munsi wa nyuma w’iryo koraniro, Abahamya 6.000 b’Abafaransa bashimishijwe cyane no kubona hari hateranye abantu 10.456.
Nkigera mu Bufaransa, igifaransa cyanjye cyari gike cyane. Ariko icyarushagaho kubizambya ni uko navugaga ari uko gusa nizeye ko icyo ngiye kuvuga ari cyo. Ariko kandi, iyo udakora amakosa, nta wigera agukosora kandi ibyo bituma utamenya ururimi.
Niyemeje kwikosora niyandikisha mu ishuri ryigishaga abanyamahanga igifaransa. Najyaga kwiga nimugoroba, iyo nabaga ntari bujye mu materaniro. Natangiye gukunda igifaransa, kandi uko imyaka yagendaga ihita narushagaho kugikunda. Byagize akamaro kubera ko nashoboye gufasha ibiro by’ishami by’u Bufaransa mu mirimo y’ubuhinduzi. Nyuma naje kuba umuhinduzi, ngahindura mvana mu cyongereza nshyira mu gifaransa. Guhindurira abavandimwe bo hirya no hino ku isi bavuga igifaransa ibyokurya byo mu buryo bw’umwuka bikungahaye bitangwa n’itsinda ry’umugaragu, byaranshimishaga cyane.—⁠Mat 24:45-47.
NSHAKA UMUGORE NGAHABWA N’IZINDI NSHINGANO
Mu mwaka wa 1956 nashakanye na Esther, akaba yari umupayiniya wo mu Busuwisi twari twarahuye imyaka mike mbere yaho. Twaherewe disikuru y’ishyingirwa mu Nzu y’Ubwami yari hafi ya Beteli y’i Londres (ya yindi kera yitwaga Ihema ry’Ibonaniro ry’i Londres, aho mama yabatirijwe). Umuvandimwe Hughes ni we waduhaye disikuru y’ishyingirwa. Nyina wa Esther yari ahari, kandi na we yari afite ibyiringiro byo kuzajya mu ijuru. Uretse kuba ishyingiranwa ryanjye ryaratumye mbona incuti nziza kandi y’indahemuka, ryanatumye mbona uburyo buhagije bwo gushyikirana na mabukwe mwiza kandi wahaga agaciro ibintu by’umwuka, kugeza igihe yarangirije urugendo rwe rwo ku isi mu mwaka wa 2000.
Jye na Esther tumaze gushyingiranwa, twabaye hanze ya Beteli. Nakomeje kuba umuhinduzi kuri Beteli, Esther we aba umupayiniya wa bwite mu migi mito ikikije Paris. Yashoboye gufasha abantu benshi bahinduka abagaragu ba Yehova. Mu mwaka wa 1964, twatumiriwe kuba kuri Beteli. Hanyuma mu mwaka wa 1976, ubwo hashyirwagaho Komite z’Amashami, nabaye umwe mu bari bagize Komite y’Ishami ryo mu Bufaransa. Esther yakomeje kunshyigikira abigiranye urukundo.
“NTITUZAHORANA ITEKA”
Nshimishwa n’uko nagiye mbona uburyo bwo gusubira ku cyicaro gikuru i New York. Iyo nabaga ndi yo, nahabwaga inama nziza n’abavandimwe banyuranye babaga bagize Inteko Nyobozi. Urugero, igihe kimwe nabwiye umuvandimwe Knorr ko nari mpangayikishijwe n’uko hari ibintu tutari kurangiza ku gihe, maze aramwenyura arambwira ati “wihangayika. Genda ukore gusa.” Kuva icyo gihe, akenshi iyo nabaga mfite ibintu byinshi byo gukora, aho kumera nk’utaye umutwe nafataga ikintu kimwe nkagikora, nakirangiza ngakora ikindi, kandi muri rusange akazi karangiraga neza ku gihe.
Mbere y’uko Yesu apfa, yabwiye abigishwa be ati “ntituzahorana iteka” (Mat 26:11). Natwe abagize izindi ntama tuzi ko tutazahorana ku isi n’abavandimwe ba Kristo basutsweho umwuka. Ku bw’ibyo, kuba maze imyaka isaga 70 nkorana n’abavandimwe benshi basutsweho umwuka, mfashe ikinyita cy’umwambaro w’Umuyahudi, nta cyo nabinganya na cyo.
[Ibisobanuro ahagana hasi ku ipaji]
Niba wifuza kumenya icyo ijambo “Yonadabu” risobanura, reba Umunara w’Umurinzi wo ku itariki ya 15 Gashyantare 2010, ipaji ya 16-17, paragarafu ya 8 n’iya 10.
[Amagambo yatsindagirijwe yo ku ipaji ya 21]
Umuvandimwe Knorr yaramwenyuye, arambwira ati “wihangayika. Genda ukore gusa.”
[Amafoto yo ku ipaji ya 19]
(Ibumoso) mama na papa
(Iburyo) ndi ku ishuri rya Gileyadi mu wa 1948, nambaye rya koti mama yari yarampaye
[Ifoto yo ku ipaji ya 20]
Ndimo mpindura disikuru y’umuvandimwe Lloyd Barry, igihe ibiro by’ishami by’u Bufaransa byegurirwaga Yehova mu mwaka wa 1997
[Amafoto yo ku ipaji ya 21]
(Ibumoso) jye na Esther ku munsi w’ubukwe bwacu
(Iburyo) turi kumwe mu murimo wo kubwiriza









^ ***sn indirimbo 36 “Icyo Imana yateranyirije hamwe”***
Indirimbo ya 36
“Icyo Imana yateranyirije hamwe”
(Matayo 19:5, 6)
1. Mube umugozi
Uboheranyije.
Iyi mihigo yumvwa
N’Imana n’abantu.
Mugabo uzakunde
Umugore wawe.
(INYIKIRIZO)
‘Abahujwe n’Imana
Ntimukabatanye.’
2. Bumviye Imana
Biga Bibiliya,
None ubu bashaka
Imigisha yayo.
Mugore uzakunde
Umugabo wawe.
(INYIKIRIZO)
‘Abahujwe n’Imana
Ntimukabatanye.’
(Reba nanone Itang 2:24; Umubw 4:12; Efe 5:22-33.)



^ ***sn indirimbo 11 Dushimishe umutima wa Yehova***
Indirimbo ya 11
Dushimishe umutima wa Yehova
(Imigani 27:11)
1. Mana twarakwihaye ngo
Dukore ibyo ushaka.
Bityo umutima wawe
Tuwushimishe iteka.
2. Umugaragu wizerwa
Avuga ikuzo ryawe.
Atugaburira neza,
Maze akadukomeza.
3. Uduhe umwuka wera
Ngo tube indahemuka,
Bityo umutima wawe
Tuwushimishe iteka.
(Reba nanone Mat 24:45-47; Luka 11:13; 22:42.)









^ ***sn indirimbo 87 Ubu tubaye umwe***
Indirimbo ya 87
Ubu tubaye umwe
(Itangiriro 2:23, 24)
1. Iri ni ryo gufwa ryanjye
N’umubiri, Sindi jyenyine.
Yah yampaye umufasha,
Abaye uwanjye.
Turi umwe, Dushobora
Kuba icyo yaturemeye:
Umugabo n’umugore,
Turi umuryango.
Yehova, tuzagukorera.
Tuzakomeza gukundana by’ukuri,
Dukomere ku muhigo.
Tuzagira umunezero.
Tuzubahisha Yehova;
Uri urukundo rwanjye.
(Reba nanone Itang 29:18; Umubw 4:9, 10; 1 Kor 13:8.)



^ ***sn indirimbo 3 ‘Imana ni urukundo’***
Indirimbo ya 3
‘Imana ni urukundo’
(1 Yohana 4:7, 8)
1. Imana ni urukundo,
‘Jya ugendana na yo.’
Dukunde  bagenzi bacu,
Tunakore ibyiza.
Tuzaba tugaragaje
Urukundo rwa Kristo.
Biduhesha ubuzima;
Ubuzima nyakuri.
2. Kunda ukuri n’Imana,
Uzakunda n’abandi.
Yiteguye kudufasha;
Iduha imbaraga.
Urukundo ntirutsindwa;
Rwihanganira byose.
Tujye dukundana cyane.
Dukundane by’ukuri.
3. Reka kubika inzika,
Kandi uyikuremo.
Niwiringira Imana,
Izakwigisha rwose.
Ukunde mugenzi wawe,
Urukundo nyakuri.
Tujye twereka abandi
Urukundo rw’Imana.
(Reba nanone Mar 12:30, 31; 1 Kor 12:31–13:8; 1 Yoh 3:23.)



^ ***lv p. 219-p. 221 Icyo Bibiliya ivuga ku birebana no gutana kw’abashakanye no kwahukana***
UMUGEREKA
Icyo Bibiliya ivuga ku birebana no gutana kw’abashakanye no kwahukana
Yehova aba yiteze ko abashakanye bakomera ku ndahiro y’ishyingiranwa. Igihe Yehova yashyingiranyaga umugabo n’umugore ba mbere, yaravuze ati ‘umugabo azomatana n’umugore we, maze bombi babe umubiri umwe.’ Nyuma yaho, Yesu Kristo yasubiyemo ayo magambo, maze yongeraho ati “ku bw’ibyo rero, icyo Imana yateranyirije hamwe ntihakagire umuntu ugitandukanya” (Intangiriro 2:24; Matayo 19:3-6). Bityo, Yehova na Yesu babona ko ishyingiranwa ari umurunga uhuza abashakanye kugeza igihe umwe apfiriye (1 Abakorinto 7:39). Kubera ko ishyingiranwa ari iryera, nta wagombye kubona ko ashobora gutana n’uwo bashakanye igihe ashakiye. Mu by’ukuri, Yehova yanga ko abantu batana bidashingiye ku mpamvu zemewe n’Ibyanditswe.—Malaki 2:15, 16.
Ni iyihe mpamvu yemewe n’Ibyanditswe ishobora gutuma abashakanye batana? Mu by’ukuri, Yehova yanga ubuhehesi n’ubusambanyi (Intangiriro 39:9; 2 Samweli 11:26, 27; Zaburi 51:4). Abona ko ubusambanyi ari ikintu kibi cyane ku buryo yemera ko ari impamvu ishobora gutuma abashakanye batana. (Niba ushaka ibindi bisobanuro ku birebana n’icyo ubusambanyi ari cyo, reba Igice cya 9, paragarafu ya 7.) Yehova aha umwe mu bashakanye wahemukiwe uburenganzira bwo guhitamo kugumana n’uwamuhemukiye cyangwa gutana na we (Matayo 19:9). Ku bw’ibyo, niba umwe mu bashakanye wahemukiwe ahisemo gutana na mugenzi we, ntaba akoze igikorwa Yehova yanga. Ariko nanone, itorero rya gikristo nta we ritera inkunga yo gutana n’uwo bashakanye. Mu by’ukuri, hari imimerere imwe n’imwe ishobora gutuma umwe mu bashakanye wahemukiwe agumana n’uwamuhemukiye, cyane cyane iyo uwahemutse yicujije by’ukuri. Ibyo ari byo byose, abafite impamvu zishingiye ku Byanditswe zituma batana bagomba kwifatira umwanzuro, kandi bakemera n’ingaruka zishobora guturuka kuri uwo mwanzuro.—Abagalatiya 6:5.
Hari imimerere igoye cyane Abakristo bamwe na bamwe bagiye bageramo, bagafata umwanzuro wo kwahukana cyangwa gutana n’uwo bashakanye, nubwo atabaga yasambanye. Icyo gihe, Bibiliya ivuga ko wa wundi ugiye ‘akomeza kuba aho adashatse undi cyangwa se agasubirana’ n’uwo bashakanye (1 Abakorinto 7:11). Uwo Mukristo nta burenganzira aba afite bwo gushyingiranwa n’undi muntu (Matayo 5:32). Reka dusuzume ingero nke z’imimerere yihariye yagiye ituma abantu bahukana.
Kwanga gutunga umuryango ku bushake. Umuryango ushobora gukena cyane, ibintu by’ibanze bikenerwa mu mibereho bikabura, bitewe n’uko umugabo yanze kubitanga kandi afite ubushobozi bwo kubikora. Bibiliya igira iti “iyo umuntu adatunga . . . abo mu rugo rwe, aba yihakanye ukwizera, kandi aba ari mubi cyane hanyuma y’utizera” (1 Timoteyo 5:8). Iyo uwo mugabo adahinduye imyifatire, umugore ashobora gusuzuma niba akwiriye kwahukana kugira ngo arengere ubuzima bwe n’ubw’abana be. Birumvikana ko abasaza b’Abakristo bagombye kwitondera ibirego bivuga ko Umukristo yanze kwita ku muryango we. Umukristo aramutse yanze kwita ku muryango we ashobora gucibwa mu itorero.
Kuba amukubita. Umwe mu bashakanye w’umunyarugomo ashobora gukubita mugenzi we ku buryo ubuzima bwe bwaba buri mu kaga. Iyo uwo munyarugomo ari Umukristo, abasaza bakwiriye kugenzura niba ibyo birego bifite ishingiro. Kugira umujinya mwinshi no kuba umunyarugomo bishobora gutuma umuntu acibwa mu itorero.—Abagalatiya 5:19-21.
Iyo ashyira ubuzima bwe bwo mu buryo bw’umwuka mu kaga. Umwe mu bashakanye ashobora kuba abuza mugenzi we gukomeza kugirana n’Imana imishyikirano myiza cyangwa wenda akagerageza kumuhatira kurenga ku mategeko y’Imana mu buryo runaka. Icyo gihe, umwe mu bashakanye uri mu kaga ashobora gusuzuma niba kwahukana ari bwo buryo bwonyine buzatuma ‘yumvira Imana yo mutegetsi aho kumvira abantu.’—Ibyakozwe 5:29.
Mu mimerere yose igoye cyane nk’iyo tumaze gusuzuma, nta muntu n’umwe wagombye guhatira uwahemukiwe kwahukana cyangwa kugumana n’uwo bashakanye wahemutse. Nubwo Abakristo bakuze mu buryo bw’umwuka hamwe n’abasaza bashobora kubafasha no kubagira inama zishingiye kuri Bibiliya, ntibashobora kumenya buri kantu kose kaba mu mibanire y’umugabo n’umugore. Yehova wenyine ni we ushobora kubimenya. Umugore cyangwa umugabo w’Umukristo wakabiriza ibibazo byo mu muryango we ngo ni ukugira ngo adakomeza kubana n’uwo bashakanye, ntiyaba ahesha Imana icyubahiro kandi ntiyaba yubaha gahunda y’ishyingiranwa. Yehova aba azi uburiganya bwose bwihishe inyuma yo kwahukana, uko umuntu yaba agerageza kubihisha kose. Mu by’ukuri, “ibintu byose byambaye ubusa kandi biratwikuruwe imbere y’amaso y’uzatubaza ibyo twakoze” (Abaheburayo 4:13). Ariko niba iyo mimerere iteje akaga ikomeje kubaho, nta wagombye kunenga Umukristo wahisemo kwahukana kuko abona nta kindi yakora. Uko byagenda kose, “twese tuzahagarara imbere y’intebe y’urubanza y’Imana.”—Abaroma 14:10-12.












^ ***sn indirimbo 45 Jya mbere!***
Indirimbo ya 45
Jya mbere!
(Abaheburayo 6:1)
1. Jya mbere, jya mbere, maze ukure!
Yah ashaka ko tugira ubushobozi.
Rushaho gutunganya umurimo,
Ubone umugisha.
Abantu bose bawukora;
Na Yesu yarawukoraga.
Wisunge Imana bityo utagwa.
Komeza ushikame.
2. Jya mbere, jya mbere, nta kudohoka!
Geza ubutumwa bwiza ku bantu bose.
Singiza Yehova Umwami wacu.
Bwiriza ku nzu n’inzu.
Nubwo uzarwanywa n’abanzi,
Ntibazigere bagukanga.
Ubwami bwa Yehova buri hafi.
Jya wigisha ukuri.
3. Jya mbere, jya mbere, nta kudohoka!
Ubuhanga bwawe ubuteze imbere,
Uterwe inkunga n’umwuka wera.
Ugire ibyishimo.
Ukunde abo ubwiriza,
Unasubire kubasura.
Ufashe bose gutera imbere,
Bityo bamurikirwe.
(Reba nanone Fili 1:27; 3:16; Heb 10:39.)



^ ***sn indirimbo 70 ‘Mumenye neza ibintu by’ingenzi cyane kurusha ibindi’***
Indirimbo ya 70
‘Mumenye neza ibintu by’ingenzi cyane kurusha ibindi’
(Abafilipi 1:10)
1. Tugire ubushishozi cyane
Tumenye iby’ukuri,
Tunamenye ibintu by’ingenzi;
Tumenye ibya ngombwa,
Tubyemere; tubikunde,
Yah yishime;
Tubiboneremo ibyishimo.
Tujye twiga.
Tujye dukora ibyo byose.
2. Ni ibihe bintu by’ingenzi se
Byaruta kubwiriza,
Kubona intama zazimiye
Maze tukazifasha
Kumva neza no kumenya?
Twerekane
Urukundo dukunda abantu,
Tubafashe!
Kubwiriza ni iby’ingenzi.
3. Twite ku bintu by’ingenzi cyane,
Tuzaba mu mahoro.
Tugire ukwizera guhamye
Hamwe n’ibyiringiro.
Tuzamenya n’urukundo;
Tuzaguka.
Ibyo tuzabibona nitwiga,
Tukamenya
Iby’ingenzi tukabyitaho!
(Reba nanone Zab 97:10; Mat 22:37; Yoh 21:15-17; Ibyak 10:42.)









^ par. 7 (Mat 10:1-42) Nuko Yesu ahamagara abigishwa be cumi na babiri maze abaha ubutware bwo gutegeka imyuka mibi kugira ngo bajye bayirukana, no gukiza indwara z’ubwoko bwose n’ubumuga bw’uburyo bwose. 2 Amazina y’izo ntumwa cumi n’ebyiri ni aya: mbere na mbere hari Simoni witwa Petero, na Andereya umuvandimwe we, hakaba Yakobo mwene Zebedayo na Yohana umuvandimwe we, 3 Filipo na Barutolomayo, Tomasi na Matayo  wari umukoresha w’ikoro, Yakobo mwene Alufayo na Tadeyo, 4 Simoni w’Umunyakanani* na Yuda Isikariyota waje kugambanira Yesu. 5 Abo cumi na babiri Yesu yarabatumye, abaha amabwiriza akurikira: “ntimujye mu banyamahanga kandi ntimwinjire mu mugi w’Abasamariya, 6 ahubwo mukomeze kujya mu ntama zazimiye zo mu nzu ya Isirayeli. 7 Aho munyura hose, mugende mubwiriza muvuga muti ‘ubwami bwo mu ijuru buregereje.’ 8 Mukize abarwayi, muzure abapfuye, mukize ababembe, mwirukane abadayimoni. Mwaherewe ubuntu, mutange ku buntu. 9 Ntimwitwaze zahabu cyangwa ifeza cyangwa umuringa byo gushyira mu dufuka mukenyereraho, 10 cyangwa uruhago rurimo ibyo muzarya muri ku rugendo, cyangwa amakanzu abiri, cyangwa inkweto cyangwa inkoni, kuko umukozi akwiriye guhabwa ibyokurya. 11 “Umugi wose cyangwa umudugudu mwinjiyemo, mujye mushaka uwo muri wo ukwiriye, kandi mugume iwe kugeza mugiye. 12 Nimwinjira mu nzu, musuhuze bene urugo mubifuriza amahoro. 13 Niba iyo nzu ikwiriye, igire amahoro muyifuriza, ariko niba idakwiriye, amahoro yanyu abagarukire. 14 Ahantu hose batazabakira cyangwa ngo batege amatwi amagambo yanyu, nimuva muri iyo nzu cyangwa muri uwo mugi, muzakunkumure umukungugu wo mu birenge byanyu. 15 Ndababwira ukuri ko ku Munsi w’Urubanza, igihugu cy’i Sodomu na Gomora kizahabwa igihano cyakwihanganirwa kurusha icy’uwo mugi. 16 “Dore mbohereje mumeze nk’intama hagati y’amasega. Nuko rero, mugire amakenga nk’inzoka, ariko mumere nk’inuma mutagira uburiganya. 17 Mwirinde abantu kuko bazabatanga bakabajyana mu nkiko, kandi bakabakubitira mu masinagogi yabo. 18 Yee, bazabakurubana babajyane imbere y’abatware n’abami babampora, kugira ngo bibe ubuhamya kuri bo no ku mahanga. 19 Icyakora nibabatanga, ntimuzahangayike mwibaza uko muzavuga cyangwa icyo muzavuga, kuko ibyo muzavuga muzabibwirwa muri uwo mwanya. 20 Si mwe muzaba muvuga, ahubwo umwuka wa So ni wo uzaba uvuga binyuze kuri mwe. 21 Umuvandimwe azatanga umuvandimwe we ngo yicwe, na se w’umwana atange umwana we, kandi abana bazahagurukira ababyeyi babo babicishe. 22 Muzangwa n’abantu bose babahora izina ryanjye, ariko uzihangana akageza ku iherezo ni we uzakizwa. 23 Nibabatotereza mu mugi umwe muzahungire mu wundi. Ndababwira ukuri ko mutazarangiza rwose kuzenguruka imigi ya Isirayeli Umwana w’umuntu ataraza. 24 “Umwigishwa ntaruta umwigisha, kandi n’umugaragu ntaruta shebuja. 25 Birahagije ko umwigishwa amera nk’umwigisha, n’umugaragu akamera nka shebuja. Niba abantu barise nyir’urugo Belizebuli, ntibazita batyo abo mu rugo rwe, ndetse bakarushaho? 26 Kubera iyo mpamvu rero, ntimukabatinye. Nta kintu gitwikiriwe kitazatwikururwa, kandi nta n’ibanga ritazamenyekana. 27 Ibyo mbabwirira mu mwijima muzabivugire ahagaragara, kandi ibyo mwumvise mubyongorewe, muzabitangaze muhagaze hejuru y’inzu. 28 Ntimutinye abica umubiri ariko bakaba badashobora kwica ubugingo, ahubwo mutinye ushobora kurimburira ubugingo n’umubiri byombi muri Gehinomu. 29 Mbese ibishwi bibiri ntibigura igiceri kimwe cy’agaciro gake? Nyamara nta na kimwe muri byo kigwa hasi So wo mu ijuru atabimenye. 30 Ndetse n’imisatsi yo ku mutwe wanyu yose irabazwe. 31 Ku bw’ibyo rero, ntimutinye; murusha ibishwi byinshi agaciro. 32 “Umuntu wese wemerera imbere y’abantu ko yunze ubumwe nanjye, nanjye nzemerera imbere ya Data uri mu ijuru ko nunze ubumwe na we. 33 Ariko umuntu wese unyihakanira imbere y’abantu, nanjye nzamwihakanira imbere ya Data uri mu ijuru. 34 Ntimutekereze ko naje kuzana amahoro mu isi; sinaje kuzana amahoro, ahubwo naje kuzana inkota. 35 Naje gutuma abantu batavuga rumwe, ngo umuhungu ahagurukire se, umukobwa ahagurukire nyina, n’umukazana ahagurukire nyirabukwe. 36 Koko rero, abanzi b’umuntu bazaba abo mu rugo rwe. 37 Ukunda se cyangwa nyina kuruta uko ankunda, ntakwiriye kuba uwanjye, kandi ukunda umuhungu we cyangwa umukobwa we kuruta uko ankunda, ntakwiriye kuba uwanjye. 38 Utemera igiti cye cy’umubabaro ngo ankurikire, ntakwiriye kuba uwanjye. 39 Ushaka gukiza ubugingo bwe azabubura, kandi uhara ubugingo bwe ku bwanjye azabubona. 40 “Ubakiriye aba anyakiriye nanjye, kandi unyakiriye aba yakiriye n’uwantumye. 41 Umuntu wakira umuhanuzi kubera ko ari umuhanuzi, azahabwa ingororano y’umuhanuzi, kandi umuntu wakira umukiranutsi kubera ko ari umukiranutsi, azahabwa ingororano y’umukiranutsi. 42 Umuntu wese uha umwe muri aba bato igikombe kimwe gusa cy’amazi afutse yo kunywa, ayamuhereye ko ari umwigishwa, ndababwira ukuri ko atazabura ingororano ye rwose.”

Mt 10:4
 “Umunyakanani” bisobanura “umunyamwete.”


^ par. 8 (Yohana 4:5-30) Nuko agera mu mugi wa Samariya witwaga Sukara, hafi y’isambu Yakobo yahaye umuhungu we Yozefu. 6 Aho ni ho hari iriba rya Yakobo. Icyo gihe Yesu yicara ku iriba bitewe n’uko yari ananijwe n’urugendo. Hari nko ku isaha ya gatandatu. 7 Nuko umugore w’i Samariya aza kuvoma amazi. Yesu aramubwira ati “mpa amazi yo kunywa.” 8 (Abigishwa be bari bagiye mu mugi kugura ibyokurya.) 9 Uwo mugore aramubaza ati “ko uri Umuyahudi nkaba ndi Umusamariyakazi, bishoboka bite ko wansaba amazi yo kunywa?” (Kuko nta mishyikirano Abayahudi bagiranaga n’Abasamariya.) 10 Yesu aramusubiza ati “iyaba waramenye impano y’Imana, ukamenya n’ukubwiye ati ‘mpa amazi yo kunywa,’ uba umusabye akaguha amazi atanga ubuzima.” 11 Aramubwira ati “Nyagasani, nta n’indobo ufite yo kuvomesha kandi iriba ni rirerire. None se ayo mazi y’ubuzima urayakura he? 12 None se uruta sogokuruza Yakobo waduhaye iri riba, kandi na we ubwe n’abana be n’amatungo ye bakaba baranywaga ku mazi yaryo?” 13 Yesu aramusubiza ati “umuntu wese unywa kuri aya mazi azongera kugira inyota. 14 Umuntu wese unywa ku mazi nzamuha ntazagira inyota ukundi, ahubwo amazi nzamuha azaba isoko y’amazi idudubiza muri we, kugira ngo itange ubuzima bw’iteka.” 15 Uwo mugore aramubwira ati “Nyagasani, mpa kuri ayo mazi kugira ngo ntazongera kugira inyota cyangwa ngo mpore nza hano kuvoma.” 16 Aramusubiza ati “genda uhamagare umugabo wawe maze muze hano.” 17 Uwo mugore aramusubiza ati “nta mugabo ngira.” Yesu aramubwira ati “ubivuze neza, ubwo uvuze uti ‘nta mugabo ngira.’ 18 Wagize abagabo batanu kandi n’uwo ufite ubu si umugabo wawe. Aho uvuze ukuri.” 19 Uwo mugore aramubwira ati “Nyagasani, menye ko uri umuhanuzi. 20 Ba sogokuruza basengeraga kuri uyu musozi, ariko mwe mukavuga ko i Yerusalemu ari ho abantu bakwiriye gusengera.” 21 Yesu aramubwira ati “mugore nyizera. Igihe kigiye kuza ubwo muzaba mutagisengera Data kuri uyu musozi cyangwa i Yerusalemu. 22 Mwe musenga uwo mutazi; twe dusenga uwo tuzi kuko agakiza gaturuka mu Bayahudi. 23 Ariko kandi igihe kigiye kugera, ndetse ubu cyageze, ubwo abasenga by’ukuri bazasengera Data mu mwuka no mu kuri; kandi koko, Data ashaka abameze nk’abo kugira ngo bamusenge. 24 Imana ni Umwuka, kandi abayisenga bagomba kuyisenga mu mwuka no mu kuri.” 25 Uwo mugore aramubwira ati “nzi ko Mesiya witwa Kristo ari hafi kuza. Igihe cyose azazira azatubwira ibintu byose yeruye.” 26 Yesu aramubwira ati “jyewe uvugana nawe ndi we.” 27 Muri uwo mwanya abigishwa be baba barahageze, batangazwa n’uko yavuganaga n’umugore. Birumvikana ariko ko nta n’umwe wamubajije ati “urashaka iki?,” cyangwa ati “kuki uvugana na we?” 28 Nuko uwo mugore asiga ikibindi cye ajya mu mugi, abwira abantu ati 29 “nimuze murebe umuntu wambwiye ibintu byose nakoze. Mbese aho ntiyaba ari we Kristo?” 30 Bava mu mugi bajya aho Yesu yari ari.



^ par. 8 (Luka 5:27-39) Ibyo birangiye, arasohoka yitegereza umukoresha w’ikoro witwaga Lewi yicaye ku biro by’imisoro, aramubwira ati “nkurikira ube umwigishwa wanjye.” 28 Nuko asiga byose, arahaguruka aramukurikira. 29 Nanone Lewi ategura ibirori bikomeye byo kumwakira mu nzu ye, kandi hari abakoresha b’ikoro benshi n’abandi bantu bari bicaranye na we basangira. 30 Abafarisayo n’abanditsi babo babibonye bitotombera abigishwa be bati “kuki musangira n’abakoresha b’ikoro n’abanyabyaha ibyokurya n’ibyokunywa?” 31 Yesu arabasubiza ati “abazima si bo bakeneye umuganga, ahubwo abarwayi ni bo bamukeneye. 32 Sinazanywe no guhamagara abakiranutsi, ahubwo nazanywe no guhamagara abanyabyaha kugira ngo bihane.” 33 Baramubwira bati “abigishwa ba Yohana biyiriza ubusa kenshi kandi bagasenga binginga, abigishwa b’Abafarisayo na bo ni uko; ariko abigishwa bawe bo bararya kandi bakanywa.” 34 Yesu arabasubiza ati “ntimushobora gutegeka incuti z’umukwe kwiyiriza ubusa igihe cyose umukwe akiri kumwe na zo. 35 Icyakora, igihe kizagera ubwo umukwe azabakurwamo; icyo gihe ni bwo baziyiriza ubusa.” 36 Akomeza abacira umugani ati “nta wukata ikiremo ku mwenda mushya ngo agitere ku mwenda ushaje, kuko iyo abikoze ikiremo gishya kirawuca, kandi ikiremo cyo ku mwenda mushya ntikijya ku mwenda ushaje ngo bihwane. 37 Nanone kandi, nta wushyira divayi nshya mu mpago z’uruhu zishaje, kuko abikoze iyo divayi nshya yaturitsa impago maze ikameneka, n’izo mpago zikangirika. 38 Ahubwo divayi nshya igomba gushyirwa mu mpago nshya z’uruhu. 39 Nta muntu wanyoye kuri divayi ikuze wifuza kunywa inshya, kuko avuga ati ‘ikuze ni yo nziza.’”



^ par. 10 (Luka 5:1-11) Igihe kimwe, abantu bari bateze Yesu amatwi ubwo yari ahagaze iruhande rw’ikiyaga cya Genesareti yigisha ijambo ry’Imana, maze batangira kumubyiganiraho. 2 Nuko abona amato abiri atsitse ku nkombe z’icyo kiyaga, ariko abarobyi bari bayavuyemo boza inshundura zabo. 3 Yurira ubwato bumwe muri ubwo bwari ubwa Simoni, amusaba gutsura ubwato ho gato ngo buve ku nkombe. Hanyuma yicara muri ubwo bwato atangira kwigisha abantu. 4 Amaze kubigisha, abwira Simoni ati “nimwigire aho amazi ari maremare maze mumanurire inshundura zanyu mu mazi mufate amafi.” 5 Ariko Simoni aramusubiza ati “Mwigisha, twakesheje ijoro ryose tugoka ntitwagira icyo dufata. Ariko kuko ubimbwiye, reka nzimanuriremo.” 6 Bazimanuriyemo bafata amafi menshi cyane, ku buryo n’inshundura zabo zatangiye gucika. 7 Nuko barembuza bagenzi babo bari mu bundi bwato ngo baze babafashe. Baraza maze buzuza ayo mato yombi, ku buryo yatangiye kurengerwa. 8 Simoni Petero abibonye yikubita imbere ya Yesu aramubwira ati “va aho ndi Mwami, kuko ndi umunyabyaha.” 9 Ayo mafi bari bamaze gufata yatumye we n’abo bari kumwe bose batangara cyane, 10 kandi Yakobo na Yohana bene Zebedayo bafatanyaga na Simoni, na bo baratangaye cyane. Ariko Yesu abwira Simoni ati “witinya, kuko uhereye ubu uzajya uroba abantu.” 11 Nuko basubiza amato yabo imusozi, basiga byose baramukurikira.






^ ***sn indirimbo 93 ‘Mujye mureka umucyo wanyu umurike’***
Indirimbo ya 93
‘Mujye mureka umucyo wanyu umurike’
(Matayo 5:16)
1. Yesu yategetse ko tumurika,
Nk’izuba ryaka ngo bose babone.
Ijambo ry’Imana riramurika.
Nimucyo dutangaze umucyo waryo.
2. Ubutumwa bwiza bw’Ubwami bwa Yah,
Bunahumuriza abapfushije.
Ibyanditswe ni byo bituyobora;
Tumurika binyuze no ku magambo.
3. Ibikorwa byiza, biramurika,
Amagambo yacu ni nk’amasaro.
Ibikorwa byacu nibimurike,
Ni bwo bizashimisha Imana yacu.
(Reba nanone Zab 119:130; Mat 5:14, 15, 45; Kolo 4:6.)



^ ***sn indirimbo 96 Dushake abakwiriye***
Indirimbo ya 96
Dushake abakwiriye
(Matayo 10:11-15)
1. Mu bihereranye no kubwiriza,
Umwami yaravuze ngo
‘Aho mujya hose, mujye mushaka
Abakeneye iby’umwuka.
Mujye musuhuza bene urugo,
Mubifuriza amahoro.
Niba hari bamwe babamaganye,
Muzahindukire mugende.’
2. Yesu yavuze ko ubakiriye
Imana izamufasha.
Ukwiriye ubuzima bw’iteka,
Uwo azifatanya namwe.
Ntimukibaze ibyo muzavuga,
Kuko Yah ari kumwe namwe.
Nimutanga igisubizo cyiza,
Kizafasha aboroheje.
(Reba nanone Ibyak 13:48; 16:14; Kolo 4:6.)



^ ***be p. 62-p. 64 par. 5 Uko wakongera ubuhanga bwo kuganira***
Uko wakongera ubuhanga bwo kuganira
MBESE, muri rusange kuganira n’abandi birakorohera? Abantu benshi iyo batekereje ko bagiye kuganira n’umuntu, cyane cyane uwo bataziranye, bibatera ubwoba. Bene abo bantu bashobora kuba babiterwa n’uko bagira amasonisoni. Bashobora gutekereza bati ‘ni iki ndi buvuge? Ndahera he? Ndakomereza ku ki?’ Hari abantu bashobora gusa n’abiharira ijambo mu kiganiro, kubera ko baba biyizeye kandi bakunda gusabana. Ikibazo bashobora kugira ni ukureka ngo abandi na bo bagire icyo bavuga no kwitoza gutegera amatwi ibyo abandi bavuga. Bityo, twese hamwe, twaba tugira amasonisoni cyangwa dukunda gusabana, tugomba gukomeza kwihingamo ubuhanga bwo kuganira.
Tangirira imuhira
Niba ushaka kongera ubuhanga bwo kuganira, kuki utatangirira imuhira? Ibiganiro byubaka bishobora gutuma umuryango urushaho kugira ibyishimo.
Urufunguzo rw’ibanze rwo kugirana n’abandi ibiganiro byubaka, ni ukubitaho mu buryo bwimbitse (Guteg 6:6, 7; Imig 4:1-4). Iyo twitaye ku muntu, dushyikirana na we kandi tugatega amatwi igihe ashaka kugira icyo avuga. Ikindi kintu cy’ingenzi ni ukuba dufite ikintu cy’agaciro dushobora kuvuga. Niba dufite gahunda ya buri gihe yo gusoma no kwiga Bibiliya, tuzaba dufite byinshi twageza ku bandi. Gukoresha neza agatabo Dusuzume Ibyanditswe Buri Munsi bishobora kudushishikariza kuganira n’abandi. Dushobora kuba twabonye ikintu gishimishije mu murimo wo kubwiriza. Dushobora kuba twasomye ikintu cyakwigisha abandi cyangwa kikabasetsa. Twagombye kugira akamenyero ko kugeza bene ibyo bintu ku bagize umuryango wacu mu gihe cy’ibiganiro byubaka. Nanone, ibyo bizadufasha kuganira n’abandi batari abo mu muryango wacu.
Kuganira n’umuntu mutaziranye
Abantu benshi usanga batihutira kuganira n’umuntu bataziranye. Ariko kubera urukundo Abahamya ba Yehova bakunda Imana na bagenzi babo, bashyiraho imihati ivuye ku mutima kugira ngo bitoze kuganira n’abandi mu rwego rwo kubagezaho ukuri kwa Bibiliya. Ni iki cyagufasha kugira amajyambere muri ibyo?
Ihame rigaragara mu Bafilipi 2:4 rifite akamaro kenshi. Duterwa inkunga yo ‘kutizirikana ubwacu gusa, ahubwo tukazirikana n’abandi.’ Bitekerezeho muri ubu buryo: niba nta na rimwe wigeze uhura n’uwo muntu, na we aba akubona nk’umuntu atazi. Ni gute wamufasha kumva yisanzuye? Inseko isusurutse hamwe n’indamukanyo ya gicuti bizabigufashamo. Ariko kandi, hari ibindi byinshi ugomba gusuzuma.
Ushobora kuba wamuvurunze mu bitekerezo. Mbese, uramutse ugerageje kuganira na we ku bitekerezo byawe, utitaye ku bye, ubona ko byamushimisha? Ni iki Yesu yakoze igihe yahuriraga n’Umusamariyakazi ku iriba? Uwo mugore yatekerezaga kwivomera amazi gusa. Icyo ni cyo Yesu yahereyeho atangiza ikiganiro cye, hanyuma bidatinze agihinduramo ikiganiro gishishikaje gihereranye n’iby’umwuka.—Yoh 4:7-26.
Niba uzi kwitegereza, nawe ushobora gutahura icyo abantu baba batekerezaho. Mbese, uwo muntu yaba asa n’uwishimye, cyangwa yaba ababaye? Yaba se ageze mu za bukuru, wenda afite n’ubumuga? Waba se ubona igihamya cy’uko afite abana bato mu rugo? Mbese, uwo muntu yaba asa n’ukize, cyangwa yaba asa n’ubona ikimutunga bimugoye? Imitako yo mu nzu ye cyangwa ibintu by’umurimbo yambaye, byaba bigaragaza ko ari mu idini iri n’iri? Uramutse witaye kuri bene ibyo bintu mu gihe uramutsa uwo muntu, ashobora kubona ko hari icyo muhuriyeho.
Niba utavuganye na nyir’inzu imbona nkubone, wenda mukavugana uri inyuma y’urugi rufunze, ni uwuhe mwanzuro wafata? Uwo muntu ashobora kuba arangwa n’ubwoba mu mibereho ye. Mbese, ntiwakwifashisha icyo kintu uba umumenyeho, maze ugatangiza ikiganiro aho ku muryango?
Mu duce tumwe na tumwe, birashoboka ko wagirana n’umuntu ikiganiro binyuriye mu kuvuga ikintu runaka kikwerekeyeho, urugero nk’imibereho wakuriyemo, impamvu wamusuye, impamvu wizera Imana, icyatumye wiga Bibiliya n’ukuntu Bibiliya yagufashije (Ibyak 26:4-23). Birumvikana ariko ko ibyo bisaba amakenga kandi ko ugomba kubikora hari intego yumvikana ugamije. Ibyo bishobora gusunikira uwo muntu kugira icyo akubwira ku bimwerekeyeho ndetse n’uko abona ibintu.
Mu mico imwe n’imwe, kwakira abantu batazwi ni ibintu bisanzwe. Abantu bashobora guhita bagusaba kwinjira mu nzu no kwicara. Igihe umaze kwicara, iyo ubajije amakuru mu kinyabupfura, hanyuma ugatega amatwi nta buryarya igisubizo, nyir’inzu na we ashobora gutega amatwi ibyo ushaka kuvuga. Hari abandi bishimira abashyitsi cyane kurushaho, bityo mukaba mushobora kumara igihe kirekire muramukanya. Muri icyo gihe cyo kuramukanya, bashobora kubona ko hari ibintu muhuriyeho. Ibyo bishobora gutuma mugirana ikiganiro gikungahaye ku bintu by’umwuka.
Byagenda bite se niba mu karere utuyemo haba abantu benshi bavuga indimi utazi? Ni gute wagirana na bo ibiganiro? Uramutse umenye nibura amagambo y’indamukanyo yoroheje yo muri zimwe muri izo ndimi, abo bantu bashobora kubona ko ubitayeho. Ibyo bishobora gutuma mugirana ibiganiro birambuye kurushaho.
Uko wakomeza ikiganiro
Niba ushaka ko ikiganiro gikomeza, garagaza ko ushishikajwe n’ibitekerezo by’uwo muvugana. Mutere inkunga yo kugira icyo avuga igihe cyose abishakiye. Ibibazo bitoranyijwe neza bishobora kugufasha. Ibibazo bituma aguhishurira ibyo atekereza ni byo byiza kurusha ibindi, kubera ko bimusaba gusubiza ibirenze ibi byo kuvuga ngo yego cyangwa oya. Urugero, umaze nko kuvuga ikibazo gihangayikishije abantu bo mu karere atuyemo, ushobora kumubaza uti “utekereza ko icyo kibazo cyatewe n’iki?”, cyangwa uti “utekereza ko umuti wacyo ari uwuhe?”
Igihe ubajije ikibazo, tega amatwi igisubizo witonze. Garagaza ko bigushishikaje by’ukuri ugira ijambo uvuga cyangwa ukora ikimenyetso kigaragaza ko ubyemera. Ntukamuce mu ijambo. Zirikana ibyo avuga, nta rwikekwe. Jya ‘wihutira kumva, ariko utinde kuvuga’ (Yak 1:19). Igihe usubiza, garagaza ko mu by’ukuri wari uteze amatwi ibyo yavugaga.
Icyakora, zirikana ko atari buri muntu wese uzajya asubiza ku bibazo uzabaza. Kuri bamwe, igisubizo batanga ni ukukwicira akajisho cyangwa kumwenyura byonyine. Abandi bashobora kwivugira gusa ngo yego cyangwa oya. Ntugacike intege. Gira ukwihangana. Ntukamuhatire gukomeza ikiganiro. Niba uwo muntu yishimiye kugutega amatwi, boneraho umwanya wo kumugezaho ibitekerezo byubaka byo mu Byanditswe. Nyuma y’igihe runaka, uwo muntu ashobora kugufata nk’incuti. Hari igihe wenda yazishimira kukugezaho ibitekerezo bye nta cyo yishisha.
Igihe uvugana n’abandi, jya uzirikana uko uzagaruka. Niba umuntu akubajije ibibazo byinshi, subiza bimwe muri byo, ariko ugire ikibazo kimwe cyangwa bibiri usigariza ubutaha ubwo muzaba mwongeye kuganira. Musezeranye ko ugiye gukora ubushakashatsi, hanyuma ukazamugezaho ibyo wabonye. Niba nta bibazo yabajije, ushobora kurangiza ikiganiro cyanyu umubaza ikibazo ukeka ko cyamushishikaza. Musezeranye ko muzakiganiraho ubutaha ugarutse kumusura. Ushobora kubona ibitekerezo byinshi mu gitabo Comment raisonner à partir des Écritures, mu gatabo Ni Iki Imana Idusaba?, no mu magazeti mashya y’Umunara w’Umurinzi na Réveillez-vous!



^ ***be p. 52-p. 54 par. 4 Gutegura disikuru y’abantu bose*** >>
Gutegura disikuru y’abantu bose
BURI cyumweru, amatorero y’Abahamya ba Yehova hafi ya yose ateganya disikuru y’abantu bose ishingiye kuri Bibiliya. Niba uri umusaza cyangwa umukozi w’imirimo, mbese, waba utanga igihamya cy’uko utanga disikuru cyangwa ukigisha neza mu ruhame? Niba ari uko biri, ushobora gusabwa gutanga disikuru y’abantu bose. Ishuri ry’Umurimo wa Gitewokarasi ryafashije abavandimwe bagera ku bihumbi bibarirwa muri za mirongo kuzuza ibisabwa abifuza iyo nshingano. Igihe usabwe gutanga disikuru y’abantu bose, ni hehe wagombye gutangirira?
Iga ibikubiye ku rupapuro rwa disikuru
Mbere yo gutangira gukora ubushakashatsi, soma ibikubiye ku rupapuro rwawe rwa disikuru kandi ubitekerezeho, kugeza ubwo ubisobanukiwe neza. Zirikana igitekerezo rusange, ari cyo mutwe wa disikuru. Ni iki ugomba kwigisha abaguteze amatwi? Intego yawe ni iyihe?
Menya neza udutwe duto tugize ingingo z’ingenzi, hanyuma udusesengure. Ni irihe sano riri hagati ya buri gatwe gato n’igitekerezo rusange cya disikuru? Munsi ya buri ngingo y’ingenzi, hari izindi ngingo ziyunganira. Ibitekerezo bizishyigikira biba biri munsi yazo. Reba ukuntu buri gice cya disikuru gikomereza ku kikibanziriza, kikinjira mu gikurikiyeho kandi kigafasha mu kugera ku ntego ya disikuru. Iyo umaze gusobanukirwa igitekerezo rusange cya disikuru, intego yayo n’ukuntu ibitekerezo by’ingenzi bifasha kuyigeraho, ubwo noneho uba ushobora gutangira kubakira ingingo zawe.
Ugitangira, ushobora kwibonera ko ari iby’ingirakamaro gufata disikuru yawe igizwe na disikuru ntoya enye cyangwa eshanu, bitewe n’ingingo z’ingenzi zirimo. Tegura izo disikuru ntoya imwe imwe.
Urupapuro rwa disikuru wahawe ni urwo kugufasha gutegura. Si urwo gusomeraho utanga disikuru yawe. Rwagereranywa n’igikanka. Mu buryo bw’ikigereranyo, bizaba ngombwa ko usa n’urwambika umubiri, uruhe umutima n’umwuka w’ubuzima.
Gukoresha imirongo y’Ibyanditswe
Inyigisho za Yesu Kristo n’iz’abigishwa be zari zishingiye ku Byanditswe (Luka 4:16-21; 24:27; Ibyak 17:2, 3). Nawe ushobora kubigenza utyo. Disikuru yawe igomba kuba ishingiye ku Byanditswe. Aho gusobanura no kugaragaza uko ibitekerezo byatanzwe ku rupapuro rwa disikuru byashyirwa mu bikorwa gusa, reba uko Ibyanditswe bishyigikira ibyo bitekerezo, hanyuma wigishe ushingiye ku Byanditswe.
Mu gihe utegura disikuru yawe, suzuma buri murongo watanzwe ku rupapuro rwa disikuru. Reba icyo imirongo iwukikije ivuga. Hari imirongo imwe n’imwe iba igufasha gusobanukirwa ibintu runaka gusa. Yose si ko ugomba kuyisoma cyangwa kuyivugaho mu gihe utanga disikuru yawe. Toranya ibereye abaguteze amatwi kurusha indi. Niwibanda ku mirongo yatanzwe ku rupapuro rwa disikuru, ushobora kutazakenera gukoresha imirongo y’Ibyanditswe y’inyongera.
Disikuru yawe ntizaba nziza bitewe n’umubare w’imirongo y’Ibyanditswe wakoresheje; ahubwo, bizaterwa n’ukuntu wigisha. Niba ugiye gusoma umurongo w’Ibyanditswe, banza ugaragaze impamvu wawuhisemo. Teganya igihe cyo kugaragaza uko washyirwa mu bikorwa. Niba umaze gusoma umurongo runaka, komeza ubumbure Bibiliya yawe mu gihe uwusobanura. Abaguteze amatwi ntibazabura kukwigana. Ni gute watuma abaguteze amatwi bashishikazwa n’ibyo uvuga kandi ukabafasha kungukirwa n’Ijambo ry’Imana mu buryo bwuzuye kurushaho (Neh 8:8, 12)? Ushobora kubigeraho binyuriye mu kubasobanurira ibyo uvuga, kubitangaho ingero no kugaragaza uko byashyirwa mu bikorwa.
Gusobanura. Niba uteganya gusobanura umurongo w’ingenzi, ibaze uti ‘ni iki uyu murongo usobanura? Kuki nzawifashisha muri disikuru yanjye? Ni iki abateze amatwi bazawibazaho?’ Bishobora kuba ngombwa ko usuzuma imirongo iwukikije, icyatumye wandikwa, imimerere wandikiwemo, imbaraga amagambo yakoreshejwe afite n’intego umwanditsi wahumekewe yari afite awandika. Ibyo bisaba ubushakashatsi. Uzabona ibitekerezo by’agaciro kenshi bitabarika mu bitabo byateguwe n’“[u]mugaragu ukiranuka w’ubwenge” (Mat 24:45-47). Ntukagerageze gusobanura ibintu byose bifitanye isano n’uwo murongo, ahubwo, uhuje n’ingingo uvugaho, sobanura impamvu wasabye abateze amatwi gukurikira muri Bibiliya zabo igihe wawubasomeraga.
Gutanga ingero. Ingero zituma abateze amatwi basobanukirwa neza cyangwa zikabafasha kwibuka ingingo cyangwa ihame uba wavuzeho. Ingero zifasha abantu gusobanukirwa icyo wababwiye no kugihuza n’ibintu basanzwe bazi. Uko ni ko Yesu yabigenje igihe yatangaga cya Kibwiriza cye cyo ku Musozi kizwi cyane. “Ibiguruka mu kirere,” “uburabyo bwo mu gasozi,” “irembo rifunganye,” “inzu [yo] ku rutare” n’ibindi nk’ibyo, byatumye inyigisho ye igira ireme, yumvikana neza kandi ntiyibagirana.—Mat, igice cya 5–7.
Kugaragaza uko ibintu byashyirwa mu bikorwa. Gusobanura umurongo w’Ibyanditswe no kuwutangaho ingero bituma abantu bunguka ubumenyi, ariko kugaragaza uko ubwo bumenyi bwashyirwa mu bikorwa ni byo bigira ingaruka nziza. Ni iby’ukuri ko gushyira mu bikorwa ubutumwa bwa Bibiliya ari inshingano y’abateze amatwi, ariko ushobora kubafasha kwiyumvisha icyo bagomba gukora. Niba umaze kwizera neza ko abaguteze amatwi bamaze gusobanukirwa umurongo urimo uvugaho kandi ko babona aho uhuriye n’ingingo ushaka kubumvisha, fata igihe cyo kubereka ingaruka uwo murongo ushobora kugira ku myizerere yacu no ku myifatire yacu. Garagaza inyungu zibonerwa mu kwiyambura ibitekerezo bikocamye cyangwa imyifatire mibi idahuje n’ukuri urimo uvugaho.
Igihe utekereza ku kuntu imirongo runaka yashyirwa mu bikorwa, ibuka ko abaguteze amatwi bakuriye mu mimerere inyuranye kandi ko bahangana n’ibibazo bitandukanye cyane. Bashobora kuba barimo abamaze igihe gito bashimishijwe, abakiri bato, abageze mu za bukuru, n’abahanganye n’ibindi bibazo binyuranye. Tanga disikuru ihuje n’ibibazo byabo kandi ivuga ibintu bibaho koko. Irinde gutanga inama zisa n’aho zigaragaza ko hari itsinda runaka ry’abantu bake gusa wibandaho.
Imyanzuro utanga disikuru afata
Hari imyanzuro imwe n’imwe iba yagufatiwe ku bihereranye na disikuru yawe. Ingingo z’ingenzi hamwe n’igihe ugomba kugenera buri mutwe w’ingenzi biba bigaragara neza. Indi myanzuro yose ugomba kuyifatira. Ushobora guhitamo gutinda ku tugingo tumwe two mu mutwe w’ingenzi, utundi ukatumaraho igihe gito. Ntukumve ko ugomba gutsindagiriza buri kagingo mu rugero rumwe. Ibyo bishobora gutuma utanga disikuru yawe uhushura kandi ukananiza abaguteze amatwi. Ni gute ushobora kumenya agatwe wavugaho mu buryo burambuye n’ako wavugaho muri make gusa cyangwa wihitira? Ibaze uti ‘ni izihe ngingo zizamfasha kumvikanisha igitekerezo cy’ingenzi gikubiye muri disikuru yanjye? Ni izihe ngingo zishobora gutuma abateze amatwi bungukirwa cyane kurushaho? Mbese, nimvanamo umurongo runaka w’Ibyanditswe n’ingingo ifitanye isano na wo, bizatuma ibihamya nshaka gutanga bitagira imbaraga?’
Kora uko ushoboye kose wirinde gukekeranya no gutanga ibitekerezo byawe bwite. Ndetse n’Umwana w’Imana, ari we Yesu Kristo, yirinze kuvuga amagambo ‘ye ubwe’ (Yoh 14:10). Menya ko impamvu ituma abantu baza mu materaniro y’Abahamya ba Yehova, ari ukugira ngo bumve uko twiga Bibiliya. Niba uzwiho kuba utanga disikuru neza, birashoboka ko biterwa n’uko wihatira kuterekeza ibitekerezo by’abaguteze amatwi kuri wowe ubwawe, ahubwo ko ubyerekeza ku Ijambo ry’Imana. Ku bw’ibyo, disikuru zawe zirishimirwa.—Fili 1:10, 11.
Iyo umaze gufata disikuru yawe ukayikungahaza uyishyiramo ibisobanuro bishingiye ku Byanditswe, ahasigaye uba ugomba kuyisubiramo. Ni iby’ingenzi kubikora mu ijwi riranguruye. Icya ngombwa ni uko uzirikana ingingo z’ingenzi zose. Ugomba kuba wizeye neza ibyo uvuga muri disikuru yawe, ukayiha imbaraga, kandi ugatanga disikuru yawe ivuga iby’ukuri ufite ibyishimo. Mbere yo gutanga disikuru yawe, ibaze uti ‘ni iki nshaka kugeraho?’ Nanone wongere wibaze uti ‘mbese, ingingo z’ingenzi zaba zigaragara neza? Mbese, disikuru yanjye yaba koko ishingiye ku Byanditswe? Mbese, umuntu ashobora guhita abona aho buri gitekerezo cy’ingenzi gihuriye n’ikigikurikiye? Mbese, iyi disikuru yaba isunikira abantu kunyurwa n’ibyo Yehova aduha? Mbese, umusozo waba ufitanye isano ritaziguye n’igitekerezo rusange cya disikuru, waba se wereka abateze amatwi icyo bagomba gukora, kandi se waba ubashishikariza kugikora?’ Niba ushobora gusubiza yego kuri ibyo bibazo byose, uzaba ushobora ‘kugaragaza ubuhanga uko bikwiriye,’ ku bw’inyungu z’itorero no ku bw’ikuzo rya Yehova!—Imig 15:2.



^ ***be p. 56-p. 61 par. 3 Ihingemo ubushobozi bwo kwigisha*** <<
Ihingemo ubushobozi bwo kwigisha
WWIGISHA ufite iyihe ntego? Niba umaze igihe gito ubaye umubwiriza w’Ubwami, nta gushidikanya ko wifuza kumenya uko wayobora icyigisho cya Bibiliya cyo mu rugo, kubera ko Yesu yahaye abigishwa be inshingano yo guhindura abantu abigishwa (Mat 28:19, 20). Niba umaze kuba inararibonye muri uwo murimo, birashoboka ko ufite intego yo kurushaho kugera ku mitima y’abo ushaka gufasha. Niba uri umubyeyi, nta gushidikanya ko wifuza kwigisha abana bawe ubashishikariza kwiyegurira Imana (3 Yoh 4). Niba uri umusaza cyangwa ukaba wihatira kumuba, birashoboka ko wifuza kuzajya utanga disikuru zishobora gusunikira abakumva kurushaho gushimira Yehova no guha agaciro inzira ze. Ni gute wagera kuri izo ntego?
Vana isomo ku Mwigisha Mukuru, ari we Yesu Kristo (Luka 6:40). Iyo Yesu yabaga abwira imbaga y’abantu ku musozi cyangwa avugana n’abantu bake babaga bagenda mu nzira, ibyo yavugaga n’ukuntu yabivugaga byagiraga ingaruka zirambye. Yesu yakanguraga ubwenge n’imitima by’abamwumvaga, kandi yatangaga ingero zifatika bashoboraga kumva. Mbese, nawe ushobora kubigenza utyo?
Ishingikirize kuri Yehova
Kuba Yesu yari afitanye imishyikirano ya bugufi na Se wo mu ijuru no kuba yari afite umwuka w’Imana, ni byo byongereye ubushobozi bwe bwo kwigisha. Mbese, waba usengana umwete usaba Yehova kugufasha kuyobora neza icyigisho cya Bibiliya cyo mu rugo? Niba se uri umubyeyi, waba buri gihe usenga Imana uyisaba ubuyobozi mu birebana n’uko wakwigisha abana bawe? Mbese, waba usenga ubivanye ku mutima iyo ugiye gutanga disikuru cyangwa kuyobora amateraniro? Uko kwishingikiriza kuri Yehova mu isengesho, bizagufasha kurushaho kuba umwigisha mwiza.
Nanone kwishingikiriza kuri Yehova bigaragarira mu kwisunga Ijambo rye, Bibiliya. Mu isengesho Yesu yabwiye Se mu ijoro rya nyuma ry’ubuzima bwe ari umuntu utunganye, yagize ati “nabahaye ijambo ryawe” (Yoh 17:14). Nubwo Yesu yari inararibonye, nta na rimwe yigeze avuga ibye ubwe. Buri gihe yavugaga ibyo Se yamwigishije, bityo akaba yaradusigiye urugero dukwiriye gukurikiza (Yoh 12:49, 50). Ijambo ry’Imana riri muri Bibiliya, rifite imbaraga zo kugira ingaruka ku bantu, ni ukuvuga ku bikorwa, ibitekerezo hamwe n’ibyiyumvo byabo (Heb 4:12). Uko ugenda urushaho kumenya Ijambo ry’Imana ari na ko witoza kurikoresha neza mu murimo, ni na ko ugenda wihingamo ubushobozi bwo kwigisha burehereza abantu ku Mana.—2 Tim 3:16, 17.
Hesha Yehova ikuzo
Kuba umwigisha wigana Kristo birenze ibi byo kuba ushobora gutanga disikuru ishishikaje gusa. Ni iby’ukuri ko abantu batangazwaga n’“amagambo meza” Yesu yavugaga (Luka 4:22). Ariko se, ni iyihe ntego Yesu yabaga agamije mu kuvuga amagambo meza? Yari iyo guhesha Yehova ikuzo, nta bwo yari iyo gutuma abantu bamwitaho we ubwe (Yoh 7:16-18). Nanone kandi, yateye abigishwa be inkunga agira ati ‘umucyo wanyu ubonekere imbere y’abantu, kugira ngo babone imirimo yanyu myiza, bahereko bahimbaze So wo mu ijuru’ (Mat 5:16). Iyo nama yagombye kugira ingaruka ku buryo bwacu bwo kwigisha. Twagombye kwirinda ikintu icyo ari cyo cyose cyatuma tutagera kuri iyo ntego. Bityo, igihe duhitamo ibyo turi buvuge cyangwa uko turi bubivuge, byaba byiza tugiye twibaza tuti ‘mbese, ibi bizatuma abantu basobanukirwa Yehova mu buryo bwimbitse kurushaho, cyangwa bizatuma banyitaho?’
Urugero, ingero n’inkuru z’ibyabaye bishobora gukoreshwa neza mu kwigisha. Ariko kandi, iyo utanze urugero rurerure cyangwa ukabara inkuru ndende uyitangaho ibisobanuro bikabije kuba byinshi, inyigisho wari ugamije ishobora guta agaciro. Mu buryo nk’ubwo, kuvuga inkuru zishimisha abantu gusa bituma batamenya intego umurimo wacu ugamije. Mu by’ukuri, umwigisha aba atuma abantu bamwerekezaho ibitekerezo aho gusohoza intego nyayo inyigisho za gitewokarasi zigamije.
‘Tandukanya’
Kugira ngo umuntu abe umwigishwa nyakuri, agomba gusobanukirwa neza ibyo yigishwa. Agomba kumva ukuri kandi akabona aho gutandukaniye n’indi myizerere. Kugaragaza itandukaniro bifasha umwigisha kugera kuri iyo ntego.
Yehova yasabye ubwoko bwe ‘gutandukanya’ ibyera n’ibitari ibyera (Lewi 10:9-11). Yavuze ko abari kuzamukorera mu rusengero rwe rukuru rwo mu buryo bw’umwuka bari kuzigisha abantu “gutandukanya ibyera n’ibitejejwe” (Ezek 44:23). Igitabo cy’Imigani cyuzuyemo amagambo agaragaza itandukaniro riri hagati yo gukiranuka no gukiranirwa no hagati y’ubwenge n’ubupfapfa. Ndetse n’ibintu bidahabanye bishobora gutandukanywa. Nk’uko bigaragara mu Baroma 5:7, intumwa Pawulo yashyize itandukaniro hagati y’umukiranutsi n’umunyangeso nziza. Mu gitabo cy’Abaheburayo, yagaragaje ko umurimo w’ubutambyi bukuru bwa Kristo uruta uwa Aroni. Koko rero, nk’uko umwarimu wo mu kinyejana cya 17 witwa John Amos Comenius yabyanditse, “nta kindi kwigisha bisobanura uretse kugaragaza aho ibintu bitandukaniye n’ibindi mu bihereranye n’icyo bimara, imiterere yabyo, n’aho bikomoka. . . . Bityo umuntu ugaragaza neza aho ibintu bitandukaniye, ni we wigisha neza.”
Reka tuvuge ko ugiye kwigisha umuntu ibihereranye n’Ubwami bw’Imana. Niba atumva icyo Ubwami ari cyo, ushobora kumwereka itandukaniro riri hagati y’icyo Bibiliya ibuvugaho n’igitekerezo cy’uko Ubwami ari imimerere yo mu mutima w’umuntu. Cyangwa se ushobora kumwereka aho Ubwami butandukaniye n’ubutegetsi bw’abantu. Icyakora, ku bantu bazi uko kuri kw’ibanze, ushobora kubaha ibisobanuro byimbitse kurushaho. Ushobora kubereka aho Ubwami bwa Mesiya butandukaniye n’ubwami bw’ikirenga bw’ijuru n’isi bwa Yehova, buvugwa muri Zaburi ya 103:19, cyangwa aho butandukaniye n’‘ubwami bw’Umwana w’Imana ikunda,’ buvugwa mu Bakolosayi 1:13, cyangwa nanone ukabereka aho butandukaniye n’igikorwa cyo guteranyiriza hamwe ibintu byose muri Kristo, kivugwa mu Befeso 1:10. Ubwo buryo bwo gushyira itandukaniro hagati y’ibintu bushobora kugufasha gusobanurira neza abaguteze amatwi iyo nyigisho y’ingenzi ya Bibiliya.
Incuro nyinshi, Yesu yagiye akoresha ubwo buryo bwo kwigisha. Yashyize itandukaniro hagati y’ukuntu abantu bumvaga Amategeko ya Mose n’icyo Amategeko yasobanuraga by’ukuri (Mat 5:21-48). Yanagaragaje aho kubaha Imana by’ukuri bitandukaniye n’ibikorwa by’Abafarisayo byarangwaga n’uburyarya (Mat 6:1-18). Nanone yashyize itandukaniro hagati y’umwuka w’abantu ‘batwaza igitugu’ abandi n’umwuka wo kwitanga abigishwa be bagombaga kugaragaza (Mat 20:25-28). Ikindi gihe, nk’uko byanditswe muri Matayo 21:28-32, Yesu yatumiye abari bamuteze amatwi kwishyirira itandukaniro hagati yo kwigira umukiranutsi no kwicuza by’ukuri. Ibyo bitumye tugera ku kindi kintu cy’agaciro kiranga uburyo bwiza bwo kwigisha.
Shishikariza abateze amatwi gutekereza
Muri Matayo 21:28, dusoma ko Yesu yatangiye atanga urugero, abaza ati “ariko ibi mubitekereza mute?” Umwigisha ushoboye ntavuga ibintu gusa cyangwa ngo atange ibisubizo gusa. Ahubwo, ashishikariza abamuteze amatwi kwihingamo ubushobozi bwo gutekereza (Imig 3:21; Rom 12:1). Uburyo bumwe ibyo bigerwaho ni ukubaza ibibazo. Nk’uko tubisanga muri Matayo 17:25, Yesu yarabajije ati ‘utekereza ute, Simoni? Abami bo mu isi abo baka umusoro n’ihoro ni abahe? Ni abana babo cyangwa ni rubanda?’ Ibyo bibazo bikangura ibitekerezo Yesu yabajije, byafashije Petero kwifatira umwanzuro ukwiriye ku bihereranye no gutanga umusoro w’urusengero. Mu buryo nk’ubwo, igihe yasubizaga wa muntu wabajije ati “harya mugenzi wanjye ni nde?”, Yesu yagaragaje itandukaniro ryari hagati y’ibyo umutambyi w’Umulewi hamwe n’Umusamariya bakoze. Hanyuma, yarabajije ati “noneho utekereza ute? Muri abo batatu ni nde wabaye mugenzi w’uwo waguye mu bambuzi” (Luka 10:29-36)? Aho ngaho nanone, aho kugira ngo Yesu atekerereze uwo muntu, yamutumiriye gusubiza ikibazo we ubwe yari yibarije.—Luka 7:41-43.
Ihatire kugera umwigishwa ku mutima
Abigisha basobanukiwe neza icyo Ijambo ry’Imana ari cyo, bibonera ko ugusenga k’ukuri nta ho guhuriye no gufata ibintu runaka mu mutwe no kwizirika ku mahame runaka byonyine. Ugusenga k’ukuri gushingiye ku mishyikirano myiza umuntu aba afitanye na Yehova no ku gaciro aha inzira ze. Bene uko gusenga kuva imbere mu mutima (Guteg 10:12, 13; Luka 10:25-27). Mu Byanditswe, akenshi ijambo “umutima” ryerekeza ku muntu w’imbere wese, hakubiyemo ibyifuzo byacu, ibyo dukunda, ibyiyumvo byacu hamwe n’intego zacu.
Yesu yari azi ko nubwo abantu bareba uko umuntu ateye inyuma, Imana yo ireba mu mutima (1 Sam 16:7). Urukundo dukunda Imana ni rwo rwagombye kudusunikira kuyikorera, aho gushaka kwibonekeza kuri bagenzi bacu (Mat 6:5-8). Abafarisayo bo, hari ibintu byinshi bakoraga bagamije kwibonekeza. Bumvaga ko gukurikiza utuntu duto duto twari tugize Amategeko no gukurikiza amategeko bari barishyiriyeho, byari iby’agaciro cyane. Ariko kandi, mu mibereho yabo, bananiwe kugaragaza imico yari kugaragaza ko bari abayoboke b’Imana bihandagazaga bavuga ko basenga (Mat 9:13; Luka 11:42). Yesu yigishije ko nubwo ari ngombwa kumvira ibyo Imana isaba, uko kumvira kugira agaciro bitewe n’ibiri mu mutima wacu (Mat 15:7-9; Mar 7:20-23; Yoh 3:36). Inyigisho zacu zizagira ingaruka nziza cyane ari uko dukurikije urugero rwa Yesu. Ni iby’ingenzi ko dufasha abandi kumenya icyo Imana ibasaba. Ariko kandi, nanone ni iby’ingenzi ko bamenya Yehova kandi bakamukunda, bamubona ko ari Imana iriho koko, ku buryo imyifatire yabo izagaragaza neza agaciro baha imishyikirano yemewe bafitanye n’Imana y’ukuri.
Birumvikana ariko ko kugira ngo abantu bungukirwe n’izo nyigisho, bagomba gusuzuma neza ibiri mu mitima yabo. Yesu yateraga abantu inkunga yo gusuzuma intego zabo no kugenzura ibyiyumvo byabo. Iyo yabaga ashaka gukosora imitekerereze ikocamye y’abantu, yababazaga impamvu yabateraga gutekereza, kuvuga cyangwa gukora ibintu runaka. Ariko kandi, kugira ngo Yesu atareka ibintu ngo bikomeze bityo, ku kibazo cye yongeragaho igitekerezo, urugero cyangwa igikorwa runaka cyabashishikarizaga kubona ibintu uko bikwiriye (Mar 2:8; 4:40; 8:17; Luka 6:41, 46). Muri ubwo buryo, natwe dushobora gufasha abaduteze amatwi binyuriye mu kubatera inkunga yo kwibaza ibibazo runaka, urugero nk’ibi ngo ‘kuki ubu buryo bwo gukora ibintu bunshishikaza? Kuki nitabira imimerere runaka mu buryo ubu n’ubu?’ Hanyuma, batere inkunga yo kubona ibintu nk’uko Yehova abibona.
Garagaza uko byashyirwa mu bikorwa
Umwigisha mwiza azi neza ko ‘ubwenge muri byose ari bwo ngenzi’ (Imig 4:7). Ubwenge ni ubushobozi bwo gukoresha ubumenyi neza mu gukemura ibibazo, kwirinda akaga, kugera ku ntego runaka cyangwa gufasha abandi. Umwigisha afite inshingano yo gufasha abigishwa kubigenza batyo, ariko ntagomba kubafatira imyanzuro. Igihe usobanurira umwigishwa amahame anyuranye ya Bibiliya, jya umufasha gutekereza. Ushobora kumubwira ikibazo kibaho mu buzima bwa buri munsi, hanyuma ukamubaza uko ihame rya Bibiliya mumaze kwiga ryamufasha aramutse ahuye n’icyo kibazo.—Heb 5:14.
Muri disikuru intumwa Petero yatanze kuri Pentekote yo mu mwaka wa 33 I.C., yatanze urugero rufatika rwagize ingaruka ku mibereho y’abantu (Ibyak 2:14-36). Nyuma y’aho Petero amariye kuvuga ku mirongo itatu y’Ibyanditswe rubanda bavugaga ko bizera, yayihuje n’ibintu bose bari bariboneye. Ingaruka zabaye iz’uko rubanda bumvise bagomba gushyira mu bikorwa ibyo bari bumvise. Mbese, inyigisho zawe zaba zigira ingaruka nk’izo ku bantu? Mbese, waba ukora ibirenze ibi byo kuvuga ibintu gusa, ahubwo ugafasha abantu gusobanukirwa impamvu ibintu runaka bimeze bityo? Waba se ubatera inkunga yo kureba uko ibyo biga byagombye kugira ingaruka ku mibereho yabo? Bashobora kutarangurura ijwi babaza bati “tugire dute?” nk’uko rubanda babigenje kuri Pentekote. Icyakora, nugaragaza neza uko imirongo y’Ibyanditswe yashyirwa mu bikorwa, bazumva basunikiwe kugira icyo bakora gikwiriye.—Ibyak 2:37.
Babyeyi, igihe musoma Bibiliya muri hamwe n’abana banyu, muba mubonye uburyo bwiza bwo kubatoza gutekereza ku kuntu bashyira amahame yayo mu bikorwa (Ef 6:4). Urugero, ushobora nko gutoranya imirongo mike muri gahunda yo gusoma Bibiliya y’icyo cyumweru, ukayisobanura, hanyuma wenda ukabaza uti ‘ni gute ibikubiye muri iyi mirongo byatuyobora? Ni gute dushobora gukoresha iyi mirongo mu murimo? Ni iki ihishura kuri Yehova no ku buryo akoramo ibintu, kandi se, ni gute ibyo bituma turushaho gusobanukirwa kamere ye?’ Tera abagize umuryango wawe inkunga yo kuzagira icyo bavuga kuri iyo mirongo igihe hazasuzumwa ingingo z’ingenzi z’ibyasomwe muri Bibiliya mu Ishuri ry’Umurimo wa Gitewokarasi. Birashoboka ko imirongo bazatangaho ibitekerezo ari yo bazakomeza kwibuka.
Tanga urugero rwiza
Burya wigisha bitanyuriye gusa mu magambo, ahubwo nanone wigisha binyuriye mu bikorwa. Ibyo ukora bitanga urugero rufatika rw’ukuntu ibyo uvuga byashyirwa mu bikorwa. Ubwo ni bwo buryo abana bigamo. Iyo bigana ababyeyi babo, baba batanga igihamya cy’uko bifuza kuba nka bo. Baba bashaka kumenya uko bakora nk’ibyo ababyeyi babo bakora. Mu buryo nk’ubwo, iyo abo wigisha ‘bagera ikirenge mu cyawe nk’uko nawe ukigera mu cya Kristo,’ batangira kugerwaho n’imigisha ibonerwa mu kugendera mu nzira za Yehova (1 Kor 11:1). Batangira kugirana n’Imana imishyikirano.
Hari ikintu gikomeye kitwibutsa akamaro ko gutanga urugero rwiza. Niba turi ‘abantu bera kandi bubaha Imana mu ngeso zacu,’ ibyo bizagira uruhare rukomeye cyane mu kwereka abo twigisha uko bashyira mu bikorwa amahame ya Bibiliya (2 Pet 3:11). Niba uteye umwigishwa wa Bibiliya inkunga yo gusoma Ijambo ry’Imana buri gihe, jya ugira umwete wo kurisoma nawe ubwawe. Kandi niba ushaka ko abana bawe bitoza kugendera ku mahame ya Bibiliya, jya ubanza ubereke ko ibikorwa byawe bihuje n’ibyo Imana ishaka. Nanone nubwira abagize itorero ko bagomba kugira umwete mu murimo, urebe neza ko nawe uwifatanyamo mu buryo bwuzuye. Iyo ukora ibihuje n’ibyo wigisha, uba ushobora gushishikariza abandi kugira icyo bakora.—Rom 2:21-23.
Mu rwego rwo guteza imbere uburyo bwawe bwo kwigisha, ibaze uti ‘iyo nigisha, mbese, naba mbikora mu buryo butuma ibyo mvuga bigira ingaruka ku myifatire, imvugo cyangwa ibikorwa by’abanteze amatwi? Kugira ngo ibintu bisobanuke neza, mbese, naba ngaragaza aho igitekerezo cyangwa igikorwa iki n’iki gitandukaniye n’ikindi? Ni iki nkora kugira ngo mfashe abigishwa banjye, abana banjye cyangwa abanteze amatwi mu materaniro kwibuka ibyo mvuga? Mbese, naba ngaragariza neza abanyumva uko bashyira mu bikorwa ibyo biga? Baba babibonera mu rugero ntanga? Mbese, baba basobanukiwe neza ko uko bazitabira ibyo mvuga bishobora kuzagira ingaruka ku mishyikirano bafitanye na Yehova’ (Imig 9:10)? Komeza wite kuri ibyo bintu mu gihe ugerageza guteza imbere ubushobozi bwawe bwo kwigisha. Jya ‘wirinda ku bwawe no ku nyigisho wigisha. Uzikomeze, kuko nugira utyo, uzikizanya n’abakumva.’—1 Tim 4:16.









^ par. 1 (Lewi 11:1-15:33) Yehova abwira Mose na Aroni ati 2 “mubwire Abisirayeli muti ‘mu nyamaswa zose zo ku isi, izi ni zo mushobora kurya: 3 inyamaswa zose zatuye inzara kandi zuza, ni zo mushobora kurya. 4 “‘Mu nyamaswa zuza n’izatuye inzara, izo mutagomba kurya ni izi: ingamiya, kuko yuza ariko ikaba itatuye inzara. Izababere ikintu gihumanye. 5 Impereryi, kuko yuza ariko ikaba itatuye inzara. Izababere ikintu gihumanye. 6 Urukwavu, kuko rwuza ariko rukaba rutatuye inzara. Ruzababere ikintu gihumanye. 7 N’ingurube, kuko yatuye inzara ariko ikaba ituza. Izababere ikintu gihumanye. 8 Ntimuzarye inyama zabyo cyangwa ngo mukore ku ntumbi zabyo. Bizababere ibintu bihumanye. 9 “‘Mu bintu byose biba mu mazi, ibi ni byo mushobora kurya: ibintu byose bigira amababa n’amagaragamba biba mu mazi, mu nyanja no mu migezi, mushobora kubirya. 10 Mu dusimba twose two mu mazi cyangwa ibinyabuzima byo mu mazi, ibyo mu nyanja no mu migezi bitagira amababa n’amagaragamba, bizababere ibintu biteye ishozi. 11 Ni koko, bizababere ibintu biteye ishozi. Ntimuzarye inyama zabyo kandi intumbi zabyo zizababere ibizira. 12 Ikintu cyose cyo mu mazi kitagira amababa n’amagaragamba, kizababere ikintu giteye ishozi. 13 “‘Mu biguruka, ibizira mutagomba kurya kandi bizababera ibintu biteye ishozi ni ibi: kagoma, itanangabo, inkongoro yirabura, 14 icyaruzi gitukura n’icyaruzi cyirabura nk’uko amoko yabyo ari, 15 n’ibikona byose nk’uko amoko yabyo ari, 16 imbuni, igihunyira, nyiramurobyi n’agaca nk’uko amoko yatwo ari, 17 igihunyira gito, sarumfuna n’igihunyira cy’amatwi maremare, 18 isapfu, inzoya n’inkongoro, 19 igishondabagabo n’uruyongoyongo nk’uko amoko yabyo ari, samusure n’agacurama. 20 Udusimba twose dufite amababa tugenza amaguru ane, tuzababere ikintu giteye ishozi. 21 “‘Utu ni two dusimba mushobora kurya mu dusimba twose dufite amababa tugenza amaguru ane, dufite n’amaguru asumba ayandi dutarukisha ku butaka. 22 Dore utwo mushobora kurya muri two: inzige nk’uko amoko yazo ari, isanane nk’uko amoko yazo ari, amajeri nk’uko amoko yayo ari, n’ibihore nk’uko amoko yabyo ari. 23 Utundi dusimba twose dufite amababa tw’amaguru ane, tuzababere ikintu giteye ishozi. 24 Utwo dusimba dushobora kubahumanya. Umuntu wese uzakora ku ntumbi yatwo azaba ahumanye kugeza nimugoroba. 25 Umuntu wese uzaterura intumbi yatwo, azamese imyenda ye kandi azabe ahumanye ageze nimugoroba. 26 “‘Inyamaswa yose itatuye inzara kandi ikaba ituza, izababere ikintu gihumanye. Umuntu wese uzayikoraho azahita ahumana. 27 Mu nyamaswa zose zigenza amaguru ane, izigenza amajanja zose zirahumanye. Uzakora ku ntumbi zazo wese, azaba ahumanye kugeza nimugoroba. 28 Umuntu wese uterura intumbi zazo azamese imyenda ye, kandi azabe ahumanye ageze nimugoroba. Zizababere ikintu gihumanye. 29 “‘Utu ni two dusimba duhumanye mu dusimba twose twigenza ku isi: ifuku, imbeba, umuserebanya nk’uko amoko yayo ari, 30 icyugu, umuserebanya munini, igihangara, umuserebanya wo mu musenyi n’uruvu. 31 Mu dusimba twose, utwo ni two duhumanye. Umuntu wese uzadukoraho twapfuye, azaba ahumanye ageze nimugoroba. 32 “‘Ikintu cyose utwo dusimba tuzagwaho twapfuye kizaba gihumanye, cyaba igikoresho kibajwe mu giti cyangwa umwenda cyangwa uruhu cyangwa igunira. Niba icyo gikoresho gisanzwe gikoreshwa, kizinikwe mu mazi. Kizaba gihumanye kugeza nimugoroba, hanyuma kibone guhumanuka. 33 Nihagira kimwe muri ibyo kigwa mu gikoresho cy’ibumba, ikintu cyose kizaba kirimo kizaba gihumanye; icyo gikoresho muzakimene. 34 Ibiribwa byose bizatarukirwa n’amazi avuye muri icyo gikoresho bizaba bihumanye, n’ikinyobwa cyose kizaba kiri muri icyo gikoresho kizaba gihumanye. 35 Ikintu cyose intumbi zatwo zizagwaho kizaba gihumanye. Yaba ifuru cyangwa amashyiga, bizamenwe. Bizaba bihumanye kandi bizababere ikintu gihumanye. 36 Isoko y’amazi cyangwa igitega cy’amazi iyo ntumbi iguyemo, ni byo byonyine bizakomeza kuba bidahumanye. Ariko umuntu wese ukora ku ntumbi zatwo azaba ahumanye. 37 Intumbi yatwo nigwa ku mbuto zo gutera, izo mbuto ntizizaba zihumanye. 38 Ariko niba izo mbuto zashyizweho amazi maze hakagira igice cy’intumbi yatwo kizigwaho, zizaba zihumanye. 39 “‘Nihagira inyamaswa mu zo mwemererwa kurya yipfusha, umuntu uzakora ku ntumbi yayo azaba ahumanye ageze nimugoroba. 40 Umuntu wese uzarya ku ntumbi yayo, azamese imyambaro ye kandi azabe ahumanye ageze nimugoroba. Umuntu wese uzaterura iyo ntumbi azamese imyambaro ye, kandi azabe ahumanye ageze nimugoroba. 41 Udusimba twose tugenda ku butaka tuzababere ikintu giteye ishozi; ntitukaribwe. 42 Mu dusimba twose tugenda ku butaka, udukurura inda n’utugendesha amaguru ane cyangwa udufite amaguru menshi ntimuzaturye kuko ari ikintu giteye ishozi. 43 Ntimugahindure ubugingo bwanyu ibiteye ishozi bitewe n’udusimba twose tugenda ku butaka. Ntimukatwiyandurishe ngo muhumanywe na two. 44 Ndi Yehova Imana yanyu. Mujye muba abantu bera kuko nanjye ndi uwera. Ntimukihumanishe udusimba twose tugenda ku butaka. 45 Ni jye Yehova ubavanye mu gihugu cya Egiputa kugira ngo mbabere Imana. Mujye muba abantu bera kuko nanjye ndi uwera. 46 “‘Iryo ni ryo tegeko rirebana n’inyamaswa n’ibiguruka n’ibifite ubugingo biba mu mazi n’udusimba twose tugenda ku butaka, 47 kugira ngo mubashe gutandukanya ibihumanye n’ibidahumanye, inyamaswa ziribwa n’izitaribwa.’” 
12 Yehova abwira Mose ati 2 “bwira Abisirayeli uti ‘umugore nasama inda akabyara umuhungu, azamare iminsi irindwi ahumanye. Azaba ahumanye nk’uko aba ahumanye igihe ari mu mihango. 3 Ku munsi wa munani, uwo muhungu azakebwe. 4 Azamare indi minsi mirongo itatu n’itatu mu rugo yiyezaho amaraso. Ntazakore ku kintu cyera kandi ntazagere ahera, kugeza igihe iminsi ye yo kwiyeza izarangirira. 5 “‘Nabyara umukobwa, azamare iminsi cumi n’ine ahumanye nk’uko aba ahumanye igihe ari mu mihango. Azamare indi minsi mirongo itandatu n’itandatu mu rugo yiyezaho amaraso. 6 Narangiza iminsi ye yo kwiyeza, yaba yabyaye umuhungu cyangwa umukobwa, azazane isekurume y’intama itarengeje umwaka umwe yo gutamba ho igitambo gikongorwa n’umuriro, azane n’icyana cy’inuma cyangwa intungura byo gutamba ho igitambo gitambirwa ibyaha, abizanire umutambyi ku muryango w’ihema ry’ibonaniro. 7 Umutambyi azabizane imbere ya Yehova maze amutangire impongano, bityo isoko y’amaraso ye ibe ihumanutse. Iryo ni ryo tegeko rirebana n’umugore wabyaye, yaba yabyaye umuhungu cyangwa umukobwa. 8 Ariko niba adafite ubushobozi bwo kugura intama, azazane intungura ebyiri cyangwa ibyana by’inuma bibiri, kimwe agitambe ho igitambo gikongorwa n’umuriro, ikindi agitambe ho igitambo gitambirwa ibyaha, maze umutambyi amutangire impongano, bityo abe ahumanutse.’” 
13 Yehova abwira Mose na Aroni ati 2 “umuntu nasesa ibintu ku mubiri cyangwa hakazaho igikoko cyangwa akagira amabara ku ruhu ameze nk’ibibembe, bazamushyire Aroni umutambyi cyangwa umwe mu bahungu be b’abatambyi. 3 Umutambyi azasuzume iyo ndwara y’uruhu. Niba ubwoya bwaho bwarahindutse umweru kandi iyo ndwara ikaba igaragara ko yageze imbere mu ruhu, iyo izaba ari indwara y’ibibembe. Umutambyi namara kubisuzuma, azatangaze ko uwo muntu ahumanye. 4 Ariko niba ibara ryo ku ruhu ari umweru kandi bikaba bigaragara ko ubwo burwayi butageze imbere mu ruhu, n’ubwoya bwaho bukaba butarahindutse umweru, umutambyi azamuhe akato amare iminsi irindwi. 5 Umutambyi azongere amusuzume ku munsi wa karindwi. Niba bigaragara ko iyo ndwara yagumye uko iri ntifate ahandi ku ruhu, umutambyi azongere amuhe akato indi minsi irindwi. 6 “Ku munsi wa karindwi, umutambyi azongere amusuzume ku ncuro ya kabiri. Nasanga indwara ye yaroroshye kandi ikaba itarafashe ahandi ku ruhu, azatangaze ko uwo muntu adahumanye. Kizaba ari igikoko. Azamese imyambaro ye; azaba adahumanye. 7 Ariko niba icyo gikoko cyarafashe n’ahandi ku ruhu nyuma yo kwiyereka umutambyi ngo arebe ko adahumanye, azongere yiyereke umutambyi. 8 Umutambyi azamusuzume. Nasanga icyo gikoko cyarafashe n’ahandi ku ruhu, azatangaze ko ahumanye. Bizaba ari ibibembe. 9 “Nihagira umuntu urwara ibibembe bazamushyire umutambyi. 10 Uwo mutambyi azamusuzume. Nasanga uwo muntu yasheshe ibintu by’umweru ku mubiri kandi ubwoya bwaho bukaba bwarahindutse umweru, kandi ibyo bintu yasheshe bikaba byacitsemo ibisebe, 11 ibyo bizaba ari ibibembe bidakira biri ku mubiri we. Umutambyi azatangaze ko uwo muntu ahumanye. Ntazamuhe akato kuko ahumanye. 12 Niba ibibembe bisheshe ku ruhu, umutambyi akabona byarasheshe ku mubiri hose uhereye ku mutwe ukageza ku birenge, 13 kandi umutambyi yasuzuma akabona ibibembe byarasheshe umubiri wose, azatangaze ko uwo muntu adahumanye. Umubiri we wose wabaye umweru; ntahumanye. 14 Ariko umunsi hajeho igisebe, azaba ahumanye. 15 Umutambyi azasuzume icyo gisebe maze atangaze ko uwo muntu ahumanye. Igisebe kiba gihumanye. Ni ibibembe. 16 Icyakora icyo gisebe nigikira kigahinduka umweru, azaze yiyereke umutambyi. 17 Umutambyi azamusuzume kandi nasanga ahari igisebe hahindutse umweru, azatangaze ko hadahumanye. Uwo muntu azaba adahumanye. 18 “Ikibyimba nikiza ku mubiri hanyuma kigakira, 19 maze mu nkovu y’icyo kibyimba hagasesamo ibintu by’umweru cyangwa hakazamo akabara k’umutuku werurutse, azajye kwiyereka umutambyi. 20 Umutambyi azamusuzume. Uwo mutambyi nasanga ako kabara gasa naho kageze imbere mu ruhu kandi ubwoya bwaho bukaba bwarahindutse umweru, azatangaze ko uwo muntu ahumanye. Izaba ari indwara y’ibibembe yatungukiye mu kibyimba. 21 Ariko umutambyi nagasuzuma agasanga nta bwoya bw’umweru bukariho kandi katari imbere mu ruhu, ahubwo kakaba kagenda gasibangana, azamuhe akato iminsi irindwi. 22 Ariko niba ako kabara kagenda gakwira ahandi ku mubiri, umutambyi azatangaze ko uwo muntu ahumanye. Bizaba ari ibibembe. 23 Ariko niba ako kabara katariyongereye ngo gakwire ahandi, kizaba ari ikibyimba cyongeye kuhatungukira. Umutambyi azatangaze ko uwo muntu adahumanye. 24 “Umuntu nashya akagira inkovu maze muri iyo nkovu hakazamo ibara ry’umutuku werurutse cyangwa iry’umweru, 25 umutambyi azasuzume iryo bara. Niba ubwoya bwo muri iryo bara bwarahindutse umweru kandi iryo bara rikaba ryarageze imbere mu ruhu, bizaba ari ibibembe byatungukiye mu nkovu. Umutambyi azatangaze ko uwo muntu ahumanye. Iyo izaba ari indwara y’ibibembe. 26 Ariko umutambyi nasuzuma iryo bara agasanga nta bwoya bw’umweru buririmo kandi rikaba ritaragera imbere mu ruhu, ahubwo rikaba rigenda risibangana, azahe uwo muntu akato iminsi irindwi. 27 Umutambyi azamusuzume ku munsi wa karindwi. Niba rigenda rikwira ahandi ku mubiri, umutambyi azatangaze ko uwo muntu ahumanye. Izaba ari indwara y’ibibembe. 28 Ariko niba iryo bara ritariyongereye ngo rikwire n’ahandi ku ruhu, ahubwo rikaba rigenda risibangana, izaba ari inkovu yabyimbye. Umutambyi azatangaze ko uwo muntu adahumanye, kuko kizaba ari ikibyimba cyatungukiye mu nkovu. 29 “Umugabo cyangwa umugore nafatwa n’ibibembe, bikamufata mu mutwe cyangwa ku kananwa, 30 umutambyi azasuzume ubwo burwayi. Nabona iyo ndwara igaragara ko yageze imbere mu ruhu, kandi ubwoya bwaho bukaba bwarahindutse umuhondo kandi bwarapfutse, umutambyi azatangaze ko uwo muntu ahumanye. Iyo izaba ari indwara yo gupfuka ubwoya. Ni ibibembe bifata mu mutwe cyangwa ku kananwa. 31 Ariko umutambyi nasuzuma iyo ndwara yo gupfuka ubwoya akabona itarageze imbere mu ruhu kandi aho yafashe hakaba hatari ubwoya bw’umukara, azahe akato uwo muntu urwaye iyo ndwara amare iminsi irindwi. 32 Ku munsi wa karindwi, umutambyi azongere asuzume iyo ndwara. Niba iyo ndwara yo gupfuka ubwoya itarafashe n’ahandi ku ruhu, aho yafashe hakaba hatarameze ubwoya bw’umuhondo kandi uko bigaragara ikaba itarageze imbere mu ruhu, 33 uwo muntu aziyogosheshe; ariko ntaziyogosheshe aho iyo ndwara yo gupfuka ubwoya yafashe. Hanyuma umutambyi azongere ahe akato uwo muntu urwaye indwara yo gupfuka ubwoya, amare indi minsi irindwi. 34 “Ku munsi wa karindwi, umutambyi azongere asuzume iyo ndwara yo gupfuka ubwoya. Niba iyo ndwara itarafashe n’ahandi ku ruhu kandi uko bigaragara ikaba itarageze imbere mu ruhu, umutambyi azatangaze ko uwo muntu adahumanye. Uwo muntu azamese imyenda ye; azaba adahumanye. 35 Ariko niba iyo ndwara yo gupfuka ubwoya yarafashe n’ahandi ku ruhu nyuma yo kwiyereka umutambyi ngo arebe ko adahumanye, 36 umutambyi azamusuzume. Niba iyo ndwara yo gupfuka ubwoya yarafashe n’ahandi ku ruhu, umutambyi ntazirirwe asuzuma niba aho yafashe harameze ubwoya bw’umuhondo; uwo muntu azaba ahumanye. 37 Ariko niba asuzumye agasanga iyo ndwara yo gupfuka ubwoya itariyongereye kandi hakaba harameze ubwoya bw’umukara, iyo ndwara izaba yarakize. Uwo muntu azaba adahumanye, kandi umutambyi azatangaze ko adahumanye. 38 “Niba ku ruhu rw’umugabo cyangwa urw’umugore hajeho ibibara by’umweru, 39 umutambyi azamusuzume. Niba ibyo bibara byo ku ruhu rwe ari umweru w’ikigina, bizaba ari ibintu bitagize icyo bitwaye yasheshe ku ruhu. Azaba adahumanye. 40 “Umusatsi nutangira kugenda ushira ku mutwe w’umugabo, bizaba ari uruhara. Azaba adahumanye. 41 Umusatsi nushira ku mutwe ahagana imbere, ruzaba ari uruhara rw’imbere; azaba adahumanye. 42 Ariko narwara ibintu by’umutuku werurutse mu ruhara rwo mu gitwariro cyangwa urw’imbere, ibyo bizaba ari ibibembe bitungukiye mu ruhara rwo mu gitwariro cyangwa urw’imbere. 43 Umutambyi azamusuzume; nasanga yasheshe ibintu by’umutuku werurutse mu ruhara rwo mu gitwariro cyangwa urw’imbere, ibyo bintu bikaba bisa n’ibibembe byo ku ruhu, 44 azaba ari umubembe kandi azaba ahumanye. Umutambyi azatangaze ko uwo muntu ahumanye. Uburwayi bwe buzaba bwaramufashe ku mutwe. 45 Umubembe urwaye iyo ndwara ajye yambara imyenda ishishimuye, ahirimbize umusatsi kandi atwikire ubwanwa bwo hejuru y’umunwa, arangurure ati ‘ndahumanye, ndahumanye.’ 46 Iminsi yose akirwaye iyo ndwara azaba ahumanye. Arahumanye. Azabe ukwe inyuma y’inkambi. 47 “Indwara y’ibibembe niza mu mwenda, ikaza mu mwenda w’ubwoya cyangwa umwenda w’ubudodo, 48 cyangwa mu budodo buhagaritse, cyangwa mu budodo butambitse bw’umwenda w’ubudodo cyangwa uw’ubwoya, cyangwa ikaza mu ruhu cyangwa mu kintu cyose gikozwe mu ruhu, 49 maze ibintu bisa n’umuhondo uvanze n’icyatsi kibisi cyangwa bisa n’umutuku bikaza muri uwo mwenda cyangwa mu ruhu cyangwa mu budodo buhagaritse cyangwa mu budodo butambitse cyangwa mu kintu cyose gikozwe mu ruhu, iyo izaba ari indwara y’ibibembe. Icyo kintu kizerekwe umutambyi. 50 Umutambyi azasuzume iyo ndwara, maze icyo kintu agishyire ukwacyo kimare iminsi irindwi. 51 Ku munsi wa karindwi nasuzuma icyo kintu agasanga iyo ndwara yarakwiriye muri uwo mwenda cyangwa mu budodo buhagaritse cyangwa mu budodo butambitse cyangwa mu ruhu, icyo urwo ruhu rwaba rwaragenewe gukoreshwa cyose, iyo izaba ari indwara y’ibibembe byandura. Icyo kintu kizaba gihumanye. 52 Azatwike umwenda w’ubwoya cyangwa umwenda w’ubudodo, cyangwa ikintu cyose gikozwe mu ruhu cyafashwe n’iyo ndwara, kuko ibyo ari ibibembe byandura. Icyo kintu kizatwikwe. 53 “Ariko umutambyi nasuzuma agasanga iyo ndwara itarafashe n’ahandi kuri uwo mwenda cyangwa mu budodo buhagaritse cyangwa mu budodo butambitse, cyangwa ku kintu cyose gikozwe mu ruhu, 54 icyo gihe nabwo umutambyi azategeke ko bamesa icyo kintu cyafashwe n’iyo ndwara, bongere bagishyire ukwacyo ubwa kabiri, kimare iminsi irindwi. 55 Icyo kintu nikimara kumeswa, umutambyi azasuzume iyo ndwara. Nasanga nta cyo yahindutseho ariko itarakwiriye ngo ifate n’ahandi, icyo kintu kizaba gihumanye. Uzagitwike. Kizaba cyarariwe ku ruhande rw’imbere n’urw’inyuma. 56 “Ariko nyuma y’uko icyo kintu kimeswa, umutambyi nasuzuma agasanga iyo ndwara yaragiye ikira, agace kafashwe n’iyo ndwara ko kuri uwo mwenda cyangwa ku ruhu cyangwa ku budodo buhagaritse cyangwa ubutambitse, azagace agakureho. 57 Iyo ndwara niyongera kugaragara mu mwenda cyangwa mu budodo buhagaritse cyangwa mu budodo butambitse cyangwa mu kintu cyose gikozwe mu ruhu, izaba yongeye kugaruka. Uzatwike ikintu cyose cyafashwe n’iyo ndwara. 58 Umwenda cyangwa ubudodo buhagaritse cyangwa ubutambitse cyangwa ikintu cyose gikozwe mu ruhu uzamesa, iyo ndwara nigishiramo uzongere ukimese ubwa kabiri; kizaba kidahumanye. 59 “Iryo ni ryo tegeko uzajya ukurikiza wemeza niba umwenda w’ubwoya cyangwa uw’ubudodo, cyangwa ubudodo buhagaritse cyangwa ubudodo butambitse, cyangwa ikintu cyose gikozwe mu ruhu gihumanye cyangwa kidahumanye.” 
14 Yehova akomeza kubwira Mose ati 2 “iri ni ryo tegeko rizakurikizwa ku munsi wo kwemeza ko umubembe ahumanutse. Azashyikirizwe umutambyi. 3 Umutambyi azasohoke ajye inyuma y’inkambi amusuzume. Niba uwo mubembe yarakize indwara ye y’ibibembe, 4 umutambyi azategeke ko ashaka inyoni ebyiri nzima zidahumanye, ishami ry’igiti cy’isederi, ubudodo bw’umutuku na hisopu kugira ngo yiyeze. 5 Umutambyi azategeke ko inyoni imwe yicirwa hejuru y’ikibindi kirimo amazi meza. 6 Naho ya nyoni nzima yasigaye azayifate, afate na rya shami ry’igiti cy’isederi, ubudodo bw’umutuku na hisopu, maze abivike mu maraso ya ya nyoni yiciwe hejuru y’amazi meza. 7 Amaraso yayo azayaminjagire incuro ndwi ku muntu waje kwihumanuza ibibembe maze atangaze ko ahumanutse. Ya nyoni nzima azayirekure ijye mu gasozi. 8 “Wa muntu waje kwihumanuza azamese imyenda ye, yiyogoshe umubiri wose kandi yiyuhagire maze abe ahumanutse, hanyuma abone kwinjira mu nkambi. Azamare iminsi irindwi aba hanze y’ihema rye. 9 Ku munsi wa karindwi azogoshe umusatsi we wose n’ubwanwa n’ingohe. Azogoshe umubiri wose, amese imyenda ye kandi yiyuhagire; azaba ahumanutse. 10 “Ku munsi wa munani azafate amasekurume abiri y’intama akiri mato kandi atagira inenge, afate n’intama y’inyagazi itagira inenge, itarengeje umwaka, na bitatu bya cumi bya efa y’ifu inoze yo gutanga ho ituro ry’ibinyampeke rivanze n’amavuta, hamwe na logi* y’amavuta. 11 Umutambyi utangaza ko uwo muntu ahumanutse azamujyane imbere ya Yehova ku muryango w’ihema ry’ibonaniro, ajyane n’ibyo bintu. 12 Umutambyi azafate isekurume y’intama imwe ikiri nto, ayitambe ho igitambo cyo gukuraho urubanza rw’icyaha, ayitambane na logi y’amavuta. Azabizunguze bibe ituro rizunguzwa imbere ya Yehova. 13 Azabagire ahantu hera iyo sekurume y’intama ikiri nto, aho babagira igitambo gitambirwa ibyaha n’igitambo gikongorwa n’umuriro, kuko igitambo cyo gukuraho urubanza rw’icyaha ari icy’umutambyi kimwe n’igitambo gitambirwa ibyaha. Ni icyera cyane. 14 “Umutambyi azafate ku maraso y’igitambo cyo gukuraho urubanza rw’icyaha, ayashyire ku gutwi kw’iburyo kwa wa muntu waje kwihumanuza, no ku gikumwe cy’ikiganza cye cy’iburyo no ku ino rinini ry’ikirenge cye cy’iburyo. 15 Umutambyi azafate kuri logi y’amavuta ayasuke ku kiganza cye cy’ibumoso. 16 Umutambyi azakoze urutoki rwe rw’iburyo muri ya mavuta ari ku kiganza cye cy’ibumoso, maze ayaminjagire incuro ndwi imbere ya Yehova. 17 Umutambyi azafate ku mavuta azaba asigaye ku kiganza cye ayashyire ku gutwi kw’iburyo kwa wa muntu waje kwihumanuza, no ku gikumwe cy’ikiganza cye cy’iburyo no ku ino rinini ry’ikirenge cye cy’iburyo aho yashyize amaraso y’igitambo cyo gukuraho urubanza rw’icyaha. 18 Amavuta azaba asigaye ku kiganza cy’umutambyi azayashyire ku mutwe wa wa muntu waje kwihumanuza, maze umutambyi amutangire impongano imbere ya Yehova. 19 “Umutambyi  azatambe igitambo gitambirwa ibyaha maze atangire impongano umuntu waje kwiyezaho guhumana kwe, hanyuma abage igitambo gikongorwa n’umuriro. 20 Umutambyi azatambe igitambo gikongorwa n’umuriro n’ituro ry’ibinyampeke, abyosereze ku gicaniro; umutambyi azamutangire impongano maze abe ahumanutse. 21 “Niba uwo muntu ari umukene akaba adafite ubushobozi bwo kubibona, azafate isekurume y’intama imwe ikiri nto yo gutamba ho igitambo cyo gukuraho urubanza rw’icyaha kugira ngo ibe ituro rizunguzwa maze imubere impongano, afate na kimwe cya cumi cya efa y’ifu inoze ivanze n’amavuta byo gutanga ho ituro ry’ibinyampeke na logi y’amavuta, 22 n’intungura ebyiri cyangwa ibyana by’inuma bibiri, akurikije uko ubushobozi bwe bungana, imwe ibe iy’igitambo gitambirwa ibyaha indi ibe iy’igitambo gikongorwa n’umuriro. 23 Nuko ku munsi wa munani azazizanire umutambyi imbere ya Yehova ku muryango w’ihema ry’ibonaniro, kugira ngo umutambyi yemeze ko ahumanutse. 24 “Umutambyi azafate isekurume y’intama ikiri nto y’igitambo cyo gukuraho urubanza rw’icyaha, afate na logi y’amavuta, abizunguze bibe ituro rizunguzwa imbere ya Yehova. 25 Umutambyi azabage ya sekurume y’intama ikiri nto y’igitambo cyo gukuraho urubanza rw’icyaha, afate ku maraso yayo ayashyire ku gutwi kw’iburyo kwa wa muntu waje kwihumanuza, no ku gikumwe cy’ikiganza cye cy’iburyo no ku ino rinini ry’ikirenge cye cy’iburyo. 26 Umutambyi azafate kuri ya mavuta ayasuke ku kiganza cye cy’ibumoso. 27 Azakoze urutoki rwe rw’iburyo muri ya mavuta ari ku kiganza cye cy’ibumoso, maze ayaminjagire incuro ndwi imbere ya Yehova. 28 Umutambyi azafate kuri ya mavuta ari ku kiganza cye ayashyire ku gutwi kw’iburyo kwa wa muntu waje kwihumanuza, no ku gikumwe cy’ikiganza cye cy’iburyo no ku ino rinini ry’ikirenge cye cy’iburyo, aho yashyize amaraso y’igitambo cyo gukuraho urubanza rw’icyaha. 29 Amavuta azaba asigaye ku kiganza cy’umutambyi azayashyire ku mutwe wa wa muntu waje kwihumanuza, kugira ngo amutangire impongano imbere ya Yehova. 30 “Azatambe imwe muri za ntungura cyangwa kimwe mu byana by’inuma, icyo azaba yashoboye kubona; 31 kimwe mu byo yashoboye kubona kizabe igitambo gitambirwa ibyaha ikindi kibe igitambo gikongorwa n’umuriro, abitangane n’ituro ry’ibinyampeke. Umutambyi azatangire impongano uwo muntu waje kwihumanuza imbere ya Yehova. 32 “Iryo ni ryo tegeko rirebana n’umuntu warwaye indwara y’ibibembe, ariko akaba adashobora kubona igitambo gisabwa kugira ngo umutambyi atangaze ko ahumanutse.” 33 Yehova abwira Mose na Aroni ati 34 “nimugera mu gihugu cy’i Kanani, icyo nzabaha ho gakondo, maze ngateza ibibembe inzu yo muri icyo gihugu mbaha ho gakondo, 35 nyir’iyo nzu azasange umutambyi amubwire ati ‘nabonye ibintu bimeze nk’ibibembe mu nzu yanjye.’ 36 Umutambyi azategeke ko bakura ibintu byose muri iyo nzu mbere y’uko ayinjiramo ngo asuzume ibyo bibembe, kugira ngo atavuga ko ibintu byose biyirimo bihumanye. Nibamara kubikuramo azayinjiremo ayisuzume. 37 Nareba ibyo bibembe agasanga byarafashe mu nkuta z’inzu, bifite ibara ry’umutuku cyangwa umuhondo uvanze n’icyatsi kibisi, kandi bikaba bisa n’ibiri imbere mu rukuta, 38 umutambyi azasohoke ajye ku muryango w’iyo nzu ayifunge, imare iminsi irindwi. 39 “Ku munsi wa karindwi umutambyi azagaruke ayisuzume. Nasanga ibibembe byarakwiriye ahandi mu nkuta z’iyo nzu, 40 azategeke ko basenya amabuye yafashwe n’ibibembe, maze bayajugunye inyuma y’umugi ahantu hahumanye. 41 Azategeke ko bahomora ibumba rihomye ku nkuta hose imbere mu nzu, iryo bumba bahomoye barimene inyuma y’umugi ahantu hahumanye. 42 Bazafate andi mabuye bayubakishe aho bashenye ya yandi bataye. Umutambyi azategeke ko bafata irindi bumba, barihomeshe iyo nzu. 43 “Ariko ibibembe nibyongera gutunguka muri iyo nzu nyuma yo gusenya amabuye ayubatse no guhomora ibumba riyihomye, 44 umutambyi azinjire muri iyo nzu ayisuzume. Nasanga ibibembe byarafashe n’ahandi, bizaba ari ibibembe byandura biri muri iyo nzu. Iyo nzu izaba ihumanye. 45 Azategeke ko iyo nzu isenywa, amabuye yayo n’ibiti byayo n’ibumba ryayo ryose bijyanwe inyuma y’umugi ahantu hahumanye. 46 Ariko umuntu wese uzinjira muri iyo nzu igihe izaba igifunze, azaba ahumanye ageze nimugoroba; 47 kandi umuntu wese uzaryama muri iyo nzu azamese imyenda ye, n’umuntu wese uzayiriramo azamese imyenda ye. 48 “Ariko nibamara guhoma iyo nzu umutambyi akaza kuyisuzuma agasanga ibibembe bitaragize ahandi bifata, azatangaze ko iyo nzu idahumanye, kuko ibibembe bizaba byarakize. 49 Umutambyi najya gukora umuhango wo kweza iyo nzu, azafate inyoni ebyiri, ishami ry’isederi, ubudodo bw’umutuku na hisopu. 50 Azafate inyoni imwe ayicire hejuru y’ikibindi kirimo amazi meza. 51 Azafate ishami ry’igiti cy’isederi, hisopu, ubudodo bw’umutuku na ya nyoni nzima, maze abivike mu maraso ya ya nyoni yiciwe hejuru y’amazi meza, ayaminjagire ku nzu incuro ndwi. 52 Azakore umuhango wo kweza iyo nzu akoresheje amaraso y’iyo nyoni, ya mazi meza, ya nyoni nzima, ishami ry’isederi, hisopu n’ubudodo bw’umutuku. 53 Ya nyoni nzima azayirekure ijye inyuma y’umugi mu gasozi kandi ahongerere iyo nzu. Izaba ihumanutse. 54 “Iryo ni ryo tegeko rihereranye n’indwara y’ibibembe, indwara yo gupfuka ubwoya, 55 ibibembe bifata imyenda, ibibembe bifata inzu, 56 ibintu bisesa ku mubiri, ibikoko n’ibibara. 57 Muzajye murikurikiza mwemeza ko ikintu gihumanye cyangwa kidahumanye. Iryo ni ryo tegeko rihereranye n’ibibembe.” 
15 Yehova akomeza kubwira Mose na Aroni ati 2 “muvugane n’Abisirayeli mubabwire muti ‘nihagira umuntu ufatwa n’indwara yo kuninda mu myanya ndangagitsina ye, ibyo bintu bimuvamo bizaba bihumanye. 3 Ibyo bintu bimuvamo bizatuma ahumana: yaba ari imyanya ndangagitsina ye ininda cyangwa se ikaba yazibye bitewe n’ibyo bintu bimuvamo, azaba ahumanye. 4 “‘Uburiri bwose umuntu urwaye indwara yo kuninda azaryamaho buzaba buhumanye, kandi ikintu cyose azicaraho kizaba gihumanye. 5 Umuntu uzakora ku buriri bwe azamese imyenda ye kandi yiyuhagire; azaba ahumanye kugeza nimugoroba. 6 Umuntu uzicara ku kintu urwaye indwara yo kuninda yicayeho, azamese imyenda ye kandi yiyuhagire; azaba ahumanye kugeza nimugoroba. 7 Umuntu wese uzakora ku muntu urwaye indwara yo kuninda azamese imyenda ye kandi yiyuhagire; azaba ahumanye kugeza nimugoroba. 8 Umuntu urwaye indwara yo kuninda nacira ku muntu udahumanye, uwo muntu azamese imyenda ye kandi yiyuhagire; azaba ahumanye kugeza nimugoroba. 9 Intebe yose ishyirwa ku itungo uwo muntu urwaye indwara yo kuninda yicayeho, izaba ihumanye. 10 Umuntu wese uzakora ku bintu uwo muntu yicayeho azaba ahumanye kugeza nimugoroba. Umuntu wese uzabiterura azamese imyenda ye kandi yiyuhagire; azaba ahumanye kugeza nimugoroba. 11 Umuntu urwaye indwara yo kuninda naba atarakaraba intoki maze agakora ku muntu, uwo muntu azamese imyenda ye kandi yiyuhagire; azaba ahumanye kugeza nimugoroba. 12 Umuntu urwaye indwara yo kuninda nakora ku gikoresho cyose cy’ibumba bazakimene. Nakora ku gikoresho kibajwe mu giti bazacyogeshe amazi. 13 “‘Umuntu urwaye indwara yo kuninda nakira, azabare iminsi irindwi uhereye igihe yakiriyeho, amese imyenda ye kandi yiyuhagire amazi meza, maze abe ahumanutse. 14 Ku munsi wa munani azafate intungura ebyiri cyangwa ibyana by’inuma bibiri, aze imbere ya Yehova ku muryango w’ihema ry’ibonaniro abihe umutambyi. 15 Umutambyi azabitambe, kimwe kibe igitambo gitambirwa ibyaha, ikindi kibe igitambo gikongorwa n’umuriro. Umutambyi azamutangire impongano imbere ya Yehova ku bw’iyo ndwara ye yo kuninda. 16 “‘Umugabo nasohora intanga aziyuhagire umubiri wose; azaba ahumanye kugeza nimugoroba. 17 Umwenda wose cyangwa ikintu cyose gikozwe mu ruhu intanga zizajyaho, kizameswe; kizaba gihumanye kugeza nimugoroba. 18 “‘Umugore  naryamana n’umugabo maze uwo mugabo agasohora intanga, baziyuhagire; bazaba bahumanye kugeza nimugoroba. 19 “‘Umugore nagira ibintu bimuvamo, kandi ibyo bintu bimuvamo bikaba ari amaraso, azamare iminsi irindwi ahumanyijwe n’imihango; umuntu wese uzamukoraho azaba ahumanye kugeza nimugoroba. 20 Ikintu cyose azaryamaho agihumanyijwe n’imihango kizaba gihumanye, kandi ikintu cyose azicaraho kizaba gihumanye. 21 Umuntu wese uzakora ku buriri yaryamyeho, azamese imyenda ye kandi yiyuhagire; azaba ahumanye kugeza nimugoroba. 22 Umuntu uzakora ku kintu cyose yicayeho azamese imyenda ye kandi yiyuhagire; azaba ahumanye kugeza nimugoroba. 23 Niba yicaye ku buriri cyangwa ku kindi kintu, umuntu uzagikoraho azaba ahumanye kugeza nimugoroba. 24 Umugabo naryamana na we maze akanduzwa n’amaraso y’imihango ye, azamare iminsi irindwi ahumanye, kandi uburiri azaryamaho buzaba buhumanye. 25 “‘Umugore namara iminsi myinshi ava amaraso kandi atari igihe cye cyo guhumanywa n’imihango, cyangwa yajya mu mihango akamara iminsi myinshi kurusha igihe yari asanzwe amara ahumanyijwe n’imihango, iminsi yose azamara ava amaraso izaba ari nk’iminsi amara ahumanyijwe n’imihango. Azaba ahumanye. 26 Uburiri bwose azaryamaho mu minsi yose azaba ava amaraso, buzaba nk’uburiri aryamyeho igihe ahumanyijwe n’imihango. Kandi ikintu cyose azicaraho kizaba gihumanye nk’uko kiba gihumanye iyo acyicayeho ari mu mihango. 27 Umuntu wese uzabikoraho azaba ahumanye. Azamese imyenda ye kandi yiyuhagire; azaba ahumanye kugeza nimugoroba. 28 “‘Icyakora amaraso nahagarara kuva, azabare iminsi irindwi ahereye igihe yahagarariye, maze nishira abe ahumanutse. 29 Ku munsi wa munani azafate intungura ebyiri cyangwa ibyana by’inuma bibiri, abishyire umutambyi ku muryango w’ihema ry’ibonaniro. 30 Umutambyi azatambe kimwe kibe igitambo gitambirwa ibyaha, ikindi kibe igitambo gikongorwa n’umuriro. Umutambyi azamutangire impongano imbere ya Yehova, ku bw’uko guhumana yatewe no kuva amaraso. 31 “‘Mujye mufasha Abisirayeli mubarinde guhumana, kugira ngo guhumana kwabo kutabicisha bazize ko bahumanyije ihema ryanjye riri hagati muri bo. 32 “‘Iryo ni ryo tegeko rihereranye n’umugabo urwaye indwara yo kuninda, umugabo wasohoye intanga bigatuma ahumana, 33 umugore uri mu mihango akaba ahumanye, umuntu wese ufite ibintu bimuvamo, yaba umugabo cyangwa umugore, n’umugabo waryamanye n’umugore uhumanye.’”

^ par. 1 (Kub 19:1-22) Yehova abwira Mose na Aroni ati 2 “iri ni ryo tegeko Yehova atanze, rigira riti ‘bwira Abisirayeli bagushakire inka y’ibihogo itagira inenge cyangwa ubusembwa kandi itarigeze ishyirwaho umugogo. 3 Muzayihe Eleyazari umutambyi, ayishorere ayijyane inyuma y’inkambi, bayiba gire imbere ye. 4 Hanyuma Eleyazari umutambyi azafate ku maraso yayo, ayakozemo urutoki, ayaminjagire karindwi aherekeye umuryango w’ihema ry’ibonaniro. 5 Iyo nka izatwikwe areba. Uruhu rwayo, inyama zayo, amaraso yayo n’amayezi yayo bizatwikwe. 6 Umutambyi azafate urukwi rw’igiti cy’isederi, hisopu n’ubudodo bw’umutuku, abijugunye mu muriro batwikiramo iyo nka. 7 Umutambyi azamese imyenda ye, yiyuhagire, hanyuma abone kugaruka mu nkambi. Ariko azaba ahumanye kugeza nimugoroba. 8 “‘Uwatwitse iyo nka azamese imyenda ye kandi yiyuhagire. Azaba ahumanye kugeza nimugoroba. 9 “‘Umuntu udahumanye azayore ivu ry’iyo nka, arishyire inyuma y’inkambi ahantu hadahumanye. Rizabikwe kugira ngo rijye rishyirwa mu mazi yo kweza akoreshwa n’iteraniro ry’Abisirayeli. Ni igitambo gitambirwa ibyaha. 10 Uzayora ivu ry’iyo nka, azamese imyenda ye kandi abe ahumanye kugeza nimugoroba. “‘Iryo ni itegeko ry’ibihe bitarondoreka ku Bisirayeli n’abimukira batuye hagati muri bo. 11 Umuntu wese uzakora ku ntumbi y’umuntu na we azamare iminsi irindwi ahumanye. 12 Uwo muntu aziyejeshe ayo mazi ku munsi wa gatatu, maze ku munsi wa karindwi abe ahumanutse. Ariko ku munsi wa gatatu natiyeza, ku munsi wa karindwi ntazaba ahumanutse. 13 Umuntu we se uzakora ku ntumbi y’umuntu uwo ari we wese, ariko ntiyihumanure, azaba yanduje ihema rya Yehova; uwo muntu azicwe akurwe muri Isirayeli. Kubera ko ataminjagiweho amazi yo kweza, azakomeza guhumana. Guhumana kwe kuzaba kukimuriho. 14 “‘Iri ni ryo tegeko rizakurikizwa nihagira umuntu upfira mu ihema: umuntu wese uzinjira muri iryo hema n’umuntu wese uzaba aririmo, azamare iminsi irindwi ahumanye. 15 Igikoresho cyose kidapfundikiye neza, kizaba gihumanye. 16 Umuntu wese uzaba ari mu gasozi agakora ku muntu wicishijwe inkota cyangwa ku murambo cyangwa ku igufwa ry’umuntu cyangwa agakora ku mva, azamare iminsi irindwi ahumanye. 17 Bazafate ivu rya cya gitambo gitambirwa ibyaha barishyire mu rwabya, barisukeho amazi meza. 18 Hanyuma umuntu udahumanye afate hisopu ayikoze muri ayo mazi, ayaminjagire ku ihema no ku bikoresho byose, no ku bantu bose bari baririmo, no ku muntu wakoze ku igufwa cyangwa uwakoze ku muntu wicishijwe inkota cyangwa ku murambo cyangwa uwakoze ku mva. 19 Ku munsi wa gatatu no ku munsi wa karindwi, uwo muntu udahumanye azayaminjagire kuri uwo muntu uhumanye, amwezeho icyaha cye ku munsi wa karindwi. Azamese imyenda ye kandi yiyuhagire; ku mugoroba azaba ahumanutse. 20 “‘Ariko umuntu uhumanye utaziyeza, uwo muntu azicwe akurwe mu iteraniro, kuko azaba yanduje ihema rya Yehova. Azaba ataminjagiweho amazi yo kweza. Azaba ahumanye. 21 “‘Iri rizababere itegeko ry’ibihe bitarondoreka: umuntu uminjagira amazi yo kweza azamese imyenda ye, kimwe n’umuntu uyakoraho. Azaba ahumanye kugeza nimugoroba. 22 Ikintu cyose umuntu uhumanye azakoraho kizaba gihumanye, kandi umuntu wese uzagikoraho azaba ahumanye kugeza nimugoroba.’”









^ ***w13 15/5 pp. 31-32 Bakomeje gushikama mu gihe cy’“isaha yo kugeragezwa”***
UBUBIKO BWACU
Bakomeje gushikama mu gihe cy’“isaha yo kugeragezwa”
MU GIHE cy’Intambara ya Mbere y’Isi Yose yabaye mu mwaka wa 1914, abantu benshi bamenye ko Abigishwa ba Bibiliya bativangaga mu ntambara (Yes 2:2-4; Yoh 18:36; Efe 6:12). Byagendekeye bite abagaragu b’Imana bo mu Bwongereza?
Mu mwaka wa 1916, mu Bwongereza hashyizweho itegeko ryavugaga ko abagabo bose b’ingaragu bafite hagati y’imyaka 18 na 40, bagombaga kujya mu gisirikare. Abo iryo tegeko ryemereraga kutajyayo ni abantu babaga bafite impamvu zishingiye ku “myizerere y’idini cyangwa ku mahame mbwirizamuco.” Leta yashyizeho inkiko zemezaga ababaga bakwiriye gusonerwa, zikanagena urugero basonerwamo.
Mu gihe gito, Abigishwa ba Bibiliya bagera kuri 40 bashyizwe muri gereza za gisirikare, kandi abagera ku 8 boherejwe ku rugamba mu Bufaransa. Ako karengane katumye abavandimwe bo mu Bwongereza bandikira Minisitiri w’Intebe witwaga Herbert Asquith ibaruwa yamaganaga icyo gikorwa cyo gufunga abavandimwe, iherekejwe n’indi yari yashyizweho umukono n’abantu 5.500.
Nyuma yaho, haje amakuru yavugaga ko ba bavandimwe umunani bari baroherejwe ku rugamba mu Bufaransa bari baciriwe urubanza rwo kuraswa bazira ko banze kurwana. Ariko igihe abavandimwe bari ku murongo bagiye kuraswa, babahinduriye igihano, babakatira gufungwa imyaka icumi. Babashubije mu Bwongereza, maze bafungirwa muri gereza za gisivili.
Mu gihe iyo ntambara yari irimbanyije, abagabo bashatse na bo bategetswe kujya ku rugamba. Henry Hudson wari Umwigishwa wa Bibiliya w’umuganga ni we wa mbere wajyanywe mu rukiko i Manchester, mu Bwongereza. Ku itariki ya 3 Kanama 1916, urukiko rwavuze ko atari afite uburenganzira bwo kwanga kujya mu gisirikare, rumuca amafaranga, kandi ashyikirizwa abasirikare. Icyo gihe, mu mugi wa Edinburgh muri Écosse, haburanishijwe urundi rubanza. Urukiko rwasanze James Frederick Scott, umukoruporuteri wari ufite imyaka 25, adahamwa n’icyaha. Umushinjacyaha yarajuriye, ariko aza kureka urwo rubanza bitewe n’urundi rwaburanishwaga i Londres. Icyo gihe bwo, urukiko rwavuze ko umuvandimwe Herbert Kipps yahamwaga n’icyaha, maze acibwa amafaranga kandi ashyikirizwa abasirikare.
Muri Nzeri 1916, abavandimwe 264 bari barasabye gusonerwa imirimo ya gisirikare. Muri abo bose, 5 barasonewe, 154 basabwa gukora imirimo y’ingufu yari ifitiye igihugu akamaro, 23 bahabwa imirimo ya gisirikare idafitanye isano no kurwana, 82 bashyikirizwa abasirikare, maze bamwe muri bo bacirwa urubanza, hanyuma barafungwa bazira ko banze kumvira. Abantu benshi bamaganye ibyo bikorwa by’ubugome abo bavandimwe bakorewe, maze leta ibavana muri gereza ya gisirikare ibajyana mu bigo byakorerwagamo imirimo ya gisivili.
Edgar Clay na Pryce Hughes bakoze ku rugomero rw’amazi rwari muri Pays de Galles. Nyuma yaho, Pryce Hughes yaje guhagararira ibiro by’ishami byo mu Bwongereza. Naho uwitwa Herbert Senior, umwe muri ba bandi umunani bari baravanywe mu Bufaransa, yoherejwe muri gereza ya Wakefield, mu ntara ya Yorkshire. Abandi bo bakoraga imirimo y’ingufu bafungiwe muri gereza ya Dartmoor, bari mu mimerere mibi cyane. Iyo gereza ni yo yari ifungiwemo abantu benshi banze kujya mu gisirikare bitewe n’umutimanama wabo.
Frank Platt, Umwigishwa wa Bibiliya wari waremeye gukora imirimo idafitanye isano no kujya ku rugamba, yaratotejwe bikabije igihe yategekwaga kujya ku rugamba akabyanga. Atkinson Padgett wize ukuri nyuma gato y’aho ashyiriwe ku rutonde rw’abagombaga kujya mu gisirikare, na we yakorewe ibikorwa by’ubugome n’abasirikare bakuru bitewe n’uko yari yanze kujya ku rugamba.
Nubwo abavandimwe bacu b’icyo gihe batari basobanukiwe neza ibyo kutabogama kwa gikristo, bashakaga gushimisha Yehova Imana. Abavuzwe amazina muri iyi ngingo batanze urugero ruhebuje mu birebana no kutivanga, cyane cyane muri icyo gihe cyari kigoye cy’“isaha yo kugeragezwa” (Ibyah 3:10).—Byavuye mu bubiko bwacu mu Bwongereza.
[Ifoto yo ku ipaji ya 31]
Henry Hudson

James Frederick Scott

Pryce Hughes
[Ifoto yo ku ipaji ya 32]
Gereza ya Dartmoor, aho Abigishwa ba Bibiliya benshi bari bafungiwe

Herbert Senior

Frank Platt

